
vaJa okujavas cxovreba da moRvaweoba  

ვაჟა ოკუჯავა დაიბადა 1930 წლის 25 თებერვალს, თბილისში.  
მამა - მიხეილ ოკუჯავა, ცნობილი პოლიტიკური და საზოგადო 

მოღვაწე.  
დედა - ნინო მოდებაძე, ექიმი.  
ოკუჯავების ოჯახს ოცდაათიანი წლების რეპრესიებმა უმ-

იმესი დარტყმა მიაყენა: მიხეილ ოკუჯავა, როგორც „ნაციონალ 
უკლონისტი“ დახვრიტეს. დააპატიმრეს და შემდგომ დახვრი-
ტეს მისი მეუღლეც, ნინო მოდებაძე. ვაჟას უფროსი ძმა გივი, 
სრულწლოვანების მიღწევისთანავე, ციმბირში გადაასახლეს რო-
გორც „ხალხის მტრის შვილი“.  

ვაჟას და მისი და-ძმის, არჩილის და ნათელას აღზრდის ურ-
თულესი მოვალეობა იტვირთა დეიდამ, ლუდმილა მოდებაძემ, 
ცნობილმა ფტიზიატრმა, ქართული ფტიზიატრიული სკოლის 
ერთ-ერთმა ფუძემდებელმა. მან და ბავშვების ბებიამ მარიამმა 
არა მარტო ფიზიკურად გადაარჩინეს ბავშვები, არამედ მისცეს 
მათ ბრწყინვალე განათლება და აღზარდეს როგორც ქართული 
საზოგადოების წარჩინებული წარმომადგენლები.  

ვაჟა სწავლობდა ვაჟთა მეორე საშუალო სკოლაში, რომელიც 
ოქროს მედლით დაამთავრა 1948 წელს. თავდაპირველად იგი 
ფილოლოგიური მეცნიერებებით დაინტერესდა და ჩაირიცხა სა-
ხელმწიფო უნივერსიტეტში აღმოსავლეთმცოდნეობის ფაკულ-
ტეტზე სემიტოლოგიის განხრით. იგი გიორგი წერეთლის, არ-
ნოლდ ჩიქობავას, გიორგი ახვლედიანის, აკაკი შანიძის გამორ-
ჩეული მოსწავლე იყო და ბრწყინვალე მომავალსაც უქადდნენ, 
მაგრამ ახალი გატაცება გაუჩნდა - საბუნებისმეტყველო მეცნიე-
რებები. ეს ინტერესი იმდენად ძლიერი აღმოჩნდა, რომ გადაწყ-
ვიტა სპეციალობა შეეცვალა და სამედიცინო ინსტიტუტში ჩაა-
ბარა.  

1956 წელს ვაჟა ოკუჯავამ წარჩინებით დაამთავრა თბილი-
სის სახელმწიფო სამედიცინო ინსტიტუტის სამკურნალო ფა-
კულტეტი. მედიცინის დარგში მისი ინტერესთა სფერო მეტად 
ფართო იყო. თავდაპირველად გულმკერდის ქირურგიის განხრი-
თაც კი გაიარა სპეციალიზაცია, ეგნატე ფიფიას საყვარელი სტუ-

დენტი იყო, თუმცა, საბოლოოდ. არჩევანი ნეირომეცნიერებაზე, 
კერძოდ ნეიროფიზიოლოგიაზე შეაჩერა.  

1956 წელს შევიდა საქართველოს მეცნიერებათა აკადემიის 
ფიზიოლოგიის ინსტიტუტის ასპირანტურაში. მისი მასწავლებ-
ლები იყვნენ ივანე ბერიტაშვილი და ვლადიმერ ვორონინი. ვაჟა 
ბრწყინვალედ ფლობდა უცხო ენებს და მჭიდროდ ურთიერ-
თობდა მსოფლიო ფიზიოლოგიის კორიფეებთან, რომლებიც იმ 
პერიოდში ხშირად სტუმრობდნენ ფიზიოლოგიის ინსტიტუტს. 
ეს კიდევ უფრო აფართოებდა მის სამეცნიერო დიაპაზონს. 
ახალგაზრდა მეცნიერი არც მათ დარჩათ შეუმჩნეველი. ვაჟა 
ოკუჯავა იგონებს: „ჩემი მასწავლებლები იყვნენ მედიცინისა და 
ბიოლოგიის კორიფეები: ივანე ბერიტაშვილი, პეტრე სარაჯი-
შვილი, ვლადიმერ ვორონინი... ახლო ურთიერთობა მქონდა იმ 
დროის მრავალ გამოჩენილ უცხოელ მეცნიერთანაც... საბჭოთა 
პერიოდში, მოგეხსენებათ, ეს იშვიათობა იყო. ახალგაზრდა მეც-
ნიერისათვის არ გახლდათ ადვილი ჰქონოდა ახლო ურთი-
ერთობა, თუნდაც პროფესიული, ისეთ უცხოელ მეცნიერებთან, 
როგორებიც იყვნენ ნობელის პრემიის ლაურეატები ბერნარდ 
კატცი, ალან ჰოჯკინი და სხვები. მე ეს ბედნიერებაც მხვდა 
წილად“. ამ პერიოდში ის დაინტერესდა ცენტრალური ნერ-
ვული სისტემის ელექტროფიზიოლოგიური ფენომენებით, მათი 
მექანიზმებითა და წარმოშობის საფუძვლებით. უკვე იმ დროს 
მისმა პირველმა შრომებმა მიიპყრო გამოჩენილი სპეციალისტე-
ბის ყურადღება და დაიმსახურა მათი მაღალი შეფასება. აკად. პ. 
ანოხინი წერდა: „წარმატებით შეუთავსა რა თავის ტვინის 
ელექტრული სტიმულაციისა და ბიოპოტენციალთა რეგისტრა-
ციის მეთოდები ნეიროფარმაკოლოგიური ზემოქმედების მეთო-
დებს, ვ. ოკუჯავა მივიდა მეტად მნიშვნელოვან და ორიგინა-
ლურ დასკვნებამდე დიდი ჰემისფეროების ქერქის ე.წ. დენდრი-
ტული პოტენციალების პოსტსინაფსური ბუნების, ქერქული 
აქსო-დენდრიტული სინაფსების მაღლი პლასტიკურობის, ქერქ-
ში როგორც დეპოლარიზაციული, ისე ჰიპერპოლარიზაციული 
აქსო-დენდრიტული სინაფსების არსებობის და ამ სინაფსებში 
მედიატორის ბუნების შესახებ და ა.შ. ეჭვგარეშეა ამ ფაქტებისა 
და დასკვნების დიდი სამეცნიერო ღირებულება“.  

6



 

1960 წელს ვ. ოკუჯავამ დაიცვა საკანდიდატო დისერტაცია 
აკადემიკოს ივანე ბერიტაშვილის ხელმძღვანელობით თემაზე: 
„დიდი ჰემისფეროების ქერქის დენდრიტული აქტივობის ელექ-
ტროფიზიოლოგიური და ფარმაკოლოგიური ანალიზი“. ივანე 
ბერიტაშვილი მოგვიანებით ასე აფასებდა მის ნაშრომებს: „ვ. 
ოკუჯავას სამეცნიერო კვლევები ეხება ნეიროფიზიოლოგიის 
უაღრესად მნიშვნელოვან პრობლემებს, რომელთა გადაწყვეტა-
შიც მან დიდი წვლილი შეიტანა. მისმა ნაშრომებმა მოიპოვა 
სპეციალისტ-ნეიროფიზიოლოგთა ფართო საზოგადოების აღია-
რება... ხაზი უნდა გაესვას ვ. მ. ოკუჯავას კვლევების მაღალ 
მეთოდურ დონეს. ამისათვის საკმარისია აღინიშნოს, რომ მან 
პირველად ჩვენს ქვეყანაში ფართოდ გამოიყენა ისეთი რთული 
მეთოდიკა, როგორიცაა უჯრედშიდა ელექტროდების მეშვეო-
ბით ცალკეული ნეირონების ელექტრული პოტენციალების რე-
გისტრაცია. დასკვნის სახით უნდა აღინიშნოს, რომ ვ. ოკუჯავას 
ნაშრომები მეტად საინტერესოა თანამედროვე ნეიროფიზიო-
ლოგიისათვის და უმაღლეს შეფასებას იმსახურებენ“.  

ასპირანტურის დამთავრების შემდეგ ვ. ოკუჯავამ მუშაობა 
დაიწყო კლინიკური და ექსპერიმენტული ნევროლოგიის ინს-
ტიტუტში. აქედან იწყება მისი ხანგრძლივი თანამშრომლობა 
თავის მასწავლებელთან და თანამოაზრესთან აკადემიკოს პეტ-
რე სარაჯიშვილთან. 1961 წელს მან შექმნა ექსპერიმენტული ნევ-
როლოგიის განყოფილება და სათავეში ჩაუდგა მას. პეტრე სარა-
ჯიშვილი ასე წერდა მის შესახებ: „არ შეიძლება არ აღინიშნოს ვ. 
ოკუჯავას დიდი სამეცნიერო-ორგანიზაციული მოღვაწეობა. მან 
ბევრი შრომა და ენერგია შეალია ექსპერიმენტული ნევრო-
ლოგიის განყოფილების ორგანიზებასა და აღჭურვას და ნეირო-
ფიზიოლოგთა კვალიფიციური კადრების აღზრდას. მან შეძლო 
შეექმნა განყოფილება, რომელიც თავისი შესაძლებლობებით არ 
ჩამოუვარდება საერთაშორისო კლასის საუკეთესო ლაბორატო-
რიებს. აქ ჩამოდიან მეცნიერები სსრკ სხვადასხვა ქალაქიდან და 
უცხოეთიდან ერთობლივი კვლევის ჩასატარებლად და მეთო-
დების ასათვისებლად“.  

ყურადღებას იპყრობს მისი სამეცნიერო ინტერესების მეტად 
ფართო სპექტრი, სიახლის საოცარი შეგრძნება და კვლევების 

უზარმაზარი დიაპაზონი. ვაჟა ოკუჯავა იყო ერთ-ერთი პირვე-
ლი ყოფილ საბჭოთა კავშირში, ვინც თავის ტვინის ცალკეული 
ელემენტარული სტრუქტურების ცხოველქმედების შესასწავ-
ლად უნატიფესი მიკროფიზიოლოგიური მეთოდები დანერგა. 
თავისი ცხოვრების სხვადასხვა ეტაპზე იგი იკვლევდა ძილს, 
კოსმოსური და საავიაციო მედიცინის პრობლემებს, წამალთა 
თერაპიულ მონიტორინგსა და ფარმაკოკინეტიკას, ქცევის ფიზიო-
ლოგიას.  

სამოციან წლებში იკვეთება მისი მთავარი სამეცნიერო ინ-
ტერესი: ეპილეფსიის ნეიროფიზიოლოგიური მექანიზმების შეს-
წავლა. ვაჟა ოკუჯავა ასე იგონებს ამის შესახებ: „როდესაც ფი-
ზიოლოგიაში ივანე ბერიტაშვილთან დავიწყე მუშაობა, დავინ-
ტერესდი ელექტროფიზიოლოგიური ფენომენებით, მათი მექა-
ნიზმებითა და წარმოშობის საფუძვლებით. მათ შორის იყო 
ისეთი ფენომენები და ელექტროფიზიოლოგიური ნიშნები, რომ-
ლებიც საფუძვლად უდევს ეპილეპტოგენეზს. ნევროლოგიის 
ინსტიტუტში პეტრე სარაჯიშვილთან მუშაობისას ამ საკითხმა 
კიდევ უფრო გამიტაცა. დავინტერესდი როგორც ეპილეფსიური 
გულყრების ექსპერიმენტული კვლევითა და სათანადო მოდე-
ლებზე მუშაობით, ასევე კლინიკური ფენომენებით და ამ ფენო-
მენების ექსპერიმენტული მოდელების შესწავლით. ბატონი პეტ-
რეც ძალიან იყო დაინტერესებული ეპილეფსიის პრობლემით, 
აღტაცებით ხვდებოდა ჩემს იდეებს, იზიარებდა ჩემს შეხედუ-
ლებებს და ხალისით ხვდებოდა ჩემსა - და ჩვენს ერთობლივ - 
მიღწევებს. მუდამ ვგრძნობდი მის დიდ მხარდაჭერას“. მან შეძ-
ლო მდიდარი მასალის მიღება და სრულებით ახლებურად 
ახსნა უჯრედული მექანიზმებისა, რომელიც ვითარდება ცალკეუ-
ლი ნეირონის დონეზე და განაპირობებს ეპილეფსიურ აქტი-
ვობას, აგრეთვე დაადგინა ეპილეფსიურ აქტივობაში ახალი 
ნეირონების ჩართვის მექანიზმი და მეორადი ეპილეფსიური 
კერების ბუნება და ა.შ. ვ.ოკუჯავამ შექმნა სრულიად ახალი, 
ორიგინალური წარმოდგენა ეპილეფსიური გულყრის შეწყვე-
ტის ნეიროფიზიოლოგიური საფუძვლების შესახებ. 1966 წელს 
ვ.ოკუჯავამ ბრწყინვალედ დაიცვა სადოქტორო დისერტაცია: 
“ეპილეფსიური აქტივობის ძირითადი ნეიროფიზიოლოგიური 

მექანიზმები“. მისი შრომები უმაღლეს სამეცნიერო შეფასებას 
იმსახურებს. პეტრე სარაჯიშვილი წერდა: „უნდა აღინიშნოს, 
რომ ვ.ოკუჯავას შრომები ავტორს წარმოაჩენს როგორც ღრმა 
თეორეტიკოსს და ნატიფი ექსპერიმენტის ბრწყინვალე ოსტატს. 
იგი, ერთი მხრივ, სრულყოფილად ფლობს ექსპერიმენტულ 
ქირურგიულ ტექნიკას, მეორე მხრივ კი - თანამედროვე ელექტ-
რონიკის უახლეს მიღწევებს, რომლებიც შეიძლება გამოყე-
ნებულ იქნას ელექტროფიზიოლოგიურ პრაქტიკაში. საკმარისია 
ითქვას, რომ იგი ერთ-ერთი პირველთაგანია ქვეყანაში, რომელ-
მაც დაიწყო ისეთი რთული ელექტროფიზიოლოგიური მეთო-
დიკის გამოყენება, როგორიცაა დიდი ჰემისფეროების ქერქის 
ცალკეული ნეირონების აქტივობის ჩაწერა უჯრედშიდა მიკრო-
ელექტროდებით“. ჰერბერტ ჯასპერი ასე აფასებს მის მონო-
გრაფიას “ეპილეფსიური აქტივობის ბაზისური ნეიროფიზიო-
ლოგიური მექანიზმები“: „ეს არის შესანიშნავი ნაშრომი და 
მინდა მოგილოცოთ, რომ თქვენ შეძელით ზოგიერთი უკვე 
არსებული შრომის კრიტიკული შეფასება და შემოიტანეთ 
ბევრი, ჩემი აზრით უაღრესად მნიშვნელოვანი, თქვენი საკუ-
თარი დაკვირვება. მე ვათავსებ ამ წიგნს ჩვენს ბიბლიოთეკაში, 
რომ ჩვენს თანამშრომლებსა და სტუდენტებს ჰქონდეთ მისი 
გამოყენებისა და ციტირების საშუალება“.  

მისმა სამეცნიერო მუშაობამ თავიდანვე უდიდესი აღიარება 
ჰპოვა. 1967 წელს, ვაჟა ოკუჯავა, ჯერ კიდევ სრულიად ახალ-
გაზრდა მეცნიერი, აირჩიეს საქართველოს მეცნიერებათა აკადე-
მიის წევრ-კორესპონდენტად, ხოლო 1974 წელს აკადემიკოსად.  

1967 წელს იგი მიემგზავრება ამერიკის შეერთებულ შტა-
ტებში, ბეტესდაში (NIH), სადაც 1967-1968 წლებში მუშაობს ნევ-
როლოგიურ დაავადებათა და ინსულტის ინსტიტუტში მიწვე-
ულ მეცნიერად. იქ მის მოღვაწეობას ამერიკელი კოლეგების 
აღფრთოვანებული გამოხმაურება მოჰყვა. აქედან მოყოლებუ-
ლი იგი მთელი ცხოვრების მანძილზე მჭიდროდ თანამშრომ-
ლობდა ნეირომეცნიერებების ისეთ კორიფეებთან მთელი მსოფ-
ლიოდან, როგორებიც არიან აიმონე მარსანი, ჩონ ლუ ლი, 
როლფ ჰასლერი, პლატონ კოსტიუკი, ბრაიან მელდრუმი, მორ-
ტიმერ მიშკინი და მრავალი სხვა.  

გარდა სამეცნიერო საქმიანობისა, ვ.ოკუჯავა იყო ნიჭიერი პე-
დაგოგი. 1967 წლიდან სიცოცხლის ბოლო პერიოდამდე კითხუ-
ლობდა ლექციებს თბილისის სახელმწიფო უნივერსიტეტის 
ფიზიოლოგიის კათედრაზე ნერვული სისტემის ფიზიოლო-
გიის სხვადასხვა განხრით. მისი ლექციები უზარმაზარი პოპუ-
ლარობით სარგებლობდა. თვითონ ერთ-ერთ ინტერვიუში ასე 
წერს საკუთარი ლექციების შესახებ: „ყოველთვის ვცდილობდი 
ლექციები დიალოგის სახით წარმემართა. არ მიყვარდა აუდი-
ტორიაში მონოლოგის კითხვა, მხოლოდ ჩემი ცოდნისა და გა-
მოცდილების გადაცემა. მუდამ ვცდილობდი, აქტიური საუბა-
რი და ახლო კონტაქტი მქონოდა ახალგაზრდებთან მათი ნააზ-
რევიც გამეგო, თუნდაც ის, როგორ გაიგეს, როგორ ჩასწვდნენ 
ჩემს ახსნილს“.  

მისი ხელმძღვანელობით 31 დისერტაცია შესრულდა, აქე-
დან 5 სადოქტორო. ისევ მას თუ დავესესხებით: „ასპირანტებისა 
და მაძიებლების გაძღოლა დიდ სიამოვნებას მგვრიდა. მართლა 
კარგი მოწაფეები მყავდა. ჩემი ხელმძღვანელობით ბევრი საინ-
ტერესო სამუშაოა შესრულებული, მიხარია როცა ამას თავად 
მოწაფეები აღნიშნავენ. ჩემმა მოწაფეებმა კარგი ავტორიტეტი 
მოიპოვეს სიბეჯითით, ნიჭიერებითა და შრომით”. მისი ერთ-
ერთი გამორჩეული მოსწავლე და თანამშრომელი, პროფესორი 
(ამჟამად აკადემიკოსი) ბეჟან ჭანკვეტაძე წერს: „ბატონ ვაჟას 
ხიბლავდა და იგი თაყვანს სცემდა ჭეშმარიტ ნიჭს, იმიტომ რომ 
თვითონ უნიჭიერესი ადამიანი (პიროვნება) იყო. მისი გადმო-
სახედიდან ჭეშმარიტად ნიჭიერი, კეთილშობილი და მეცნიე-
რებისათვის თავდადებული ადამიანების გამოცნობა, მე ახლა 
ვხედავ ამას, უფრო ადვილიც იყო. სწორედ ამით უნდა აიხსნას 
ის ფაქტი, რომ ალბათ არც ერთი ქართველი სწავლულის 
იმდენი მოწაფე არ ამბობს დღეს მსოფლიო მეცნიერებაში თავის 
გადამწყვეტ სიტყვას ჩვენი ერისა და ქვეყნის სასახელოდ, რო-
გორც ბატონი ვაჟას მიერ “დაფრთიანებული შვილობილები“.  

ვაჟა ოკუჯავა იყო მეცნიერების ბრწყინვალე ორგანიზატო-
რი. მისი მოღვაწეობის ეს მხარე სრულად ვლინდება სამოცდა-
ათიანი წლებიდან. 1973-75 წწ. ვ.ოკუჯავა მუშაობდა თბილისის 
სახელმწიფო სამედიცინო ინსტიტუტში პრორექტორად სამეც-

ნიერო დარგში, ხოლო 1975-80 წწ. იყო საქართველოს მეცნიერე-
ბათა აკადემიის ფიზიოლოგიისა და ექსპერიმენტული მედიცი-
ნის განყოფილების აკადემიკოს-მდივანი. თავისი მოღვაწეობის 
ამ პერიოდში იგი დიდ ყურადღებას უთმობს საქართველოში 
სამედიცინო-ბიოლოგიური მეცნიერებებისა და ფიზიკურ-ქიმი-
ური ბიოლოგიის ძირითადი მიმართულებების განვითარებას. 
ანიჭებდა რა განსაკუთრებულ მნიშვნელობას სხვადასხვა ფუნ-
დამენტური და გამოყენებითი მიმართულებების განვითარებას 
ნეირობიოლოგიის პრობლემების გადასაჭრელად, მან ერთ-ერთ-
მა პირველმა საბჭოთა კავშირში შემოიტანა „ნეირომეცნიერებე-
ბის“ კონცეფცია და იყო მულტიდისციპლინური ნეირომეცნიე-
რებების კონფერენციის ჩატარების ინიციატორი, რომელმაც შემ-
დგომ რეგულარული ხასიათი მიიღო და ტარდებოდა ყოველ-
წლიურად. აღნიშნულმა კონფერენციებმა ფართო აღიარება და 
მაღალი შეფასება ჰპოვა სამეცნიერო წრეებში. მისი ორგანიზე-
ბით თბილისში ორჯერ (1978 და 1982 წლებში) ჩატარდა 
ეპილეფსიის ნეიროფიზიოლოგიური მექანიზმებისადმი მიძღვ-
ნილი საერთაშორისო სიმპოზიუმი. სიმპოზიუმებში მონაწილე-
ობდნენ მსოფლიო ეპილეპტოლოგიის ისეთი კლასიკოსები, რო-
გორებიც არიან: ჯ. ვადა, ჩ. ლ. ლი, რ. ჰასლერი, ჯ. მაცუმოტო, რ. 
გამნიტი, რ. უორდი, გ. ლუქსი, ი. ბურეში, გ. გოდარდი და სხვა. 
საბჭოთა პერიოდში სამეცნიერო ფორუმები ამგვარი საერთა-
შორისო წარმომადგენლობით მეტად იშვიათად იმართებოდა. 
სიმპოზიუმში მონაწილეობდნენ დარგის ლიდერები მთელი საბ-
ჭოთა კავშირიდან. ამიტომ აღნიშნული სიმპოზიუმები უაღრე-
სად მნიშვნელოვანი მოვლენა იყო ქართული და მთლიანად 
საბჭოთა ნეირომეცნიერებისათვის, ამავე დროს მათ უმაღლესი 
გამოხმაურება ჰპოვეს საერთაშორისო სამეცნიერო პრესაში.  

ვაჟა ოკუჯავა განაგრძობს აქტიურ კვლევით მუშაობას და 
ქმნის ახალ სამეცნიერო ერთეულებს. 1977 წელს სათავეში ჩა-
უდგა საქართველოს მეცნიერებათა აკადემიის ფიზიოლოგიის 
ინსტიტუტში მის მიერვე ორგანიზებულ ნერვული უჯრედის 
ფიზიოლოგიის, პათოლოგიის და ფარმაკოლოგიის ლაბორატო-
რიას. 1983 წელს ჩამოაყალიბა და თავად ხელმძღვანელობდა 
თბილისის სახელმწიფო უნივერსიტეტის ნეირობიოლოგიის ლა-

ბორატორიას, სადაც ავითარებდა იმ დროისათვის სრულიად 
ახალ მიმართულებას - მედიცინის, ბიოლოგიისა და ქიმიის 
გასაყარზე ჩამოყალიბებულ დარგს, რომელიც მოიცავს წამალთა 
თერაპიულ მონიტორინგსა და ფარმაკოკინეტიკას.  

1980 წლიდან, როდესაც ის თბილსის სახელმწიფო უნივერ-
სიტეტის რექტორად დაინიშნა (ამ თანამდებობზე 1985 წლამდე 
იმუშავა), იწყება ახალი ეტაპი მის ცხოვრებასა და მოღვაწეობაში.  

ამ პერიოდში სრულად ვლინდება მისი ორგანიზატორული 
შესაძლებლობები. ბატონი ნოდარ ტაბიძე წერს: „პირველი, რაც 
ყველას თვალში მოგვხვდა, ეს იყო მისაღები გამოცდების ახლე-
ბურად, უმაღლეს დონეზე ჩატარება... თითქმის გამოირიცხა ე.წ. 
„პირადი სიმპათიებით“ უნივერსიტეტში ჩარიცხვა, მეორე: მან 
ფართოდ გააღო სარკმელი ევროპისაკენ, კატეგორიულად მოით-
ხოვდა მსოფლიო მიღწევების ოპერატიულად გათავისებას... სა-
გულისხმოა, რომ ამ მხრივ თვითონ იყო მაგალითის მიმცემი“. 
აუცილებლად უნდა აღინიშნოს მისი როლი თბილისის სახელ-
მწიფო უნივერსიტეტსა და საბჭოთა კავშირისა და უცხოეთის 
წამყვან უნივერსიტეტებს შორის თანამშრომლობის და პარტნიო-
რობის გაფართოებაში. იგი ლიუბლიანის (იუგოსლავია) და 
ზაარლანდის (გერმანია) უნივერსიტეტებთან ურთიერთთანა-
მშრომლობის ხელშეკრულების ხელმოწერის ინიციატორი და 
მონაწილე იყო, ამავე დროს ავითარებდა და აფართოებდა უკვე 
არსებულ საერთაშორისო კავშირებს.  

იგი დიდ ძალისხმევასა და ენერგიას უთმობდა უნივერსი-
ტეტის სამეცნიერო დანაყოფების სრულყოფას და განვითარე-
ბას, საუნივერსიტეტო მეცნიერების პრობლემატიკის დაზუს-
ტებას და გამსხვილებას, სამეცნიერო კვლევების მატერიალურ-
ტექნიკური ბაზის განმტკიცებას. თავის ერთ-ერთ გამოსვლაში 
ვ. ოკუჯავა ამბობს: „უნივერსიტეტის სახელით ჩემს გამოსვლა-
ში პირველ რიგში მინდა აღვნიშნო, რომ სამეცნიერო-ტექნიკუ-
რი რევოლუციით დაყენებული პრობლემების გადაჭრაში უნი-
ვერსიტეტებმა უაღრესად მნიშვნელოვანი როლი უნდა შეას-
რულონ. პირველ რიგში იმიტომ, რომ საუნივერსიტეტო მეცნიე-
რება სამეცნიერო პროდუქციასთან ერთად იძლევა ცოცხალ პრო-
დუქციასაც - სამეცნიერო კადრებს. ამასთან ერთად განსაკუთ-

რებით უნდა აღინიშნოს ორგანიზაციის უნივერსალური ხასია-
თი, უნივერსიტეტების პედაგოგიური მუშაობისა და საუნივერ-
სიტეტო მეცნიერების უნივერსალურობა. ამ ფაქტს პირველხა-
რისხოვანი მნიშვნელობა ენიჭება მეცნიერების დიფერენციაცი-
ისა და სპეციალიზაციის ეპოქაში, როდესაც, თუ ბერნარდ შოუს 
გონებამახვილურ გამონათქვამს გამოვიყენებთ, სპეციალისტებს 
თავიანთ ვიწრო ჩარჩოში ეცოდინებათ „ყველაფერი არაფრის 
შესახებ“, ამიტომ მეცნიერების ინტეგრაციის როლი გადამწყვე-
ტი ხდება ამ პერიოდში“. იგი აქტიურად მონაწილეობდა 
საზოგადოებრივ და საბუნებისმეტყველო დისციპლინებში ახა-
ლი სამეცნიერო-კვლევითი და პრობლემური ლაბორატორიების 
შექმნასა და უკვე არსებულის გაფართოებაში. ერთი მხრივ, პე-
დაგოგიური პროცესის გაძლიერებისა და გამდიდრების, ხოლო 
მეორე მხრივ, მძლავრი სამეცნიერო კოლექტივებისა და უნი-
ვერსიტეტის კვლევითი პოტენციალის გაერთიანების მიზნით, 
ვ. ოკუჯავა ყველანაირად უწყობდა ხელს აკადემიური ინსტი-
ტუტებისა და მსხვილი სამეცნიერო-საწარმო გაერთიანებების 
ბაზაზე ე.წ ფუნდამენტური საუნივერსიტეტო კათედრების შექმ-
ნას. გარდა ამისა, ფუნდამენტური საუნივერსიტეტო მეცნიერე-
ბისა და პრაქტიკის დაახლოებისა და სამეცნიერო შედეგების 
პრაქტიკაში დანერგვის დაჩქარების მიზნით, მისი ინიციატი-
ვით დაარსდა რიგი დარგობრივი ლაბორატორიები. ვ. ოკუჯა-
ვას მცდელობით დამყარდა მტკიცე მიზნობრივი ურთიერთ-
თანამშრომლობა დიდი სამეურნეო მნიშვნელობის მქონე უწყე-
ბებთან და წარმოებებთან. ამავე დროს აუცილებლად უნდა აღი-
ნიშნოს მისი მოღვაწეობა სამეცნიერო მუშაობაში ახალგაზრდა 
კადრების ხვედრითი წილის გაზრდისათვის. ვ. ოკუჯავა ამბობ-
და: „ქვეყნის სამეცნიერო მუშაობაში ახალგაზრდა კადრების 
ხვედრითი წილის გაზრდის მწვავე აუცილებლობაა, მიუხედა-
ვად უფროსი თაობის, ვთქვათ, ჩემი და ჩემზე უფროსი თაობის 
მეცნიერთა უზარმაზარი დამსახურების და მნიშვნელობისა. ამ 
მიმართებაში ადრეც მითქვამს, რომ „ახალგაზრდა მეცნიერის“ 
ცნება მეტად პირობითია, რადგან არსებობს ერთი დიდი მეც-
ნიერება და არ არის მართებული მისი დაყოფა, ასე რომ ვთქვათ, 
„ახალგაზრდების მეცნიერებად“ და „მოწიფულების მეცნიერე-

ბად“, და ის არ უკეთებს შეღავათს ასაკს, სტუდენტურსაც კი; 
თანაც ე.წ. ახალგაზრდა მეცნიერთა ასაკი, 35 წლამდე, არის 
ასაკი მეტად თამამი, გაბედული, აქტიური და პროდუქტიული 
სამეცნიერო ძიებისა. მეცნიერებაში ახალგაზრდების როლისა 
და პასუხისმგებლობის ამაღლებამ შესაძლოა მეტად სასურვე-
ლი ეფექტი გამოიღოს. ამაში, სავარაუდოდ დევს რეზერვი სა-
მეცნიერო მუშაობის ეფექტიანობის ამაღლებისათვის“.  

ბატონი ნოდარ ტაბიძე თავის წიგნში „პორტრეტები და 
ესკიზები“ წერს: „იყო თბილისის სახელმწიფო უნივერსიტეტის 
რექტორი - უდიდესი პატივია და უზარმაზარი ტვირთიც. შენ 
გევალება ივანე ჯავახიშვილის ხაზის გაგრძელება. ყველაფერი 
უნდა შესწირო ალმა-მატერს - ერის გონსა და სინდისს. არ კმარა 
დიდი მეცნიერი ბრძანდებოდე. აუცილებელია, კარგი ორგანი-
ზატორი და პატიოსანი მოქალაქე იყო. მაშინ გამოგყვებიან... 
უნივერსიტეტს ბევრი ღირსეული რექტორი ჰყავდა. მათ შორის 
ერთ-ერთი პირველთაგანია ვაჟა ოკუჯავა“.  

ვაჟა ოკუჯავა ცხოვრების ბოლომდე ეწეოდა მეტად ნაყო-
ფიერ სამეცნიერო მუშაობას, ხელმძღვანელობდა მრავალ საერ-
თაშორისო და ადგილობრივ სამეცნიერო პროექტს, აქვეყნებდა 
სამეცნიერო პუბლიკაციებს. ხსენებულ პუბლიკაციებს შორის 
განსაკუთრებით აღსანიშნავია მისი მონოგრაფია „Mechanisms of 
Cortical Inhibition” („ქერქული შეკავების მექანიზმები“), რომე-
ლიც 1997 წელს ნიუ-იორკში (აშშ) გამოაქვეყნა გამომცემლობამ 
Nova Science Publishers, inc. აკადემიკოსი თენგიზ ონიანი მონო-
გრაფიის შეფასებისას წერდა: „ამ მონოგრაფიაში წარმოდგენი-
ლია ვ.ოკუჯავას მიერ ხანგრძლივი დროის მანძილზე მოპო-
ვებული მეტად მდიდარი და მნიშვნელოვანი მასალა ქერქული 
ნეირონების შეკავების ზოგადი ბუნებისა და თავისებურებათა 
შესახებ. ახლებურადაა გაანალიზებული ნეირონთა შეკავების 
გამომხატველი პოსტსინაფსური ელექტრული პასუხების რთუ-
ლი შედგენილი ხასიათი და მათი ცალკეული კომპონენტების 
წარმომშობის იონური მექანიზმები... მონოგრაფია განსაკუთრე-
ბით მნიშვნელოვანია ცენტრალური ნერვული სისტემის პათო-
ფიზიოლოგიის საკითხებში გასარკვევად. ავტორი საერთაშო-
რისო აღიარების ეპილეპტოლოგია. ამიტომ ბუნებრივია, რომ 

თავისი მონოგრაფიის მნიშვნელოვანი ნაწილი მან მიუძღვნა 
ქერქული შეკავების როლის საკითხს ეპილეფსიური აქტივობის 
აღმოცენების, განვითარებისა და კუპირების პროცესში... დასას-
რულ კი სრული რწმენით შეიძლება დავასკვნათ, რომ ვ. ოკუ-
ჯავას მონოგრაფია „ქერქული შეკავების მექანიზმები“ თანა-
მედროვე ნეირომეცნიერების მნიშვნელოვანი შენაძენია.“  

აღნიშნული მონოგრაფიის მაღალ სამეცნიერო ღირებულე-
ბაზე მიუთითებს ისიც, რომ ეს შრომა ციტირებულია ფუნდა-
მენტურ მონოგრაფიებსა და სახელმძღვანელოებში, როგორიცაა: 
C. Guyton and J.E. Hall. “Textbook of Medical Physiology”, 2000 და 
სხვ.  

ამგვარად, ვაჟა ოკუჯავას მოღვაწეობის ძირითადი მიმართუ-
ლება დაკავშირებულია თანამედროვე ნეირომეცნიერებათა მულ-
ტიდისციპლინურ პრობლემასთან. ზოგადი და უჯრედული 
ნეიროფიზიოლოგიისა და ნეიროფარმაკოლოგიის საკითხებთან 
და მათ გამოყენებით ასპექტებთან კლინიკურ ნევროლოგიაში. 
მისი ხელმძღვანელობით შესწავლილი იყო თავის ტვინის 
ნერვული და გლიური უჯრედების მოქმედების მექანიზმები, 
სხვადასხვა ზემოქმედებაზე მათი რეაგირების თავისებურებანი 
და აგრეთვე ფარმაკოლოგიურ ნივთიერებათა მოქმედების 
მექანიზმები ცალკეული უჯრედების დონეზე. ჩატარებული 
კვლევების შედეგად ვ. ოკუჯავას მიერ მნიშვნელოვანი დასკვნე-
ბია მიღებული თავის ტვინის დიდი ჰემისფეროების სინაფ-
სური ორგანიზაციის შესახებ, ქერქში სინაფსური კავშირების 
დიდი პლასტიკურობისა და მეხსიერების კვალის შენარჩუნების 
სავარაუდო მექანიზმების თაობაზე. განსაკუთრებით მნიშვნე-
ლოვანია ვ. ოკუჯავას კვლევის შედეგები ქერქული ნეირონების 
თავისებურებათა შესახებ როგორც ნორმის, ასევე ეპილეფსიუ-
რი აქტივობის პირობებში და ამ ნეირონების ჰიპერპოლარიზა-
ციული ელექტროგენეზის იონური მექანიზმების შესახებ. ვ. ოკუ-
ჯავამ დააზუსტა თავის ტვინის სხვადასხვა სახის გამოწვეული 
პოტენციალების უჯრედული მექანიზმები და ჩაატარა მათი 
დეტალური ანალიზი ქერქულ-ქერქული და ქერქულ-ქერქქვეშა 
ურთიერთობათა რიგი რთული საკითხების გადასაჭრელად. მან 

მოიპოვა მნიშვნელოვანი მასალა ძილ-ღვიძილის ციკლის უჯრე-
დული ორგანიზაციის საკითხთან დაკავშირებით.  

ვაჟა ოკუჯავა და მისი თანამშრომლები ატარებდნენ აგრე-
თვე გამოკვლევებს მოძრაობის დაავადების ცენტრალური მექა-
ნიზმებისა და უწონადობის მოდელირების საკითხებზე, რასაც 
უდავო პრაქტიკული ღირებულება აქვს კოსმოსური და საავია-
ციო მედიცინისათვის.  

განსაკუთრებით დიდია ვ. ოკუჯავას წვლილი ეპილეფსი-
ური აქტივობის ნეიროფიზიოლოგიური საფუძვლების გარკვე-
ვაში, მისი აღმოცენების, განვითარებისა და შეწყვეტის მექანიზ-
მების შესწავლაში და აგრეთვე კონვულსანტებისა და ანტიკონ-
ვულსანტების ფარმაკოლოგიური მოქმედების დეტალურ კვლე-
ვაში. ამ შრომების წყალობით იგი ეპილეფსიის პათოგენეზის 
პრობლემების აღიარებულ ავტორიტეტადაა მიჩნეული.  

ვ. ოკუჯავა დიდ ყურადღებას უთმობდა სხვადასხვა ფუნ-
დამენტური და გამოყენებითი მიმართულების გაერთიანებას 
ნეირობიოლოგიურ პრობლემათა გადასაჭრელად; აგრეთვე ფუნ-
დამენტური ნეიროფიზიოლოგიის მეთოდების გამოყენებას ნევ-
როლოგიური და ნეიროქირურგიული კლინიკების პრაქტიკუ-
ლი ამოცანების გადასაჭრელად, როგორც დიაგნოსტიკური, ისე 
კონსერვატიული და ქირურგიული მკურნალობის საკითხების 
დასაზუსტებლად. ვ. ოკუჯავას ხელმძღვანელობით დამუშავე-
ბულია ბიოლოგიურ სითხეებში ყველა ძირითადი ანტიეპი-
ლეფსიური პრეპარატის განსაზღვრის ორიგინალური მეთოდე-
ბი და მათი გამოყენების ოპტიმალური სქემების შესამუშავებ-
ლად ჩატარებულია უაღრესად მნიშვნელოვანი გამოკვლევები 
კლინიკური ფარმაკოლოგიისა და ფარმაკოკინეტიკის დარგში.  

სიცოცხლის ბოლო პერიოდში, ორიათასიან წლებში, ვ. ოკუ-
ჯავა ქცევისა და სივრცითი მეხსიერების კვლევამ გაიტაცა. 
მისმა ლაბორატორიამ აქტიური მუშაობა დაიწყო ამ მიმარ-
თულებით. ვ. ოკუჯავამ, თავის სამეცნიერო ჯგუფთან ერთად, 
ერთობლივი საერთაშორისო პროექტი განახორციელა ნეირო-
ფსიქოლოგიის კლასიკოსთან, მორტიმერ მიშკინთან ერთად 
(აშშ) და მისი უმაღლესი შეფასებასაც დაიმსახურა. 2010 წელს 
აშშ-ში გამოიცა ამ პრობლემისადმი მიძღვნილი მონოგრაფია 

მისი და თეიმურაზ ნათიშვილის თანაავტორობით: „კოგნი-
ტური ვიზუალური მეხსიერება კატებში“ (Cognitive visual memo-
ry in cats. // Nova Science Publishers, Inc, New-York), რომელსაც 
2011 წელს, ვ. ოკუჯავას გარდაცვალების შემდეგ ი. ბერიტაშვი-
ლის სახელობის პრემია მიენიჭა.  

თავისი ცხოვრების მანძილზე ვაჟა ოუკჯავა იყო სხვადასხვა 
სამეცნიერო ორგანიზაციისა და საზოგადოების წევრი: თბილი-
სის სახელმწიფო უნივერსიტეტის მრჩეველთა საბჭოს თავმჯდო-
მარე, საქართველოს მეცნიერებათა აკადემიის პრეზიდიუმის 
წევრი, საქართველოს მეცნიერებათა აკადემიის ექსპერიმენტუ-
ლი მედიცინის საკოორდინაციო საბჭოს თავმჯდომარე, ფიზი-
კურ-ქიმიური ბიოლოგიისა და ბიოტექნოლოგიის რესპუბლი-
კური საკოორდინაციო საბჭოს თავმჯდომარე, ნერვული სისტე-
მის ფიზიოლოგიისა და პათოლოგიის საკავშირო სამეცნიერო 
საბჭოს წევრი, ეპილეფსიის საკავშირო საპრობლემო კომისიის 
წევრი, ტვინის შემსწავლელი საერთაშორისო ორგანიზაციის 
(IBRO) წევრი და ეროვნული კომიტეტის წარმომადგენელი, სა-
ქართველოს ფიზიოლოგთა საზოგადოების პრეზიდენტი, ფი-
ზიოლოგთა საკავშირო საზოგადოების გამგეობის წევრი, ეპი-
ლეფსიასთან მებრძოლი საერთაშორისო ლიგის წევრი, ეპილეფ-
სიის საერთაშორისო ბიუროს წევრი, ეპილეფსიის საერთაშო-
რისო ბიუროს საქართველოს განყოფილების დამფუძნებელი, 
რიგი ეროვნული და უცხოური სამეცნიერო ჟურნალების (Electro-
encephalography and Clinical Neurophysiology”, “Neurophysiology”, 
“Epilepsy Research” და სხვ.) სარედაქციო კოლეგიისა და სარე-
დაქციო საბჭოს წევრი, საქართველოს მეცნიერებათა აკადემიის 
მაცნეს (ბიოლოგიის სერია) უცვლელი მთავარი რედაქტორი სი-
ცოცხლის ბოლომდე. ვ. ოკუჯავა არის 326 სამეცნიერო ნაშრო-
მის ავტორი, მათგან 6 მონოგრაფიაა, მისი რედაქციით 1980 წელს 
გამოიცა წიგნი „ეპილეფსიის ნეიროფიზიოლოგიური მექანიზ-
მები“ (რუსულ ენაზე), 1960 წელს მან (ც. ჩხიკვიშვილთან ერ-
თად) თარგმნა და საბჭოთა სივრცეში ხელმისაწვდომი გახადა 
ჯ. როსისა და ა. ცანკეტის ეპოქალური ნაშრომი “The Brain Stem 
Reticular Formation”, („თავის ტვინის ღეროს რეტიკულური 
ფორმაცია“) რომელიც მოსკოვში გამოიცა.  

მისი სამეცნიერო შრომები სხვადასხვა დროს აღინიშნა ი. 
ბერიტაშვილის სახელობის სამეცნიერო პრემიით და ხორეზმის 
სახელობის საერთაშორისო სამეცნიერო პრემიით.  

მრავალმხრივობა და დიდი დიაპაზონი იყო ვაჟა ოკუჯავას 
არა მარტო პროფესიული, არამედ პიროვნული თვისებაც. ის 
იყო ჭეშმარიტი ერუდიტი. ერკვეოდა როგორც ხელოვნების, ასე-
ვე მხატვრული ლიტერატურის, პუბლიცისტიკის, ეკონომიკის, 
სპორტის ძირითად საკითხებში. ბრწყინვალედ ფლობდა ინგ-
ლისურ, გერმანულ და ფრანგულ ენებს. მიღებული ჰქონდა მუ-
სიკალური განათლება და შესანიშნავად უკრავდა ფორტეპია-
ნოზე. კარგად ერკვეოდა ნებისმიერი ჟანრის მუსიკაში, თუმცა 
უპირატესობას კლასიკურს ანიჭებდა. მისდევდა სპორტს, კარ-
გად თამაშობდა ჩოგბურთს, იყო საქართველოს ჩოგბურთის 
ფედერაციის თავმჯდომარე.  

ვაჟა ოკუჯავა დიდ ოჯახს ედგა სათავეში. ჰყავს მეუღლე, 
სამი შვილი და ხუთი შვილიშვილი. 1964 წლიდან მან თავისი 
ცხოვრება ქალბატონ ზიზი ანთაძეს დაუკავშირა. ქალბატონი 
ზიზი ნევროლოგია, მედიცინის მეცნიერებათა კანდიდატი, წლე-
ბის განმავლობაში კლინიკური და ექსპერიმენტული ნევროლო-
გიის ინსტიტუტის უფროსი მეცნიერი თანამშრომელი. იგი იყო 
ბატონი ვაჟას უპირველესი მეგობარი, დასაყრდენი და გვერდში 
მდგომი მისი საინტერესო, მაგრამ სირთულეებით აღსავსე ცხოვ-
რების მანძილზე. შვილები: ნათელა, მაია და მიშა ასევე მედი-
კოსები არიან. თავის ერთ-ერთ საგაზეთო ინტერვიუში ბატონი 
ვაჟა ნახევრად ხუმრობით ამბობს: „კმაყოფილი ვარ ჩემი შვი-
ლებით. სამივე მედიცინას გაჰყვა. ორი მათგანი კი, ნეირომე-
დიცინაში მუშაობს და მიმაჩნია, რომ თავიანთი ახალი მეთო-
დებით, პერსპექტიული მიმართულებებით მაჯობეს კიდეც.“  

ვაჟა ოკუჯავა იყო დიდი მეცნიერი, მოაზროვნე, პედაგოგი, 
მეცნიერების ორგანიზატორი, საზოგადო მოღვაწე, დიდი პატ-
რიოტი და სახელოვანი მამულიშვილი. ყოველივე ზემოთქმუ-
ლი იყო იმის შედეგი, რომ იგი, უპირველეს ყოვლისა იყო გა-
მორჩეულად დიდი პიროვნება თავისი ბუნებით, განათლებითა 
და რწმენით.  

2.  vaJa okujavasa da nisi Sromebis Sesaxeb 

akademikosi ivane beritaSvili  

გამოხმაურება მედიცინის მეცნიერებათა დოქტორის ვ. 
ოკუჯავას სამეცნიერო ნაშრომებზე 

ვ. ოკუჯავას სამეცნიერო კვლევები ეხება ნეიროფიზიოლო-
გიის უაღრესად მნიშვნელოვან პრობლემებს, რომელთა გადა-
წყვეტაშიც მან დიდი წვლილი შეიტანა. მისმა ნაშრომებმა სპე-
ციალისტ-ნეიროფიზიოლოგთა ფართო საზოგადოების აღიარე-
ბა მოიპოვა.  

ვ. ოკუჯავას რიგი კვლევები (1959-1963) ეხება დიდი ჰემი-
სფეროების ქერქის დენდრიტული ქსელის ფუნქციის ელექტრო-
ფიზიოლოგიურ ანალიზს, ბიოელექტრული ფენომენების ნეირო-
ფარმაკოლოგიურ ანალიზს და თავის ტვინის ქერქის სინაფსურ 
ორგანიზებას. აღნიშნულ კვლევებში ავტორის მიერ დადგენი-
ლი იქნა დიდი სამეცნიერო მნიშვნელობის ფაქტები, რომლებიც 
ნათელს ჰფენს ქერქული მოქმედების მექანიზმებს. ამგვარად 
გვევლინება ვ. ოკუჯავას დასკვნები ზედაპირული უარყოფითი 
დაუყოვნებელი ქერქული პასუხების დენდრიტული ბუნების 
შესახებ, მათი პოსტსინაფსური წარმოშობის შესახებ; მის მიერ 
პირველად დადგენილი დენდრიტული პოტენციალების პოსტ-
ტეტანური პოტენციაცია და აღნიშნულთან დაკავშირებული მი-
სი დასკვნა დიდი ჰემისფეროების ქერქში აქსო-დენდრიტული 
სინაფსების გამოხატული პლასტიკურობის შესახებ; დასკვნები 
ქერქულ აქსო-დენდრიტულ სინაფსებში მედიაციის ქიმიურ 
ბუნებაზე, დენდრიტული პოტენციალების ურთიერთქმედების 
მექანიზმზე, აღმავალი გამააქტივებელი სისტემის და ქერქის 
პოლარიზაციის ზეგავლენაზე დენდრიტულ პოტენციალებზე და 
სხვ.  

ვ. ოკუჯავამ დეტალურად შეისწავლა (1963) ე.წ. ტრანსკა-
ლოზური და გვიანი ექსტრაკალოზური პასუხების მექანიზ-
მები, წარმოშობის გზები და მათი სხვადასხვა კომპონენტის 
ბუნება, რასაც დიდი მნიშვნელობა აქვს ჰემისფეროთაშორისი 
ურთიერთქმედების კვლევის საკითხში.  

ნეიროფარმაკოლოგიური ნივთიერებების ზეგავლენის შესას-
წავლად ელექტროფიზიოლოგიური მეთოდიკის გამოყენებით, 
ვ. ოკუჯავამ პირველად (1961, 1962) გამოავლინა ფტოროტანის 
ნარკოტული მოქმედების მექანზმი. მან აჩვენა, რომ ფტორო-
ტანს უპირატესად მაბლოკირებელი მოქმედება აქვს თავის ტვი-
ნის ღეროს აღმავალ გამააქტივებელ სისტემაზე. იმავდროულად 
მან დაადგინა ფტოროტანული ნარკოზის სხვადასხვა სტადიის 
კრიტერიუმები.  

ვ. ოკუჯავამ ჩატარა საინტერესო კვლევები ქერქისა და ქერქ-
ქვეშა სტრუქტურების ურთიერთობის პრობლემებზე (1961, 1963, 
1965). მის მიერ ნაჩვენები იქნა ტვინის ღეროს რეტიკულური 
ფორმაციის სხვადასხვა უბნის განსხვავებული მოქმედება დი-
დი ჰემისფეროების ქერქის ელექტრულ აქტივობაზე, დაზუსტე-
ბული იქნა ტვინის ღეროს მასინქრონიზებელი მექანიზმების 
ლოკალიზაცია, შესწავლილი იქნა კაროტიდული სინუსის ბა-
რორეცეპტორული იმპულსაციის ზემოქმედების გზები თავის 
ტვინის ელექტრულ აქტივობაზე და ნაჩვენები იქნა ქერქის სპე-
ციფიკური პროექციული უბნების მნიშვნელობა ელექტროკორ-
ტიკოგრამის გენერალიზებული დესინქრონიზაციის განვითა-
რებისთვის. გარდა ამისა ნაჩვენები იქნა (1963) მხედველობითი 
პროექციული ქერქის კორტიკოფუგალური ზეგავლენა სპეცი-
ფიკურ თალამურ ბირთვზე, რასაც დიდი მნიშვნელობა აქვს 
კორტიკულ-სუბკორტიკული ურთიერთქმედების კვლევაში. უაღ-
რესად საინტერესოა მისი მონაცემები მხედველობით სისტემაში 
გამოწვეული პოტენციალების მიჩვევის მექანიზმების შესახებ 
(1963). რიგი ავტორებისაგან განსხვავებით, მის მიერ ნაჩვენები 
იქნა, რომ მხედველობითი პოტენციალების მიჩვევა შეიძლება 
განხორციელდეს ცენტრალური მექანიზმებით, პერიფერიული 
პარარეცეპტორული აპარატის მონაწილეობის გარეშეც და, რომ 
ამ დროს დიდი მნიშვნელობა აქვს მიჩვევის ქერქულ მექანიზმს 
და თალამურ ბირთვზე კორტიკოფუგალურ ზემოქმედებას.  

ვ. ოკუჯავას კვლევებში მნიშვნელოვანი ადგილი უკავია 
თავის ტვინის ეპილეფსიური აქტივობის ნეიროფიზიოლოგი-
ური მექანიზმების შესწავლას (1962, 1965, 1966, 1967 წწ.). მან 
შეძლო გამოეკვლია დიდი ჰემისფეროების ქერქში ეპილეფსიუ-

რი აქტივობის ჩამოყალიბების, განვითარების და შეწყვეტის 
ნეირონული მექანიზმები. აღნიშნული პროცესების შესახებ მის 
მიერ წარმოდგენილი შეხედულებები მეტად დამაჯერებელია.  

ვ. ოკუჯავამ დაადგინა, რომ ეპილეფსიური აქტივობის ფორ-
მირებას საფუძვლად უდევს ქერქული ნეირონების სინაფსურ 
აპარატში განვითარებული პლასტიკური პოტენციაციური ცვლი-
ლებები, რაც განაპირობებს ეპილეფსიური ნეირონის დამახა-
სიათებელ თვისებებს. მის მიერ ნაჩვენები იქნა, რომ ეპილეფ-
სიურ აქტივობაში ახალი ნეირონების ჩართვა ხდება სინაფსური 
კავშირებით და არა ჯამური ელექტრული ველის ზემოქმედე-
ბით, როგორც ამას რიგი მეცნიერები მიიჩნევდნენ. მან დამაჯე-
რებლად აჩვენა, რომ მეორადი ეპილეპტოგენური კერები თავდა-
პირველად წარმოადგენენ პროეცირებული აქტივობის კერებს 
და რომ აგზნებითი იმპულსების მხოლოდ ხანგრძლივი ზემოქ-
მედების შემდეგ, გარკვეული პირობების არსებობის შემთხვე-
ვაში, ისინი დამოუკიდებელი კერის თვისებებს იძენენ. იმის გა-
თვალისწინებით, რომ დამოუკიდებელი ეპილეპტოგენური კე-
რის ჩამოყალიბება განიხილება როგორც ნეირონული დასწავ-
ლის მოდელი, ვ. ოკუჯავას დასკვნა იმის თაობაზე, რომ მეხსიე-
რების კვალის შენახვა ძირითადად განპირობებულია პლასტი-
კური ცვლილებებით სინაფსურ აპარატში, განსაკუთრებულ 
მნიშვნელობას იძენს. საკუთარი კვლევების საფუძველზე ვ. ოკუ-
ჯავამ შეიმუშავა სრულიად ორიგინალური და ძალზედ მწყობ-
რი კონცეფცია ეპილეფსიური აქტივობის შეწყვეტის შესახებ.  

ხაზი უნდა გაესვას ვ. ოკუჯავას კვლევების მაღალ მეთო-
დურ დონეს. ამისათვის საკმარისია აღინიშნოს, რომ მან პირვე-
ლად ჩვენს ქვეყანაში ფართოდ გამოიყენა ისეთი რთული მეთო-
დიკა, როგორიც არის უჯრედშიდა ელექტროდების მეშვეობით 
ცალკეული ნეირონების ელექტრული პოტენციალების რეგისტ-
რაცია.  

დასკვნის სახით უნდა აღინიშნოს, რომ ვ. ოკუჯავას ნაშ-
რომები უმაღლეს შეფასებას იმსახურებს და ისინი მეტად საინ-
ტერესოა თანამედროვე ნეიროფიზიოლოგიისათვის.  

medicinis mecnierebeTa doqtoris vaJa 

okujavas Sromebis daxasiaTeba 

აკადემიკოსი პეტრე სარაჯიშვილი 

ვ.ოკუჯავამ ასპირანტურის კურსი გაიარა ფიზიოლოგიის ინს-
ტიტუტში აკადემიკოს ივანე ბერიტაშვილის ხელმძღვანელო-
ბით. უკვე იმ დროს მისმა პირველმა შრომებმა გამოჩენილი 
სპეციალისტების ყურადღება მიიპყრო და მათი მაღალი შეფა-
სება დაიმსახურა (სსრკ მეცნიერებათა აკადემიის აკადემიკოსი 
პ. ნ. ანოხინი, წევრ-კორესპონდენტი მ. ნ.ლივანოვი, სსრკ მედი-
ცინის მეცნიერებათა აკადემიის წევრ-კორესპონდენტი ვ. ს. რუ-
სინოვი და სხვ.). 1960 წელს ვ. ოკუჯავამ დაიცვა საკანდიდატო 
დისერტაცია. ასპირანტურის დამთავრების შემდეგ დაიწყო 
მუშაობა კლინიკური და ექსპერიმენტული ნევროლოგიის ინს-
ტიტუტში, სადაც შექმნა ექსპერიმენტული ნევროლოგიის გან-
ყოფილება და სათავეში ჩაუდგა მას. 1966 წელს ვ. ოკუჯავამ 
ბრწყინვალედ დაიცვა სადოქტორო დისერტაცია და მიენიჭა 
მედიცინის მეცნიერებათა დოქტორის სამეცნიერო ხარისხი.  

ვ.ოკუჯავა იკვლევდა ნეიროფიზიოლოგიის რამდენიმე ძი-
რითად პრობლემას. მათგან უნდა აღინიშნოს დიდი ჰემისფე-
როების ქერქის სინაფსური ორგანიზაციისადმი მიძღვნილი შრო-
მები, აგრეთვე დენდრიტული წნულის ნეირონების აქტივობისა 
და ფარმაკოლოგიური ნივთიერებების მოქმედების მექანიზმე-
ბისადმი მიძღვნილი გამოკვლევები. უკვე ამ გამოკვლევებში მან 
შეძლო პირველხარისხოვანი მეცნიერული მნიშვნელობის შე-
დეგების და დასკვნების მიღება. მან დაადგინა ზედაპირულ-
უარყოფითი მყისიერი ქერქული პასუხების დენდრიტული წარ-
მოშობა და მათი პოსტსინაფსური ბუნება. მის მიერ პირველად 
იქნა ნაჩვენები დენდრიტული პოტენციალების ხანგრძლივი 
პოსტსინაფსური პოტენციაციის ფაქტი, რაც საფუძვლად დაე-
დო დასკვნას ქერქული აქსო-დენდრიტული სინაფსების მაღა-
ლი პლასტიკურობის შესახებ. მას დიდი წვლილი მიუძღვის 
ბიოელექტრული ფენომენების ნეიროფარმაკოლოგიური ანალი-
ზის მეთოდების შემუშავებაში და ნეიროფარმაკოლოგიური მე-

თოდების გამოყენებაში დიდი ჰემისფეროების ქერქის ნეირო-
ნების ნატიფი სინაფსური ორგანიზაციის შესასწავლად.  

დიდი სამეცნიერო ღირებულება გააჩნია ვ.ოკუჯავას შრო-
მებს ქერქულ-ქერქქვეშა ურთიერთქმედების შესახებ. მან დაად-
გინა სპეციფიკური პროექციული ქერქული უბნების ზეგავლენა 
თავის ტვინის ღეროს აღმავალი რეტიკულური სისტემის აგზნე-
ბადობაზე. გარდა ამისა ნაჩვენები იქნა მხედველობის ქერქის 
კორტიკოფუგული ზეგავლენა თალამუსის შესაბამის სარელეო 
ბირთვზე. მეტად მნიშვნელოვანია ვ. ოკუჯავას დასკვნები მხედ-
ველობის სისტემის გამოწვეული პოტენციალების შეჩვევის (ჰა-
ბიტუაციის) ცენტრალური ბუნებისა და ამ მოვლენისათვის 
ქერქისა და თალამური ბირთვების მნიშვნელობის შესახებ.  

ჰემისფეროთაშორისი ურთიერთქმედების მექანიზმების და-
სადგენად დიდი მნიშვნელობა აქვს ვაჟა ოკუჯავას გამოკვლევას 
ტრანსკალოზური და ექსტრაკალოზური პასუხების შესახებ.  

არ შეიძლება არ აღინიშნოს წვლილი, რომელიც ვ.ოკუჯავამ 
შეიტანა ეპილეფსიური აქტივობის, მისი განვითარების და შეწ-
ყვეტის უჯრედული ნეირონული მექანიზმების შესწავლაში. მან 
შეძლო მდიდარი მასალის მიღება და სრულებით ახლებურად 
ახსნა უჯრედული მექანიზმები, რომელიც ვითარდება ცალკე-
ული ნეირონის დონეზე და განაპირობებს ეპილეფსიურ აქტი-
ვობას, აგრეთვე დაადგინა ეპილეფსიურ აქტივობაში ახალი 
ნეირონების ჩართვის მექანიზმი და მეორადი ეპილეფსიური 
კერების ბუნება და ა.შ. ვ. ოკუჯავამ შექმნა სრულიად ახალი, 
ორიგინალური წარმოდგენა ეპილეფსიური გულყრის შეწყვე-
ტის ნეიროფიზიოლოგიური საფუძვლების შესახებ.  

ყოველივე ზემოთქმული მეტყველებს ვ. ოკუჯავას კვლევე-
ბის მაღალ ღირებულებაზე ნეიროფიზიოლოგიური მეცნიერე-
ბისათვის. უნდა აღინიშნოს, რომ ვ. ოკუჯავას შრომები ავტორს 
წარმოაჩენს როგორც ღრმა თეორეტიკოსსა და ნატიფი ექსპერი-
მენტის ბრწყინვალე ოსტატს. იგი, ერთი მხრივ, სრულყოფი-
ლად ფლობს ექსპერიმენტულ ქირურგიულ ტექნიკას, მეორე 
მხრივ კი - თანამედროვე ელექტრონიკის უახლეს მიღწევებს, 
რომლებიც შეიძლება გამოყენებულ იქნას ელექტროფიზიოლო-
გიურ პრაქტიკაში. საკმარისია ითქვას, რომ იგი ერთ-ერთი 

23



 

პირველთაგანია ქვეყანაში, რომელმაც დაიწყო ისეთი რთული 
ელექტროფიზიოლოგიური მეთოდიკის გამოყენება, როგორი-
ცაა დიდი ჰემისფეროების ქერქის ცალკეული ნეირონების აქტი-
ვობის ჩაწერა უჯრედშიდა მიკროელექტროდების საშუალებით.  

ვ. ოკუჯავა დამსახურებულად სარგებლობს მაღალი ავტო-
რიტეტით ნეიროფიზიოლოგებს შორის. მისი ნაშრომების ცი-
ტირებას ახდენენ მრავალ სამეცნიერო ნაშრომში (აკადემიკოს ი. 
ბერიტაშვილის, აკადემიკოს პ. ანოხინის, სსრკ მედიცინის 
მეცნიერებათა აკადემიის წევრ-კორესპონდენტის ვ. რუსინოვის, 
პროფესორ გ. სმირნოვის ლაბორატორიებიდან გამოსული შრო-
მები და სხვ.).  

ვ. ოკუჯავას კარგად იცნობენ როგორც ჩვენს ქვეყანაში, ისე 
საზღვარგარეთ. მისი მოხსენებები და გამოსვლები სხვადასხვა 
მნიშვნელოვან სამეცნიერო ფორუმზე ყოველთვის სპეციალის-
ტების მაღალ შეფასებას იმსახურებს. გარდა იმისა, რომ ხშირად 
გამოდის მოხსენებებით საკავშირო კონფერენციებსა და სიმ-
პოზიუმებზე, იგი იყო საერთაშორისო სიმპოზიუმის მონაწილე 
მოსკოვში 1963 წ. ნოემბერში. 1965 წლის ნოემბერში ვ. ოკუჯავამ 
წარმოადგინა მოხსენება ქერქულ-ქერქქვეშა ურთიერთქმედები-
სადმი მიძღვნილ სიმპოზიუმზე ჰავანაში (კუბა), რის შემდეგ 
ერთობლივ კვლევას ეწეოდა კუბელ ნეიროფიზიოლოგებთან 
კუბის მეცნიერებათა აკადემიის უმაღლესი ნერვული მოქმე-
დების ინსტიტუტში, კითხულობდა ლექციებსა და მოხსენებებს 
აღნიშნული ინსტიტუტისა და ჰავანის უნივერსიტეტის ნევრო-
ლოგიური კლინიკის თანამშრომლებისათვის, აგრეთვე ატარებ-
და კონსულტაციებს ჰავანის უნივერსიტეტის ნევროლოგიური 
კლინიკის ნეიროფიზიოლოგიურ ლაბორატორიაში. 1965 წლის 
სექტემბერში ვ. ოკუჯავა გამოვიდა მოხსენებით საერთაშორისო 
ფიზიოლოგიურ კონგრესზე ტოკიოში (იაპონია), 1966 წლის 
აგვისტოში იგი მონაწილეობდა საერთაშორისო ფსიქოლოგიურ 
კონგრესში მოსკოვში, სადაც მიწვეული იყო მოხსენებით კ. 
პრიბრამის (აშშ) მიერ ორგანიზებულ სიმპოზიუმზე, რომელიც 
ეძღვნებოდა მეხსიერების კვალის ბიოლოგიურ საფუძვლებს, 
აგრეთვე როგორც ძირითადი დისკუსანტი, მონაწილეობდა 
საორიენტაციო რეფლექსის, ღვიძილისა და ყურადღებისადმი 

მიძღვნილ სიმპოზიუმზე (ორგანიზატორები სოკოლოვი (სსრკ) 
და ლინდლსი (აშშ)). ვ. ოკუჯავას სამეცნიერო აღიარების გამო-
ხატულებაა მისი არჩევა ტვინის შემსწავლელი საერთაშორისო 
ორგანიზაციის (IBRO) წევრად 1962 წლიდან.  

არ შეიძლება აგრეთვე არ აღინიშნოს ვ. ოკუჯავას დიდი 
სამეცნიერო-ორგანიზაციული მოღვაწეობა. მან ბევრი შრომა და 
ენერგია შეალია ექსპერიმენტული ნევროლოგიის განყოფილე-
ბის ორგანიზებას და აღჭურვას და ნეიროფიზიოლოგთა კვალი-
ფიციური კადრების აღზრდას. მან შეძლო შეექმნა განყოფი-
ლება, რომელიც თავისი შესაძლებლობებით არ ჩამოუვარდება 
საერთაშორისო კლასის საუკეთესო ლაბორატორიებს. აქ ჩამო-
დიან მეცნიერები სსრკ-ს სხვადასხვა ქალაქიდან და უცხოე-
თიდან (პოლონეთი, კუბა, ბულგარეთი) ერთობლივი კვლევის 
ჩასატარებლად და მეთოდების ასათვისებლად. ვ. ოკუჯავა 
მიწვეულია ევროპისა და ამერიკის მთელ რიგ ცნობილ ლა-
ბორატორიებში კონსულტაციებისა და ერთობლივი კვლევები-
სათვის. მრავალი გამოჩენილი მეცნიერი, რომელთაც პირადი 
კონტაქტები აქვთ ვ. ოკუჯავასთან, ნამყოფია მის ლაბორატო-
რიაში მისი სამუშაოს გასაცნობად (ანოხინი, სმირნოვი, სოკო-
ლოვი (სსრკ), კრეინდლერი, ზაგერი (რუმინეთი), ლიშაკი, გრაშ-
ტიანი, სენტაგოტაი (უნგრეთი), უზუნოვი (ბულგარეთი), გაუს-
მანოვა, მაიკოვსკი (პოლონეთი), ჰოჯკინი, კატცი (ინგლისი), 
იუნგი, ჰასლერი (გერმანია), პეტონი, ფუერტესი, ედი (აშშ) და 
მრავალი სხვა. ისინი უცვლელად უმაღლეს შეფასებას აძლევენ 
განყოფილებას და იქ წარმოებულ კვლევებს.  

ვაჟა ოკუჯავა არის უნიჭიერესი ფიზიოლოგი, რომელიც 
დროის მოკლე მონაკვეთში გახდა ჩვენი ქვეყნის ერთ-ერთი 
გამოჩენილი მეცნიერი, და რომელმაც ნეიროფიზიოლოგიის 
მნიშვნელოვანი პრობლემებისადმი, კერძოდ ცენტრალური ნერ-
ვული სისტემის ნეიროფოზიოლოგიისადმი მიძღვნილი გამო-
კვლევებით მნიშვნელოვანი წვლილი შეიტანა მეცნიერებაში.  

medicinis mecnierebaTa doqtoris v.m. 

okujavas samecnieros Sromebis daxasiaTeba 

აკადემიკოსი პეტრე ანოხინი 

ვ. ოკუჯავა კარგად არის ცნობილი ნეიროფიზიოლოგთა 
ფართო წრეებში როგორც მაღალკვალიფიციური ექსპერიმენტა-
ტორი და გამოცდილი სპეციალისტი, რომელიც თამამად ჰკი-
დებს ხელს ნეიროფიზიოლოგიის მეტად რთული პრობლემების 
გადაჭრას. ჯერ კიდევ მისმა პირველმა გამოკვლევებმა (1959-
1963), რომლებიც დიდი ჰემისფეროების ქერქის დენდრიტული 
წნულის აქტივობას ეძღვნებოდა, დიდი სამეცნიერო ინტერესი 
გამოიწვია. საკითხი დიდი ჰემისფეროების ქერქის ნეირონების 
დენდრიტების ფიზიოლოგიური თვისებების შესახებ დიდი ხა-
ნია იპყრობს მრავალი მკვლევრის ყურადღებას და ეს სრულე-
ბით გამართლებულია. დენდრიტები თავის ტვინის ქერქის 
სტრუქტურის მნიშვნელოვან ელემენტს წარმოადგენს და ეჭვ-
გარეშეა, რომ მათ მნიშვნელოვანი როლი ეკუთვნის თავის ტვი-
ნის რთულ ფუნქციონირებაში. დიდი ჰემისფეროების ქერქის 
მოქმედების რიგი გამოვლინება, როგორიცაა მაგალითად, 
ელექტრული რხევების დამახასიათებელი ნელი ფონური რიტ-
მების წარმოქმნა და ქერქული გამოწვეული პოტენციალების 
აღმოცენება, დღეისათვის, მტკიცებულების ამა თუ იმ ხარის-
ხით, უკავშირდება მძლავრ დენდრიტულ წნულს. აქედან ნათე-
ლი ხდება, რამდენად მნიშვნელოვანია დენდრიტული აქტივო-
ბის ფუნქციური თავისებურებების დეტალური შესწავლა. წარ-
მატებით შეუთავსა რა თავის ტვინის ელექტრული სტიმულა-
ციისა და ბიოპოტენციალთა რეგისტრაციის მეთოდები ნეირო-
ფარმაკოლოგიური ზემოქმედების მეთოდებს, ვ. ოკუჯავა მივი-
და მეტად მნიშვნელოვან და ორიგინალურ დასკვნებამდე დი-
დი ჰემისფეროების ქერქის ე.წ. დენდრიტული პოტენციალების 
პოსტსინაფსური ბუნების, ქერქული აქსო-დენდრიტული სინაფ-
სების მაღლი პლასტიკურობის, ქერქში როგორც დეპოლარიზა-
ციული, ისე ჰიპერპოლარიზაციული აქსო-დენდრიტული სინაფ-
სების არსებობის და ამ სინაფსებში მედიატორის ბუნების შესა-

ხებ და ა.შ. ეჭვგარეშეა ამ ფაქტებისა და დასკვნების დიდი მეც-
ნიერული ღირებულება.  

კვლევის ელექტროფიზიოლოგიური და ნეიროფარმაკოლო-
გიური მეთოდების მოხდენილი შეხამების მაგალითს წარმოად-
გენს ვ. ოკუჯავას გამოკვლევები ფტოროტანის ნარკოტიკული 
ზემოქმედების შესახებ (1961, 1962, 1965).  

რიგ ნაშრომებში (1961, 1962, 1965) ოკუჯავამ ჩაატარა სხვა-
დასხვა გამოწვეული პოტენციალების (ტრანსკალოზური, გვია-
ნი ექსტრაკალოზური პოტენციალების, პირველადი ქერქული 
პასუხების, სპეციფიკური თალამური ბირთვის კორტიკოფუ-
გულ და პერიფერიულ იმპულსაციაზე პასუხების) დეტალური 
ანალიზი ქერქულ-ქერქული და ქერქულ-ქერქქვეშა ურთიერთ-
ქმედების რთული საკითხების გადასაჭრელად. მის მიერ მიღე-
ბულ შედეგებს დიდი მნიშვნელობა აქვს ჰემისფეროთაშორისი 
და ქერქულ-ღეროვანი ურთიერთგავლენის გაგებისათვის. ასევე 
დიდი სამეცნიერო ღირებულება აქვს მის მიერ მხედველობის 
სისტემის გამოწვეული პოტენციალების „შეჩვევის“ ცენტრალუ-
რი მექანიზმების დადგენას (1965).  

თავის კვლევებში ვ. ოკუჯავა დიდ ყურადღებას უთმობს 
თავის ტვინის ეპილეფსიური აქტივობის ნეიროფიზიოლოგიუ-
რი საფუძვლების პრობლემას (1962, 1964, 1965, 1966, 1967). ამ 
ნაშრომებში მან შეძლო ქერქული ნეირონების ნატიფი უჯრედუ-
ლი პროცესების შესწავლა და ეპილეფსიური აქტივობის ფორ-
მირების, განვითარების და შეწყვეტის მექანიზმების დადგენა.  

მან შეძლო ცალკეულ ნეირონებში მიმდინარე იმ ძირითადი 
ძვრების დადგენა, რომელიც საფუძვლად უდევს მათ ეპილეპ-
ტიზაციას. მან აჩვენა, რომ ამ მოვლენას იწვევს ნეირონთა სი-
ნაფსური აპარატის პლასტიკური ცვლილებები. მან მიიღო მე-
ტად მნიშვნელოვანი ფაქტები მეორადი ეპილეფსიური კერების 
ფორმირების შესახებ, ეპილეფსიურ აქტივობაში ნეირონთა ახა-
ლი პოპულაციების ჩართვის შესახებ, ეპილეფსიური შეტევის 
სხვადასხვა ფაზის ნეირონული ორგანიზაციის შესახებ და ა.შ. ვ. 
ოკუჯავამ შექმნა სრულიად ორიგინალური და მეტად მნიშვ-
ნელოვანი წარმოდგენა ეპილეფსიური შეტევის შეწყვეტის 
ნეიროფიზიოლოგიური მექანიზმების შესახებ.  

დაბოლოს, მინდა აღვნიშნო, რომ ვ.ოკუჯავა არის უმაღლე-
სი კვალიფიკაციის მეცნიერი ელექტროფიზიოლოგი, რომლის 
შრომები თანამედროვე ნეიროფიზიოლოგიურ მეცნიერებაში 
განსაკუთრებით ფასეულია.  
 

profesor ros eidis werili v. okujavas  

ძვირფასო პროფესორო ოკუჯავა,  
მიჭირს გადმოგცეთ, თუ რაოდენ დიდი სიამოვნებით ვკით-

ხულობ თქვენს წიგნს „ეპილეფსიური აქტივობის ნეიროფიზიო-
ლოგიური მექანიზმების საფუძვლები“. წიგნმა იმდენად გამი-
ტაცა, რომ მრავალი სასიამოვნო საათი გავატარე მის კითხვაში.  

თქვენი ნაშრომისადმი ჩემს ინტერესს განსაკუთრებული მი-
ზეზი აქვს. წლების განმავლობაში, მე და ჩემი კოლეგები, ვსწავ-
ლობდით ქერქის ზედაპირზე კალციუმის და სხვა დივალენ-
ტური კათიონების ზემოქმედების შედეგებს. კერძოდ, კალციუ-
მი იწვევს ეპილეფსიურ განტვირთვებს ერთსაათიანი ლატენ-
ტური პერიოდის შემდეგ. ჩვენ შევისწავლეთ ქერქული წინა-
ღობის და ტრანსკორტიკალური მუდმივი დენების გრადიენ-
ტების ცვლილებები. ჩვენ აღმოვაჩინეთ, რომ კალციუმი განაპი-
რობებს მუდმივი დენის გრადიენტის შემცირებას ან გაქრობას 
და ამავდროულად წინაღობის გარდამავალ სწრაფ ზრდას. უჯ-
რედშიდა ჩანაწერებით ჩვენ ვაკვირდებოდით იმ ცვლილებებს, 
რომლებიც თან ახლავს სპაიკების აღძვრას და შემდგომ უშუა-
ლოდ ეპილეფსიურ განტვირთვებს. ამ კვლევიდან ნათელია, 
რომ გულყრის დროს ბევრი უჯრედი, რომელიც ნაწილობრივ ან 
სრულად დეპოლარიზდა, ჰიპერპოლარიზაციას განიცდის. ეს 
ჰიპერპოლარიზაცია გრძელდება ერთ ან ორ წუთს გულყრის 
განმავლობაში და შემდგომ ქრება.  

თქვენ უეჭველად გაიგებთ, ყოველივე ზემოქმულიდან გა-
მომდინარე, რამდენად საინტერესოა ჩემთვის თქვენი დასკვ-
ნები გულყრის შეწყვეტაში მონაწილე მექანიზმების შესახებ. 
თქვენს მიერ მიღებული შესანიშნავი უჯრედშიდა ჩანაწერები 
უდავოდ უდიდესი მნიშვნელობისაა.  

მე დიდი სიამოვნებით ვიხსენებ ჩემს ვიზიტებს თბილისში 
ადრეულ 60–იან წლებში, თქვენი და თქვენი კოლეგების მიერ 
ჩემს მიმართ გამოჩენილ გასაოცარ სტუმართმოყვარეობას.  

საუკეთესო სურვილებით და მადლიერებით  
გულწრფელად თქვენი  
პროფ. როს ეიდი  
კალიფორნიის უნივერსიტეტი, თავის ტვინის კვლევის ინს-

ტიტუტი და ანატომიის კათედრა  
ლოს ანჯელესი, კალიფორნია, აშშ. 29 იანვარი, 1970  
 
profesor herbert jasperis werili v. 

okujavas  

ჩემო ძვირფასო პროფესორო ოკუჯავა,  
გწერთ, რათა გიძღვნათ დაგვიანებული მადლობა უაღრე-

სად საინტერესო წიგნის „ეპილეფსიური აქტივობის ბაზისური 
ნეიროფიზიოლოგიური მექანიზმები“ გამოგზავნისათვის.  

ეს არის შესანიშნავი ნაშრომი და მინდა მოგილოცოთ, რომ 
თქვენ შეძელით ზოგიერთი უკვე არსებული შრომის კრიტი-
კული შეფასება და შემოიტანეთ ბევრი, ჩემი აზრით უაღრესად 
მნიშვნელოვანი, თქვენი საკუთარი დაკვირვება.  

მე ვათავსებ ამ წიგნს ჩვენს ბიბლიოთეკაში, რომ თანამშ-
რომლებსა და სტუდენტებს ჰქონდეთ მისი გამოყენებისა და 
ციტირების საშუალება.  

იქნებ არ იცით, რომ გამოიცა დიდი ნაშრომი „ეპილეფსიის 
საბაზისო მექანიზმები“, რომლის რედაქტორები ვართ მე, არ-
ტურ უორდი და ალფრედ პოუპი. წიგნი გამოსცა გამომცემლო-
ბამ „Little, Brown and Company of Boston Massachusetts“. ეს არის 
ყოვლისმომცველი ანგარიში დიდი სიმპოზიუმისა, რომელიც 
ჩავატარეთ კოლორადოში და, ვფიქრობ, ის შეიძლება ღირებუ-
ლი შენაძენი იყოს თქვენი ბიბლიოთეკისათვის, თუ შეძლებთ 
მის მოპოვებას საქართველოში. თუკი ამ თვალსაზრისით რაიმე 
სიძნელე შეგექმნებათ, ძალიან გთხოვთ, შემატყობინოთ. ვეცდე-
ბი დავუკავშირდე გამომცემლებს და გამოვაგზავნინო თქვენ-
თან ეგზემპლარი. 

საუკეთესო სურვილებით თქვენდამი, თქვენი სამუშაოსად-
მი და თბილისში თქვენი ინსტიტუტისადმი.  

გულწრფელად თქვენი  
პროფ. ჰერბერტ ჯასპერი.  
კანადა, მონრეალის ნევროლოგიის ინსტიტუტი. 20 აპრილი, 

1970. 
 

akademikos platon kostiukis recenzia v. 

okujavas monografiaze „qerquli Sekavebis 

meqanizmebi“  

ვ. ოკუჯავას მონოგრაფია „ქერქული შეკავების მექანიზმები“ 
წარმოადგენს უნიკალურ ნაშრომს, რომელიც თანამედროვე ფი-
ზიოლოგიის ერთ-ერთ ყველაზე აქტუალურ საკითხს ეძღვნება. 
მონოგრაფიაში შეჯამებულია ავტორისა და მისი თანამშრომლე-
ბის ექსპერიმენტული კვლევები ქერქული ნეირონების შეკავე-
ბის იონური მექანიზმების, ამგვარი შეკავების ფარმაკოლოგი-
ური მახასიათებლებისა და თავის ტვინის ინტეგრაციული ფუნქ-
ციისათვის მისი მნიშვნელობის შესახებ. კვლევა ჩატარებულია 
უახლესი მეთოდიკების გამოყენებით და მათი შედეგები შესა-
ნიშნავად არის წარმოდგენილი მონოგრაფიაში. მონოგრაფიის 
მეტად დიდ ღირსებას წარმოადგენს აგრეთვე თანამედროვე 
ლიტერატურის დეტალური ანალიზი და შედარება საკუთარ მო-
ნაცემებთან. მეტად მნიშვნელოვანია ქერქული ნეირონების ფუნ-
ქციის პათოლოგიური დარღვევის მექანიზმების შესწავლა, კერ-
ძოდ, ისეთი მძიმე პათოლოგიის დროს, როგორიცაა ეპილეფსია.  

ეჭვგარეშეა, რომ აღნიშნული მონოგრაფია მეტად მნიშვნე-
ლოვანია მკვლევართა ფართო წრისათვის, რომლებიც შეისწავ-
ლიან როგორც თავის ტვინის მოქმედების ფუნდამენტურ პრობ-
ლემებს, ისე მისი ფუნქციის დარღვევის კლინიკურ ასპექტებს. 
ამავე დროს, მონოგრაფია განსაკუთრებით საინტერესო უნდა 
იყოს სამედიცინო და ბიოლოგიური ფაკულტეტების სტუდენ-
ტებისათვის, რადგან მასში წარმოდგენილმა თანამედროვე მო-
ნაცემების მიმოხილვამ შესაძლოა დიდი დახმარება გაგვიწიოს 

მაღალკვალიფიციური ნეიროფიზიოლოგების და ნევროლოგე-
ბის მომზადებაში.  

მიზანშეწონილი იქნებოდა მონოგრაფიის გამოცემა არა მარ-
ტო დასავლეთში, არამედ სამამულო გამომცემლობაშიც, რათა 
იგი მკითხველთა უფრო ფართო წრისათვის გახდეს ხელმისაწვ-
დომი.  

რუსეთისა და უკრაინის ეროვნული აკადემიების აკადემიკოსი 
პლატონ კოსტიუკი  

18 მარტი, 2004 წ.  
 

akademikosebis Tengiz onianis da Teimuraz 

ioselianis recenzia v.okujavas 

monografiaze „qerquli Sekavebis 

meqanizmebi“  

შეკავება ნერვული სისტემის მოქმედების უნიშვნელოვანესი 
მოვლენაა. ნერვული სისტემის ინტეგრაციული ფუნქციონირება 
აგზნებისა და შეკავების ურთიერთქმედებითაა განპირობებუ-
ლი (J.C.Eccles, 1957, 1964; B.Katz, 1966).  

ცენტრალური შეკავება, რომელიც ჯერ კიდევ 1863 წელს ი. სე-
ჩენოვის მიერ იყო ექსპერიმენტულად ნაჩვენები, მალე ნეირო-
ფიზიოლოგთა კვლევის ყურადღების ცენტრში მოექცა. ამ 
მხრივ, უპირველესად ყოვლისა, აღსანიშნავია ჩვენი საუკუნის 
დასაწყისში ჩ. შერინგტონის მიერ ჩატარებული ეპოქალური 
მნიშვნელობის გამოკვლევები, რომლებითაც დადგინდა, რომ 
ხერხემლიანებში სომატური შეკავება ცენტრალური წარმოშო-
ბის უნდა ყოფილიყო და ყველაზე უფრო ქვემო ანუ პერიფე-
რიული დონე, სადაც იგი უნდა ხორციელდებოდეს, უნდა ყო-
ფილიყო სპინალური მოტონეირონები ან მათი კრანიალური 
ჰომოლოგები. ამის შემდეგ ამ პრობლემის კვლევაში უდიდეს 
მიღწევად უნდა ჩაითვალოს ჯ. ეკლსისა და მისი მრავალი თა-
ნამოღვაწისა და თანამორბედის შრომები სპინალური შეკავები-
სა და, კერძოდ, მოტონეირონების შეკავების საკითხებზე, რამაც 
მსოფლიო აღიარება და სათანადო დაფასება დაიმსახურა (50-
იანი და 60-იანი წლების მიღწევები). თანამედროვე შეხედულე-

ბები ცენტრალური ნერვული სისტემის სინაფსების ფუნქციო-
ნირების ძირითადი მექანიზმების შესახებ უპირატესად 
ჩამოყალიბებულია ძუძუმწოვართა სპინალური მოტონეირონე-
ბის შესწავლის შედეგად. ამ შრომებში ნაჩვენები იყო ცენტრა-
ლურ ნერვულ სისტემაში შეკავების ორი ძირითადი სახეობა: 
პოსტსინაფსური და პრესინაფსური. პოსტსინაფსური შეკავების 
მედიაცია ხდება უშუალოდ პოსტსინაფსური უჯრედის მემბრა-
ნაზე განლაგებული სინაფსების მეშვეობით, იმ დროს როდესაც 
პრესინაფსური შეკავების შემთხვევაში შემაკავებელი სინაფსები 
მოთავსებულია პოსტსინაფსური უჯრედისაკენ მიმავალი ამაგ-
ზნებელი ნერვული ბოჭკოების პრესინაფსურ დაბოლოებებზე. 
სპინალური მოტონეირონების მაგალითზე საკმაოდ დატალუ-
რად იყო გამოკვლეული როგორც პოსტსინაფსური, ასევე პრე-
სინაფსური შეკავების მემბრანული მექანიზმები და იონური 
პროცესები. თავდაპირველად თითქოს სრულიად ბუნებრივად 
ჩანდა, ეს მონაცემები შეკავების შესახებ განზოგადოებული ყო-
ფილიყო ცენტრალური ნერვული სისტემის ყველა დონის 
სტრუქტურაზე მსჯელობისათვის ნეოკორტიკული წარმონაქმ-
ნების ჩათვლით. ამიტომ ბუნებრივია, რომ დღის წესრიგში 
დადგა შეკავების კვლევა ცენტრალური ნერვული სისტემის 
მაღალი დონის სტრუქტურებში, კერძოდ კი თავის ტვინის დი-
დი ჰემისფეროების ქერქში, მით უმეტეს რომ ასეთ კვლევებში 
თავიდანვე მიიქცია ყურადღება შეკავების მოვლენის მნიშვნე-
ლოვანმა თავისებურებებმა. როგორც სამართლიანად აღნიშნა 
ჯერ კიდევ რ. იუნგმა (1967), ქერქული შეკავების მექანიზმები 
უპირატესად პოსტსინაფსური ბუნებისაა და არა პრესინაფსუ-
რისა. ამასთან ერთად ყურადღებას იპყრობს ის გარემოება, რომ 
თავის ტვინის ნეირონების შეკავება ბევრად უფრო ხანგრძლი-
ვია სპინალური მოტონეირონების შემაკავებელ პოსტსინაფსურ 
პოტენციალებთან შედარებით. ყოველივე ეს მიუთითებს თავის 
ტვინის ნეირონებში, კერძოდ კი დიდი ჰემისფეროების ქერქის 
ნეირონებში შეკავების ბუნების შესწავლის აუცილებლობაზე. 
მაგრამ ამ უკანასკნელში ნეირონული პროცესების შესწავლი-
სათვის მრავალი მნიშვნელოვანი სიძნელის გადალახვა გახდა 
აუცილებელი. როგორც ცნობილი ნეიროფიზიოლოგი პ. კოს-

ტიუკი (1986) აღნიშნავდა, ამ სტრუქტურის ორგანიზაციის სირ-
თულე და სპეციფიკა და მისი ნეირონების მიკროფიზიოლო-
გიური კვლევის სიძნელეები იმდენად აჭარბებდა ნერვული 
სისტემის სხვა უბნების შესწავლის შესაძლებლობებს, რომ და-
საწყისში მრავალ მეცნიერს ამ ექსპერიმენტულ მიმართულებას-
თან დაკავშირებით გარკვეული სკეპტიციზმიც კი დაეუფლა. 
აღსანიშნავია, რომ ვ.ოკუჯავა იმ მეცნიერთა რიცხვს მიეკუთვ-
ნება, ვინც ხსენებული სირთულეების გადაჭრაში აქტიური მო-
ნაწილეობა მიიღო და უაღრესად ნატიფი ელექტროფიზიოლო-
გიური, ბიოფიზიკური და ნეიროფარმაკოლოგიური მეთოდე-
ბის გამოყენებითა და მათი შემდგომი დახვეწის წყალობით 
დიდი მნიშვნელობის მქონე მულტიდისციპლინური სამუშაოე-
ბი ჩაატარა, რომლების მეშვეობით წარმატებით განხორციელდა 
ამ უმაღლესი ნერვული წარმონაქმნის ნეირონული და სინაფ-
სური მექანიზმების თავისებურებათა ანალიზი. მისმა შრომებ-
მა, რომლებიც გამოცემულია მონოგრაფიების სახით, აგრეთვე 
რეგულარულად ქვეყნდებოდა ავტორიტეტულ საერთაშორისო 
სამეცნიერო ჟურნალებში და ასევე რეგულარულად ხსენდებო-
და საერთაშორისო ფორუმებზე, მათ ავტორს დამსახურებული 
აღიარება მოუპოვა მსოფლიოს ნეირომეცნიერთა წრეებში.  

ხსენებულ პუბლიკაციებს შორის აღსანიშნავია მისი მონოგ-
რაფია “Mechanisms of Cortical Inhibition” (ქერქული შეკავების 
მექნიზმები), რომელიც 1997 წელს ნიუ-იორკში (აშშ) გამოაქვეყ-
ნა გამომცემლობამ”, Nova Science Publishers, Inc. ამ მონოგრა-
ფიაში წარმოდგენილია ვ.ოკუჯავას მიერ ხანგრძლივი დროის 
მანძილზე მოპოვებული მეტად მდიდარი და მნიშვნელოვანი 
მასალა ქერქული ნეირონების შეკავების ბუნებისა და თავისე-
ბურებათა შესახებ. აღნიშნული შეკავების კვლევის მიზნით 
წარმოდგენილ ნაშრომში გამოყენებული იყო ისეთი ურთულე-
სი მიკროელექტროფიზიოლოგიური, კვლევის მეთოდები, რო-
გორიცაა: უჯრედშიდა მიკროელექტროდების მეშვეობით ქერ-
ქული ნეირონების აქტივობის რეგისტრაცია, ნეირონთა მემბრა-
ნების ელექტროფიზიოლოგიური პარამეტრების გაზომვა (წინა-
ღობა, ტევადობა, დროის მუდმივა), ჰიპერპოლარიზაციის აღმ-
ძვრელი იონური ნაკადების დადგენა, სპეციფიკური ნეიროფარ-

მაკოლოგიური შენაერთების ეფექტების გამოვლენა ცალკეულ 
ნეირონთა მემბრანის გარე და შიდა ზედაპირზე მოქმედებისას 
და ა.შ.  

ასეთი ექსპერიმენტული მიდგომის საშუალებით მოპოვე-
ბული მასალით დადგინდა, რომ ხანგრძლივი შემაკავებელი 
პოსტსინაფსური პოტენციალები (შპსპ), რომლებიც თავის ტვი-
ნის დიდი ჰემისფეროების ქერქის ნეირონებში აღმოცენდება 
როგორც პერიფერიული მგრძნობელობითი გაღიზიანებისას, 
ასევე სხვადასხვა ცენტრალური ცერებრული სტრუქტურის სტი-
მულაციის საპასუხოდ, არაერთგვაროვანი ბუნებისაა. შპსპ წარ-
მოდგენილია ორი კომპონენტით მაინც – ადრეული და მოგვია-
ნო კომპონენტებით, რომლებიც ხასიათდება განსხვავებული 
ფარმაკოლოგიური თვისებებით, ნეირონში აღმოცენების ადგი-
ლებითა და იონური მექნიზმებით. უნდა აღინიშნოს, რომ ეს 
კომპონენტები ერთმანეთისაგან მკაფიო ზღვრით არ არის გამიჯ-
ნული; თითოეული კომპონენტის ხანგრძლიობა დამოკიდებუ-
ლია მთლიანი შედგენილი შპსპ-ს ხანგრძლივობაზე და ისინი 
ნაწილობრივ გადაფარავენ ერთმანეთს, ჩვეულებრივ კი ადრეუ-
ლი და მოგვიანო კომპონენეტები შეესატყვისება შპსპ-ს პირველ 
და მეორე ნახევრებს.  

ადრეული და მოგვიანო კომპონენტების განსხვავებული ფარ-
მაკოლოგიური თვისებები გამოვლინდა შპსპ-ზე სტრიქნინის 
მაბლოკირებელი გავლენის შესწავლისას, პირველი მეტად 
მგრძნობიარე აღმოჩნდა სტრიქნინისადმი, იმ დროს, როდესაც 
მეორე ამ ნივთიერებებისადმი რეზისტენტულობით ხასიათ-
დება.  

შპსპ-ს განმავლობაში ნეირონული მემბრანის ელექტრული 
წინაღობის გაზომვა და მემბრანული პოტენციალის ხელოვნუ-
რი ცვლის ზეგავლენა სხვადასხვა კომპონენტზე საშუალებას 
იძლევა გაკეთდეს დასკვნა, რომ შპსპ-ს ადრეული კომპონენტი 
განპირობებული უნდა იყოს, უპირატესად, აქსო-სომატური 
შემაკავებელი სინაფსის აქტივობით, ხოლო მოგვიანო კომპო-
ნენტი - ძირითადად აქსო-დენდრიტული სინაფსების მოქმედე-
ბის შედეგი უნდა იყოს (სინაფსებისა, რომლებიც, სავარაუდოდ, 
პროქსიმალურ დენდრიტებზე ლოკალიზდება).  

შპსპ-ს განმაპირობებელი იონური დენების განსაზღვრის მიზ-
ნით გამოყენებული იყო რამდენიმე ექსპერიმენტული მიდგომა. 
ერთი მხრივ, შეისწავლებოდა სხვადასხვა იონთა ქიმიური გრა-
დიენტის ხელოვნური შეცვლის ეფექტი შპსპ-ზე, მეორე მხრივ, 
გამოყენებული იყო იონური არხების სპეციფიკურ ბლოკატორ-
თა უჯრედშიდა ინექციის გავლენა. ამ კვლევებით დადგინდა, 
რომ ქერქის ნეირონებში სინაფსური შეკავების გამომწვევი მი-
ზეზია შემაკავებელი მედიატორის გავლენით პოსტსინაფსური 
მემბრანის განვლადობის ზრდა ქლორისა და კალიუმის იონე-
ბისადმი. მაგრამ ამ იონური დენების მონაწილეობა სხვადასხვა 
ზომითაა წარმოდგენილი შემაკავებელი პოსტსინაფსური პოტენ-
ციალის ადრეულ და მოგვიანო ფაზებში: ადრეული კომპონენ-
ტის ძირითადი გამომწვევი ფაქტორია მემბრანის განვლადობის 
ზრდა უპირატესად ქლორის იონებისადმი, ხოლო მოგვიანო 
კომპონენტის დროს ძირითადი ხდება კალიუმის იონური დე-
ნი. მაშასადამე დასტურდება, რომ ქერქის ნეირონებში შპსპ-ს 
გამომწვევი მექანიზმია პოსტსინაფსური განვლადობის ზრდა 
ქლორისა და კალიუმის იონებისადმი, მაგრამ ეს განვლადობა 
სხვადასხვა ხარისხითაა წარმოდგენილი აქსო-სომატურ და აქსო-
დენდრიტულ სინაფსებში.  

გარდა ყოველივე ზემოთქმულისა შპსპ-ს პარალელურად 
დეტალურად იყო შესწავლილი ქერქის ნეირონებში სხვა სახის 
ჰიპერპოლარიზაციული პოტენციალებიც, ეგრეთ წოდებული 
კვალის პოტენციალებიც, რომლის თვალსაჩინო მაგალითია 
ნეირონის ჯგუფური განმუხტვის მომდევნო კვალის ჰიპერპო-
ლარიზაცია. ნაჩვენები იყო, რომ ამ სახის პოტენციალის გენერა-
ციაში გადამწყვეტი როლი უნდა ეკუთვნოდეს კალციუმზე და-
მოკიდებული განვლადობის ზრდას კალიუმის იონების მი-
მართ. ეს ნათლად დასტურდება ექსპერიმენტებში, როდესაც 
შესასწავლ ნეირონში უჯრედშიდა მიკროპიპეტის მეშვეობით 
შეიყვანება კალციუმის ქელატორი – ეთილენგლიკოლტეტრა-
აცეტატი.  

ამასთან ერთად, აღმოჩნდა, რომ ნეირონის აგზნების მომ-
დევნო კვალის ჰიპერპოლარიზაციული პოტენციალის შედგე-
ნილობაში ნაწილობრივ უნდა შედიოდეს შპსპ-ც, რაც ნეირონის 

უკუქცევითი შეკავების გამომხატველი უნდა იყოს. ზოგადად 
აღსანიშნავია, რომ უკუქცევითი შეკავების ფენომენი მრავალი 
ავტორის მიერ იყო აღწერილი ნერვული სისტემის სხვადასხვა 
დონეზე და მას დიდი ფუნქციური მნიშვნელობა ენიჭება. მაგ-
რამ დღევანდლამდე ეს ფენომენი ყველამ გამოავლინა ლატე-
რალური შეკავების სახით, ანუ ერთი ნეირონის აგზნების შე-
დეგად მეზობელი ნეირონების შეკავება. ამჯერად კი პირველად 
იყო გამოვლენილი ნეირონების უკუქცევითი თვითშეკავების 
ფენომენი, რომელიც სინაფსური ბუნებისაა, განპირობებულია 
ქლორის ან ქლორისა და კალიუმის იონური დენებით, და უნდა 
წარმოადგენდეს ნეირონის აქტივობის რეგულაციის მნიშვნე-
ლოვან მექანიზმს. კერძოდ, ეს უნდა იყოს ნეირონების თავდაც-
ვის ძლიერი საშუალება, რაც ეწინააღმდეგება ეპილეფსიური 
განმუხტვების აღმოცენებას ქერქში.  

დაბოლოს, ნეირონული შეკავების მოვლენის შესწავლა საყუ-
რადღებოა არა მხოლოდ ტვინის ნორმალური ფუნქციონირების 
გასარკვევად, არამედ მას ასევე მნიშვნელოვანი როლი ეკუთვ-
ნის თავის ტვინის ზოგიერთი პათოლოგიური მდგომარეობის 
ახსნის თვალსაზრისით. ამ კონტექსტში განსაკუთრებულ ყურად-
ღებას იმსახურებს ეპილეფსიის საკითხი, რომელიც თანამედ-
როვე ნეირომეცნიერებათა ერთ-ერთ ძირითად პრობლემას წარ-
მოადგენს. მიუხედავად იმისა, რომ ეპილეფსიური მოვლენები 
პათოლოგიური ბუნებისაა, მათი მექანიზმების ახსნას უაღრე-
სად დიდი ღირებულება აქვს ზოგადად ნეირომეცნიერები-
სათვის, ვინაიდან ეს ხელს უწყობს არა მხოლოდ ეპილეფსიური 
პროცესის ბუნების გარკვევას, არამედ ასევე ნორმალური 
ცერებრული პროცესების ფუნდამენტური ნეიროფიზიოლოგი-
ური ასპექტების გამოვლენასაც. როგორც ამას მართებულად 
აღნიშნავდნენ ნეირომეცნიერებათა წამყვანი წარმომადგენლები 
უორდი, ჯასპერი და პოუპი (1969), “ეპილეფსია თავისთავად 
წარმოადგენს განსაკუთრებულ ბუნებრივ ექსპერიმენტს და მი-
სი შესწავლა თავის ტვინის ფუნდამენტურ ფუნქციებში ღრმად 
ჩახედვის საშუალებას იძლევა”. აღსანიშნავია, რომ ხანგრძლივი 
დროის განმავლობაში ეპილეფსიური აქტივობის შესწავლისას 
განსაკუთრებული ყურადღება ეთმობოდა აგზნების მოვლე-

ნებს. ეს ბუნებრივიც იყო, ვინაიდან ეპილეფსიურ გულყრებსა 
და მათ ექსპერიმენტულ მოდელებში ჭარბად იყო გამოხატული 
ტვინის სხვადასხვა სტრუქტურის ძლიერი აგზნება. უჯრედ-
შიდა მიკროელექტროდული გამოკვლევებით მართლაც აღმო-
ჩენილი იყო ეპილეფსიური ნეირონების უმნიშვნელოვანესი 
დამახასიათებელი ნიშანი ჭარბი აგზნების ფენომენის სახით, 
რომელსაც მემბრანული პოტენციალის პაროქსიზმული დეპო-
ლარიზაციული რხევა (პდრ) ეწოდა. მაგრამ მოგვიანებით თან-
დათან დაგროვდა მასალა იმის სასარგებლოდ, რომ თავის 
ტვინის სხვადასხვა სტრუქტურაში ეპილეფსიურ აქტივობას შე-
იძლება თან სდევდეს შეკავების ფენომენიც. წარმოდგენილ 
ნაშრომში მოტანილია მრავალი ფაქტი, რომლებიც მიუთითებს, 
რომ სინაფსური შეკავება დიდ როლს ასრულებს ეპილეფსიურ 
გამოვლინებათა ჩამოყალიბებაში. ნაჩვენებია სინაფსური შეკა-
ვების მნიშვნელობა როგორც ინტერიქტალური პაროქსიზმული 
განმუხტვების ფორმირებაში, ასევე იქტალური მოვლენების აღ-
მოცენებაში. დადასტურებულია, რომ შეკავების პროცესი აუც-
ლებლად თანამონაწილეობს ეპილეფსიური პაროქსიზმის აღმო-
ცენებაში, განვითარებასა და კუპირებაში. ახალი მასალაა მო-
პოვებული ეგრეთ წოდებული ირგვლივი შეკავების (ჰორიზონ-
ტალური და ვერტიკალური მიმართულებით) როლის შესახებ 
ეპილეფსიური კერის შეზღუდვის პროცესში.  

ნეირონული მემბრანის განვლადობის გაზომვებმა საშუა-
ლება მისცა ავტორს დაედგინა იონური საქაჩავის გააქტიურე-
ბის როლი ეპილეფსიური პაროქსიზმის შეკავებაში. ეპილეფსი-
ური აქტივობის დროს აგზნებისა და შეკავების თანაფარდობის 
შესწავლა საშუალებას იძლევა გამოითქვას მოსაზრება, ერთი 
მხრივ, პოსტეპილეფსიური დეპრესიისა და, მეორე მხრივ, ეპი-
ლეფსიური სტატუსის უჯრედული საფუძვლების შესახებ.  

ამრიგად, თუ მოკლედ და შეჯამებულად გამოვხატავთ ვ. ოკუ-
ჯავას წარმოდგენილი შრომის მეცნიერულ სიახლესა და მნიშვ-
ნელოვან მიღწევებს, უნდა აღვნიშნოთ, რომ ახლებურადაა გა-
ანალიზებული ნეირონთა შეკავების ამსახველი პოსტსინაფსუ-
რი ელექტრული პასუხების რთული შედგენილი ხასიათი და 
მათი ცალკეული კომპონენტების წარმომშობი იონური მექა-

ნიზმები. სრულიად ორიგინალურია ვ. ოკუჯავას მიერ დადგე-
ნილი ფაქტი ნერვულ უჯრედებში უკუქცევითი თვითშეკავების 
მოვლენისა, რომელიც უდავოდ დიდ როლს უნდა ასრულებ-
დეს, როგორც ნეირონების თავდაცვის მექანიზმი, რაც ამ უკა-
ნასკნელების ჭარბ აგზნებას ზღუდავს. ამასთანავე განსაკუთ-
რებულ ყურადღებას იმსახურებს ავტორის მიერ გამოვლენილი 
ხანგრძლივი შეკავების მოვლენა, რომელიც განპირობებული 
უნდა იყოს მემბრანის იონური საქაჩავის გააქტიურებით და 
რომელიც განსაკუთრებულ მონაწილეობას უნდა ღებულობდეს 
პოსტეპილეფსიური დეპრესიის განვითარებაში.  

კლასიკური სინაფსური შეკავების გარდა ავტორმა დეტა-
ლურად შეისწავლა და გააანალიზა არასინაფსური ბუნების ჰი-
პერპოლარიზაციული პოტენციალები, რომლებიც მნიშვნელო-
ვან მონაწილეობას იღებენ ნეირონების აგზნებადობის რეგულა-
ციაში, და გამოავლინა შემაკავებელ პოსტსინაფსურ პოტენცია-
ლებთან მათი ურთიერთქმედების თავისებურებანი.  

ყოველივე ზემოაღნიშნულთან ერთად ვ. ოკუჯავას მონო-
გრაფია განსაკუთრებით მნიშვნელოვანია ცენტრალური ნერვუ-
ლი სისტემის პათოფიზიოლოგიურ საკითხებში გასარკვევად. 
ავტორი საერთაშორისო აღიარების ეპილეპტოლოგია. ამიტომ 
ბუნებრივია, რომ თავისი მონოგრაფიის მნიშვნელოვანი ნაწი-
ლი მან მიუძღვნა ქერქული შეკავების როლის საკითხს ეპილეფ-
სიური აქტივობის აღმოცენების, განვითარებისა და კუპირების 
პროცესში.  

დასასრულ კი სრული რწმენით შეიძლება დავასკვნათ, რომ 
ვ.ოკუჯავას მონოგრაფია „ქერქული შეკავების მექანიზმები“ 
თანამედროვე ნეირომეცნიერების მნიშვნელოვანი შენაძენია და 
იგი უმაღლეს შეფასებას იმსახურებს, როგორც ეროვნული 
ბიოსამედიცინო მეცნიერების მონაპოვარი.  

ივ.ჯავახიშვილის სახელობის თბილისის სახელმწიფო 
უნივერსიტეტის ადამიანისა და ცხოველთა ფიზიოლოგიის 
კათედრის გამგე, აკადემიკოსი თეიმურაზ იოსელიანი  

საქართველოს მეცნიერებათა აკადემიის ფიზიოლოგიისა და 
ექსპერიმენტული მედიცინის განყოფილების აკადემიკოს-
მდივანი, აკადემიკოსი თენგიზ ონიანი 

3. mogonebebi vaJa okujavaze 

აკადემიკოს ბეჟან ჭანკვეტაძის მოგონება ბატონ ვაჟა 
ოკუჯავაზე 

ბატონი ვაჟა ოკუჯავა, რა თქმა უნდა, გახლდათ დიდი მეც-
ნიერი, მოაზროვნე, პედაგოგი, მეცნიერების ორგანიზატორი, სა-
ზოგადო მოღვაწე, დიდი პატრიოტი და სახელოვანი მამული-
შვილი. ყოველივე ზემოთქმული იმის შედეგი იყო, რომ ბატონი 
ვაჟა, უპირველეს ყოვლისა, იყო განსაკუთრებული პიროვნება 
თავისი ბუნებით, განათლებითა და რწმენით. მისი პიროვნული 
ხასიათის ეს თვისებები გამოარჩევდა მას ყველგან და ყოველ-
თვის. თავისი შინაგანი გამორჩეულობა ამ დიდ ადამიანს ალ-
ბათ გარკვეულ პრობლემებსაც უქმნიდა ყველასა და ყველაფრის 
გათანაბრებაზე ორიენტირებულ კომუნისტურ საზოგადოებაში. 
მისი მოღვაწეობის ამ ნაწილის შესახებ მე კომენტარის გაკეთება 
არ შემიძლია, მაგრამ რამდენჯერმე მინახავს უცხოეთში, როგორ 
მყისიერად აღიარებდნენ ბატონი ვაჟას გამორჩეულ ერუდი-
ციასა და დიდ განათლებას იმ საზოგადოებაში და მეცნიერთა 
წრეებში, სადაც მას (ჩვენ) მანამდე პირადად არ იცნობდნენ.  

ბატონი ვაჟა, რა თქმა უნდა, დიდი აღიარებით სარგებლობ-
და ფიზიოლოგთა საერთაშორისო წრეებში ჯერ კიდევ გასული 
საუკუნის 60-იანი წლებიდან, მაგრამ ჩვენი ერთობლივი გამო-
კვლევების სფერო იყო მედიცინის, ბიოლოგიისა და ქიმიის 
მიჯნაზე ჩამოყალიბებული ახალი დარგი წამალთა თერაპიუ-
ლი მონიტორინგისა და ფარმაკოკინეტიკის შესახებ. ჩვენ ამ 
დარგში ერთობლივად მუშაობა დავიწყეთ 1984 წლიდან (რო-
გორც ახალბედებმა), მაგრამ ჩვენმა საერთო გამოკვლევებმა 
საკმაოდ სწრაფად მიიქცია უცხოელი კოლეგების ყურადღება. 
ამ ყურადღებას მოჰყვა მიწვევები ხსენებული დარგის დიდ 
საერთაშორისო ფორუმებზე და მე წილად მხვდა ბედნიერება 
1980-იანი წლების ბოლოს და 1990-იანი წლების დასაწყისში 
ბატონ ვაჟასთან ერთად დავსწრებოდი რამდენიმე დიდი საერ-
თაშორისო კონგრესის მუშაობას უცხოეთის ქვეყნებში. ერთ-
ერთი ასეთი კონფერენცია იყო სამკურნალწამლო საშუალებათა 
თერაპიული მონიტორინგის პირველი კონგრესი, რომელიც 
გაიმართა ესპანეთის ქალაქ ბარსელონაში 1990 წელს. ბატონმა 

ვაჟამ ამ კონგრესზე გამოჩენისთანავე მიიქცია კოლეგების ყუ-
რადღება იმ ხანად ჩვენთვის ამ ახალ დარგში და იგი ამავე 
კონგრესზე იქნა არჩეული აღნიშნული დარგის მსოფლიო 
ასოციაციის საბჭოს და ამ კონგრესების მუდმივმოქმედი სამეც-
ნიერო საბჭოს წევრად. იმ დროისათვის მე დამოუკიდებელ 
სამეცნიერო კარიერას ვიწყებდი, ვაკვირდებოდი ამ დიდ პი-
როვნებას, მეამაყებოდა რომ ბედნიერება მქონდა მასთან მემუ-
შავა და ვსწავლობდი მისგან არა მარტო იმას, თუ როგორ უნდა 
მეკეთებინა ჩემი პროფესიული საქმე, არამედ იმასაც, როგორ 
უნდა მეცხოვრა, რათა უაღრესად ძნელი საერთაშორისო კონ-
კურენციის პირობებში ჩემი ადგილი დამემკვიდრებინა მსოფ-
ლიო მეცნიერებაში.  

იმ მეცნიერთათვის, ვინც ლოკალურ (ძირითადად პოლიტი-
კაზე დაფუძნებულ) აღიარებაზე არის ორიენტირებული, არც ის 
სიძნელეებია ცნობილი, რომელთა გადალახვაც არის საჭირო, 
რათა საკუთარი ადგილი მოიპოვო მსოფლიო მეცნიერების თანა-
ვარსკვლავედში და არც ის ბედნიერება (სულიერი ამაღლება), 
რაც ამ მიღწევას (თუ, რა თქმა უნდა, ის ჭეშმარიტია) ახლავს 
თან. ბატონმა ვაჟამ ეს გზა, უფლის ნებითა და კურთხევით, 
სახელოვნად გაიარა.  

ბატონი ვაჟასაგან შეიძლებოდა გესწავლა არა მარტო მასთან 
მეცნიერული დისკუსიების დროს, არამედ ნებისმიერი შეხვედ-
რისას. გესწავლა ძალდაუტანებელი (ჭეშმარიტი) თავმდაბლო-
ბა, კორექტულობა, თვითკრიტიკულობა, მიმტევებლობა, დელი-
კატურობა.  

მე ბატონ ვაჟასთან მუშაობა 25 წლის ასაკში დავიწყე, როდე-
საც იგი თბილისის სახელმწიფო უნივერსიტეტის რექტორი 
გახლდათ და უაღრესად გადატვირთული სამუშაო განრიგი 
ჰქონდა. მიუხედავად ამისა, იმდენად დიდი იყო მისი გატაცება 
ჭეშმარიტი მეცნიერებით, რომ იგი ახერხებდა მასთან მომუშავე 
ყველა კოლეგისათვის (იგი უაღრესად პატივს ცემდა თანა-
მშრომლობის პარიტეტულ პრინციპებს) შეექმნა შთაბეჭდილე-
ბა, რომ ამა თუ იმ კონკრეტული კოლეგის სამუშაო იყო ბატონი 
ვაჟას ძირითადი საზრუნავი მოცემულ მომენტში. მაგალითად, 
მის მისაღებში უნივერსიტეტში იცოდნენ, რომ თუ მე გამოვჩნ-

დებოდი ჩემი სამუშაო რვეულით, იგი ყოველთვის გამოძებ-
ნიდა დროს ახალი შედეგების განსასჯელად. ეს იყო უდიდესი 
მოტივაცია ჩემთვის, როგორც დამწყები მკვლევრისათვის. მახ-
სოვს, მასთან ყოველი შეხვედრის შემდეგ საოცრად მოტივირე-
ბული ვბრუნდებოდი ლაბორატორიაში.  

ბატონი ვაჟა გახლდათ ძალიან მდიდარი და ნატიფი იუმო-
რის უნარით დაჯილდოებული, უაღრესად დელიკატური ადა-
მიანი. ჩვენი საერთო ნაშრომების პირველად ვერსიებს მე ვამ-
ზადებდი. ინგლისურ ენაზე წერისას შეცდომებს ვუშვებდი. 
ბატონი ვაჟა ამ შეცდომებს ან უხმოდ გაასწორებდა, ან ისეთი 
დახვეწილი იუმორით, რომელიც არასოდეს გეწყინებოდა და 
ქათინაურად უფრო მიიჩნევდი, ვიდრე საკუთარ შეცდომაზე 
მინიშნებად.  

დღეს, ჩემს ყოველდღიურ საქმიანობაში, როგორც საერთა-
შორისო ჟურნალის (Journal of Pharmaceutical and Biomedical 
Analysis, Elsevier, Amsterdam, The Netherlands) რედაქტორს, მიხ-
დება პლანეტის სხვადასხვა კუთხიდან მიღებული სამეცნიერო 
ნაშრომების რეცენზირება და ვხედავ რამდენად ძვირფასია ჩემ-
თვის ათწლეულების წინ ბატონ ვაჟასთან თანამშრომლობისას 
მიღებული დიდი გაკვეთილები.  

ბატონი ვაჟას პროფესიონალიზმი და ამოუწურავი ცოდნა 
იმდენად შთამბეჭდავი იყო, რომ იგი არასოდეს შიშობდა ეთქვა 
“ეს მე არ ვიცი“. უფრო მეტიც, ამას ისეთი იუმორნარევი ტონით 
იტყოდა ხოლმე, თუ ადამიანი მას კარგად არ იცნობდა, შეიძ-
ლება შეცდომაშიც შესულიყო. როგორც აღვნიშნე, ჩვენი თანა-
მშრომლობის სფერო იყო ახალი დარგი მედიცინის, ბიოლო-
გიისა და ქიმიის საზღვარზე. როდესაც ჩვენი დისკუსიები ძა-
ლიან გადაიხრებოდა ქიმიისკენ, ბატონი ვაჟა მაშინვე მეტყოდა 
“ბეჟან, აქ მე უკვე აღარაფერი გამეგება“. დისკუსიას განვაგრ-
ძობდით და ძალიან ხშირად ნათლად ვხედავდი, რომ თვით იმ 
სფეროებშიც კი, სადაც თავის ცოდნას ზემოთ ხსნებული 
ფრაზით აფასებდა, ბატონი ვაჟა საოცრად განსწავლული იყო.  

ბატონ ვაჟას არასოდეს აშინებდა ჯანსაღი კონკურენცია. 
მწყობრიდან გამოსული, განაწყენებული იგი იშვიათად თუ 
მინახავს - მხოლოდ ადამიანების მიუტევებლობით, მისი ამაგის 

ბოროტებით გადახდით, გულღრძობით, უვიცობით, უტაქტო-
ბით და ურწმუნოებით. ამ დროსაც კი, ის არ შეურაცყოფდა 
ადამიანებს. მხოლოდ მათ რეალურ სახელსა და გვარს გეტყოდა 
ისეთი ინტონაციითა და იუმორით, რომ სიცილს ნამდვილად 
ვერ შეიკავებდი.  

ბატონ ვაჟას ხიბლავდა ჭეშმარიტი ნიჭი და თაყვანს სცემდა 
მას, იმიტომ რომ თვითონ უნიჭიერესი ადამიანი (პიროვნება) 
იყო. მისი გადმოსახედიდან ჭეშმარიტად ნიჭიერი, კეთილშო-
ბილი და მეცნიერებისათვის თავდადებული ადამიანების გამო-
ცნობა, მე ახლა ვხედავ ამას, უფრო ადვილიც იყო. სწორედ ამით 
უნდა აიხსნას ის ფაქტი, რომ ალბათ არც ერთი ქართველი სწავ-
ლულის იმდენი მოწაფე არ ამბობს დღეს მსოფლიო მეცნიერე-
ბაში თავის გადამწყვეტ სიტყვას ჩვენი ერისა და ქვეყნის სა-
სახელოდ, როგორც ბატონი ვაჟას მიერ “დაფრთიანებული“ 
შვილობილები.  

ბატონი ვაჟა გახლდათ დიდი პატრიოტი და დიდი რწმენის 
მქონე პიროვნება. ამ ორიოდე წლის წინ ზამთრის სუსხიან 
დილით უნივერსიტეტში შესვლამდე უნივერსიტეტის ბაღში 
ეკლესიისაკენ მივდიოდი. ბილიკზე მოპირდაპირე მხარეს 
მომავალი თბილად ჩაცმული მომღიმარი ბატონი ვაჟა დილის 
ბინდ-ბუნდში შორიდან ვერ ვიცანი. კმაყოფილი გახლდათ, 
შორიდანვე სიარულის მანერით გიცანიო. გრძელი საუბარი 
გამოგვივიდა და საუბრის შემდეგ კიდევ რამდენიმე დღე მიტ-
რიალებდა გონებაში, რამდენად გაუნელებელი იყო ამ უაღ-
რესად კეთილშობილი დიდი ქართველის სიყვარული თავისი 
ხალხისა და ქვეყნისადმი, რამდენად ახლოს მიჰქონდა გულთან 
იმ უნივერსიტეტის სატკივარი, რომელსაც წლების მანძილზე 
ედგა სათავეში, როგორც მისი ერთ-ერთი დიდი რექტორი.  

ბეჟან ჭანკვეტაძე, 2.02.2012  
 

pirveli sididis varskvlavi 

პროფესორი ნოდარ ტაბიძე 

შესვენება 15 წუთი! – ბრძანა პოლკოვნიკმა მაჭარაშვილმა 
და ჩვენც, დაოსებული მეორეკურსელები, გაქუცული ხის ქვეშ 

მოვკალათდით. ეს იყო ახლანდელი თამარაშვილის ქუჩის და-
საწყისში. მაშინ ის ადგილები თითქმის უკაცრიელი იყო და 
უნივერსიტეტის სტუდენტებს სამხედრო-საველე მეცადინეობე-
ბი იქ გვიტარდებოდა.  

მოგეხსენებათ, ახალგაზრდები ყველაფერზე ვკამათობთ, პირ-
ველ აღმომჩენებად მიგვაჩნია თავი. არლი თაყაიშვილი ჩემს 
გვერდით ლოდზე ზის და გვიმტკიცებს:  

- რაც გაუმხელელ-გაუმჟღავნებელია, იგი სიკეთედ არ ჩაი-
თვლება.  

- რას ამბობ, - ცხარობს ჯენეტო ჭანტურაია – სიკეთე ობი-
ექტური რეალობაა.  

- დაგავიწყდა? მადლი ქენი, ქვაზე დადე, გაიარე წინ დაგ-
ხვდება, - ახსენებს გურამ თოფურია.  

- ბიჭებო, ნუ ავურევთ ერთმანეთში არსებობის და გაცნო-
ბიერების ფორმა-შესაძლებლობებს, - ვაშოშმინებ მოკამათეებს. 
– დედამიწა ყოველთვის ბრუნავდა, მაგრამ ეს ჭეშმარიტება მას 
შემდეგ იწამა კაცობრიობამ, როცა გალილეო გალილეიმ მეცნიე-
რულად დაამტკიცა.  

საერთო გაყუჩებაა. ფიქრებში ჩაძირვა.  
რატომ გავიხსენე ეს ძველი ამბავი?  
ყოველთვის მაფიქრებდა და მაწუხებდა ქმნისა და სამაგიე-

როს მიზღვევის პრობლემა. ასე მგონია, ბევრ რამეს ვივიწყებთ. 
ვალს ვიხდით ტრაფარეტული ლაკონური განცხადებით: - „კარ-
გი კაცი იყო!“  

რამდენიმე დღის წინ გარდაიცვალა აკადემიკოსი ვაჟა ოკუ-
ჯავა. უკანასკნელ გზაზე ბევრმა გააცილა. და მაინც, უფრო მეტ 
ჭირისუფალს ველოდი.  

ვაჟა ოკუჯავამ ბევრი კარგი საქმე გააკეთა, თანაც არა მხო-
ლოდ ერთეულებისათვის, არამედ სრულიად საქართველოსთვის.  

 
* * *  

დაიბადა 1930 წელს. მამა – მიხეილ ოკუჯავა – ერთხანს 
საქართველოს კომპარტიის ცენტრალური კომიტეტის პირველი 
მდივანი გახლდათ. ფრიად განათლებული, ნიჭიერი და პატიო-

სანი კაცი ბრძანდებოდა. გალაკტიონი აღმერთებდა. მერე, ტროც-
კისტი ხარო და გასაგებია, რა შედეგიც მოჰყვებოდა ამას.  

ოკუჯავების დიდი ოჯახი მაღალი იდეალებით ცხოვრობ-
და. მიხეილის დას – გალაკტიონის მეუღლეს – ოლიას ღრმად 
სწამდა კომუნიზმის გამარჯვება და ყველაფერს აკეთებდა ამ 
მიზნით. მეტსაც მოგახსენებთ, მიხეილის დედა, ეს რიგითი 
მოქალაქე, ქუთაისიდან სპეციალურად გაემგზავრა მოსკოვს, 
რათა მავზოლეუმში დასვენებული ლენინის წინაშე მუხლი 
მოეყარა.  

ვაჟას – როგორც რეპრესირებული ოჯახის შვილს – უმძიმეს 
პირობებში მოუხდა ცხოვრება. ნიჭმა და მონდომებამ თავისი 
გაიტანა. საშუალო სკოლა ოქროს მედლით დაამთავრა და სწავ-
ლა განაგრძო თბილისის სამედიცინო ინსტიტუტის სამკურნა-
ლო ფაკულტეტზე.  

მერე – ასპირანტურა. ი.ბერიტაშვილისა და ნ.ვორონინის 
ხელდასხმა.  

პედაგოგები ვახსენე და თვით ბატონ ვაჟას დავესესხები:  
„…. მეცნიერად ჩემს ჩამოყალიბებაზე ძალზე დიდი გავლე-

ნა მოახდინა აკადემიკოს პეტრე სარაჯიშვილთან დაახლოებამ 
და მასთან ერთად მუშაობამ. ყოველთვის დიდ პატივად მივიჩ-
ნევ, თავი ამ დიდ მეცნიერის მოწაფედ ჩავთვალო“.  

1960 წელს დაიცვა საკანდიდატო დისერტაცია, ექვსი წლის 
შემდეგ კი დოქტორი ხდება. ნაშრომმა „ეპილეფსიური აქტივო-
ბის ძირითადი ნეიროფიზიოლოგიური მექანიზმები“ ფრიად 
მაღალი შეფასება დაიმსახურა.  

1967 წელს აირჩიეს საქართველოს მეცნიერებათა აკადემიის 
წევრ-კორესპონდენტად, ხოლო 1974 წელს – ნამდვილ წევრად.  

1975 წლიდან საქართველოს ფიზიოლოგთა საზოგადოების 
პრეზიდენტია. უცვლელი რედაქტორი გახლავთ „მაცნესი“ (ბიო-
ლოგიის სერია).  

1972-1975 წლებში სამედიცინო ინსტიტუტის პრორექტორია 
სამეცნიერო დარგში, ხოლო 1980-1985 წლებში თბილისის 
სახელმწიფო უნივერსიტეტს უდგას სათავეში.  

ვ.ოკუჯავა ბრძანდება ი.ბერიტაშვილის პრემიის ლაურეატი 
(1981 წ.). 1999 წელს მიენიჭა ხორეზმის საერთაშორისო პრემია.  

44



 

ვ.ოკუჯავა ფიზიოლოგიის უდიდესი სპეციალისტია. მისი 
ნაშრომები თავის ტვინის ნერვული უჯრედების ბიოფიზიკური 
თვისებებისა და ელექტრული აქტივობის შესახებ, ძილ-ღვიძი-
ლის ფიზიოლოგიური საფუძვლების თაობაზე და სხვები მიჩ-
ნეულია ახალ სიტყვად მეცნიერებაში.  

 
* * *  

იყო თბილისის სახელმწიფო უნივერსიტეტის რექტორი – 
უდიდესი პატივია და უზარმაზარი ტვირთიც. შენ გევალება 
ივანე ჯავახიშვილის ხაზის გაგრძელება. ყველაფერი უნდა შეს-
წირო ალმა-მატერს – ერის გონსა და სინდისს. არ კმარა დიდი 
მეცნიერი ბრძანდებოდე. აუცილებელია, კარგი ორგანიზატორი 
და პატიოსანი მოქალაქე იყო. მაშინ გამოგყვებიან. და აი, მესმის 
ცინიკოსთა ქირქილი: - განა ასეთები იყვნენ X, Y, Z. ზოგჯერ, 
მართლაც, ინიშნებოდა და დღესაც ინიშნება მაღალ თანამდებო-
ბაზე უღირსი პიროვნება, მაგრამ გამონაკლისს ნუ ავიტანთ 
ფარზე.  

უნივერსიტეტს ბევრი ღირსეული რექტორი ჰყავდა. მათ შო-
რის ერთ-ერთი პირველთაგანია ვაჟა ოკუჯავა.  

რა მოიტანა?  
პირველი, რაც ყველას თვალში მოგვხვდა, ეს იყო მისაღები 

გამოცდების ახლებურად, უმაღლეს დონეზე ჩატარება. კარგად 
იცოდა, ვინ რისი მაქნისი იყო. ამიტომაც კომისიის წევრების 
შერჩევისას საგანგებოდ ავსა თუ კარგს მისხალ-მისხალ წონიდა. 
თითქმის გამოირიცხა ე.წ. „პირადი სიმპათიებით“ უნივერსი-
ტეტში ჩარიცხვა.  

მეორე: ფართოდ გააღო სარკმელი ევროპისაკენ. კატეგორიუ-
ლად მოითხოვდა მსოფლიო მიღწევების ოპერატიულად გათა-
ვისებას. მივლინებების, სტაჟირებების, ერთობლივი კონფერენ-
ციების რიცხვი და ხარისხი ფაკულტეტ-განყოფილებათა მუშაო-
ბის ერთ-ერთი უმთავრესი საზომი გახდა.  

საგულისხმოა, რომ ამ მხრივ თავად იყო მაგალითის მომ-
ცემი. გულდაგულ ადევნებდა თვალს უცხო ქვეყნების მეცნიე-
რებაში მიმდინარე ცვლილებებს და ძალზე საგულისხმო დასკ-
ვნები გამოჰქონდა.  

მახსოვს, თუ როგორი აღტაცებული იყო ქორანას მიღწევე-
ბით ეგრეთ წოდებულ გენურ ინჟინერიაში. „ამ აღმოჩენათა 
მომავალი შეიძლება ძალზე სასარგებლო იქნეს – აღმოიფხვრას 
მემკვიდრული დაავადებანი. მეორე მხრივ, მემკვიდრული ინ-
ფორმაციის მატარებლები – ხელოვნური გენები შეიძლება ავი 
ზრახვების განსახორციელებლადაც იქნეს გამოყენებული. მნიშვ-
ნელოვან აღმოჩენად, მე დავასახელებდი აგრეთვე, ნერვული 
უჯრედის აგზნებისა და შეკავების ბუნების გარკვევას. ასევე 
ჩვენი ეპოქის დიდ მეცნიერულ მოვლენათა შორის მინდა აღვ-
ნიშნო სიფხიზლის, ძილისა და სიზმრის ხედვის ბიოლოგიური, 
კერძოდ, ფიზიოლოგიური საფუძვლების გარკვევა“.  

მესამე: დისციპლინის ამაღლება. ლექცია-სემინარების ჩატა-
რებაზე მუდმივი და უშეღავათო კონტროლი.  

მეოთხე: ახალგაზრდების საგანგებო განწყობა-მობილიზება 
კვლევა-ძიებისათვს. რექტორი ურჩევს სტუდენტებსა და ასპი-
რანტებს, მკაცრად შეამოწმონ საკუთარი შესაძლებლობანი. 
როცა დარწმუნდებიან, რომ მეცნიერება მათი ძირითადი თუ 
არა, ერთ-ერთი მასულდგმულებელი, მამოძრავებელი ძალაა, 
გულდაგულ გადაეშვან კვლევით საქმიანობაში. იმასაც დასძენს, 
რომ მეცნიერება უდიდესი შემოქმედებითი სიხარულისა და 
ბედნიერების მომნიჭებელია.  

კარგი სპეციალისტი ის არის, ვინც შემოქმედებითად უდგე-
ბა საკითხს. სათანადო უნარის გამომუშავება კი იოლი როდია. 
ბატონი ვაჟა პრინციპულად მოითხოვდა ამ მხრივ მთელი 
გულისყურით მუშაობას. ერთგან ბრძანებს: „….საკმარისი 
აღარაა ცოდნის გარკვეული მარაგის დაგროვება. აუცილებელია 
იმავე დროს მეცნიერული კვლევის უნარი და ჩვევა, რამაც დი-
დი პრობლემები დააყენა უნივერსიტეტის წინაშე და წინ 
წამოსწია სტუდენტთა სამეცნიერო-კვლევითი მუშაობის ახლე-
ბურად წარმართვის საკითხი. ეს საქმე ახალ თვისებრივ საფე-
ხურზეა ასაყვანი. ყოველივე ამის განხორციელების ერთ-ერთი 
რეალური გზაა სხვადასხვა საუწყებო დაწესებულებებთან და 
განსაკუთრებით აკადემიის სისტემის ინსტიტუტებთან მჭიდრო 
კონტაქტი. მხოლოდ ასეთი კოორდინაციის გზით შეიძლება 
სტუდენტთა ფართოდ ჩაბმა სამეცნიერო-კვლევით მუშაობაში 

და სახალხო მეურნეობისათვის აუცილებელი პრაქტიკული სა-
კითხების დამუშავებაში. მე იმედი მაქვს, ეს შემოქმედებითი 
კავშირი წარმატებით განვითარდება და დიდ სარგებლობას 
მოუტანს ორივე მხარეს“.  

იდეებს არაერთი გვტყორცნის, მაგრამ მათი განხორციელე-
ბისათვის ნაკლებ იწუხებს თავს. მათგან განსხვავებით ვ. ოკუ-
ჯავა მონოლითური და პრინციპულად თანმიმდევრული ბრძან-
დებოდა.  

სხვა ბევრი დადებითი თვისებაც ჰქონდა. ჩამოთვლისაგან 
თავს ვიკავებ. ხაზგასმით მხოლოდ ის მინდა აღვნიშნო, რომ 
ერუდიტი გახლდათ. ერკვეოდა როგორც ხელოვნების, ასევე 
პუბლიცისტიკის, ეკონომიკის, სპორტის ძირითად საკითხებში. 
ენციკლოპედიური ცოდნა და ანალიტიკურად განსჯის უნარი 
საშუალებას აძლევდა ლოგიკურად ემსჯელა ურთულეს საკით-
ხებზე.  

ზოგიერთი ხელმძღვანელისათვის თავი და თავია ხელქვეი-
თებზე ფარული მეთვალყურეობის დაწესება და „ხელსაყრელი“ 
ინფორმაციების მოპოვება. ამიტომაც ქმნის მსტოვართა 
შენიღბულ ჯგუფს. ვ. ოკუჯავას ეს არ სჭირდებოდა. იგი გამორ-
ჩეული იყო ზნეობითა და განზოგადების ნიჭითაც. ხელეწიფე-
ბოდა წვეთით ზღვის დახასიათება.  

ისიც უნდა ითქვას, რომ გულისყურიანი მსმენელი გახლ-
დათ და შეეძლო სიმშვიდის ატმოსფეროს შექმნა.  

 
* * *  

ბატონი ვაჟა „გალაკტიონის ორდენის“ თავმჯდომარე ბრძან-
დებოდა. გაგიკვირდათ? მესმის თქვენი. ეს ორდენი არსად არის 
რეგისტრირებული, არც მისი სამუშაო გეგმაა დამტკიცებული, 
არც სხდომათა ოქმებია აკინძული. ის კი მაინც არსებობს.  

ეს ორდენი აერთიანებს ტაბიძეებისა და ოკუჯავების სანა-
თესაოს, მეგობართა წრეს. ორდენის ხელმძღვანელს უახლოესი 
კავშირი ჰქონდა მოსკოველ კოლეგებთან; ფხიზლად ადევნებდა 
თვალს მგოსნის სახელის მიმოქცევას მსოფლიო მერიდიანებზე.  

2005 წელი. დიდ პოეტს ბულატ ოკუჯავას საარაკო შეხვედ-
რა მოუწყვეს რომში. დარბაზი გაჭედილია და აი, დგება „პიზა 
სერას“ თანამშრომელი და ეკითხება რესპონდენტს:  

- დაგვისახელეთ მეოცე საუკუნის მსოფლიოს ყველაზე დი-
დი პოეტი. აუდიტორიამ წამით სუნთქვა შეწყვიტა და ისმის 
დამარცვლით წარმოთქმული გა-ლა-კტი-ონ ტა-ბი-ძე.  

გაოგნება. ეს გვარი თითქმის ყველასათვის უცნობია.  
ხსენებული ამბავი ჩვენ მეორე დღესვე ვიცოდით, რადგან 

ბულატი ტელეფონით დაუკავშირდა ვაჟას.  
ზარის წკრიალი. ყურმილს ვიღებ და მესმის ბატონი ვაჟას 

ხმა:  
- ბატონო ნოდარ, აუცილებლად ინახულე ოთარ ძიმისტა-

რაშვილი, რომელიც წერეთლის პროსპექტზე ცხოვრობს. წიგნი 
აქვს გადმოსაცემი.  

იმავე დღესვე მივაკითხე ბატონ ოთარს – სასიამოვნო გარეგ-
ნობისა და მაღალი ინტელექტის პიროვნებას. იგი ვერა ხალვა-
შის შვილია.  

ბატონმა ოთარმა გადმომცა თითქმის საღებავშეუმშრალი ხუ-
თასგვერდიანი წიგნი – „Голос надежды. Новое о Булате Окуджава“.  

ჟურნალ „დროშაში“ დაიბეჭდა ინტერვიუ ბატონ ვაჟასთან. 
ეკითხებიან: „რამდენადაც ვიცით, გალაკტიონ ტაბიძე თქვენი 
ოჯახის ახლობელი ბრძანდებოდა. ბავშვობისას უთუოდ 
ხვდებოდით პოეტს. რა უფრო დაგამახსოვრდათ?!“  

პასუხი: „როდესაც დიდი პოეტი ჩვენი ოჯახის ხშირი სტუ-
მარი იყო, ძალიან პატარა გახლდით. ასე რომ, ჩემი მოგონებები 
ბავშვური და ბუნდოვანია. ის გრძნობა კი შემომრჩა დღემდე, 
რომელსაც იწვევდა არაჩვეულებრივი, უღრმესი პატივისცემა 
გალაკტიონსა და ჩემს მშობლებს შორის. ეს იყო ჭეშმარიტი 
ურთიერთგაგება და დაფასება“.  

ვაჟა ოკუჯავა გალაკტიონის თაყვანისმცემელი გახლდათ. 
იმასაც დავსძენ, რომ მგოსნის ცხოვრებისა და მოღვაწეობი-
სადმი მიძღვნილ არც ერთ სერიოზულ ნაშრომს წაუკითხავს არ 
ტოვებდა.  

1983 წელი. მარტი. თბილისის სახელმწიფო უნივერსიტეტ-
ში რექტორატის სხდომა საკმაო ხანს გაგრძელდა. საბოლოოდ 

კაბინეტში ორნი დავრჩით. და აი, ბატონი ვაჟა თითქმის ჩურ-
ჩულით წარმოსთქვამს:  

„სარკოფაგიდან დგება მუმია. რა სიჩუმეა. ჰაერი ლურჯი 
აბრეშუმია.  

ორქიდეები ეცემა ნილოსს, როს მხურვალება ქვიშაზე 
კვნესის, უნდა რომ სული არ მიისილოს, უნდა სამარე ჰპოვოს 
რამზისის.  

ის იყო მეფე. ახლაა მტვერი, რომ საუკუნეთ რიგი გარიყოს.  
არ შეუძლია იყოს პირფერი. არ შეუძლია მტვერი არ იყოს  
და საუკუნეთ რიგს თვლის მუმია: მზიანი დღეა, თუ სა-

მუმია“.  
ცოტა ხანს იყუჩა. მერე იმავე ტონით განაგრძო: - გასაოცარი 

მუსიკაა. ახლა შიდა რითმებს არ იკითხავთ. და მაინც, რაზე 
მიგვანიშნებს პოეტი? ცხოვრების ეფემერულობაზე, სულის 
უკვდავებაზე, თუ…. ღმერთო ჩემო…. „საკითხავი აი ეს არის“.  

მაშინ კიდევ ერთხელ დავრწმუნდი, რომ იგი დიდი სიღრ-
მეებისაკენ მიილტვის; სურს, ყოველმხრივ გაითავისოს გენიო-
სის შედევრები.  

კაბინეტიდან ცოტაოდენ დაბნეული გამოვედი. ვიცოდი, 
რომ მეცნიერების პირველი სიდიდის ვარსკვლავი ბუნებით 
პოეტი იყო, მაგრამ მეოცნების პოზაში არასდროს მეხილა, მხო-
ლოდ ახლა შევავლე თვალი.  

 
* * *  

ბატონი ვაჟა იმ მლოცველს მაგონებს, რომელიც ჩუმად და 
მოკრძალებით შედის ეკლესიაში. არ უყვარს დიდ ხატთან 
გამორჩეულად დგომა; ჩრდილში ლოცულობს. სულ სხვაა 
ლაბორატორიაში: ენერგიული, მტკიცე, დაუცხრომელი და 
შემტევი.  

მახსენდება მისი ერთ-ერთი ძირითადი მოთხოვნა: 
„მთავარია, ვებრძოლოთ ჩვენი დროის ყველაზე ვერაგ სენს – 
ჰიპოდინამიას, ანუ უმოძრაობას“.  

ნოდარ ტაბიძე. წიგნიდან „პორტრეტები და ესკიზები“, 
თბილისი 2012.  

4. vaJa okujavas gamosvlebidan 
neiromecniereba - multidisciplinuri 

midgoma   
დღეს მინდა გავიხსენო ის, რასაც ივანე ბერიტაშვილი წერ-

და 1947 წელს თავის მომცრო მონოგრაფიაში "ნერვული და 
ფსიქონერვული მოქმედების ძირითადი ფორმების შესახებ": 
"ამგვარად, ფიზიოლოგია, ფსიქოლოგია და მეცნიერება ქცევის 
შესახებ დამოუკიდებელი დისციპლინებია, რომლებსაც აქვთ 
კვლევის საკუთარი საგანი, ამოცანები და მეთოდები. თითო-
ეული ამ მეცნიერებათაგანი უნდა სარგებლობდეს დანარჩენი 
ორის მონაცემებით, მაგრამ ვერც ერთი ვერ ჩაანაცვლებს მეო-
რეს." («Об основных формах нервной и психонервной деятель-
ности». Изд. АН СССР, 1947, стр. 103, ხაზგასმა ჩემია).  

სწორედ ამ ხაზგასმულმა დებულებამ გამოიწვია ყოფილ 
სსრკ-ში თავისებური “ფსიქოსოციალური აფეთქება”, რაც გამო-
იხატა ი.ბერიტაშვილის კონცეფციის “დევნით”, როგორც “იდეა-
ლისტურის”, “ანტიპავლოვურის” და ა.შ., თუმცა ამ ხაზგასმულ 
დებულებაში, ჩვენი აზრით სხვა არაფერია ნათქვამი, გარდა 
შემდეგისა: "თუ თქვენთვის ცნობილი არ არის, რომ ფრინვე-
ლები დაფრინავენ, ფრთა შეიძლება ერთ-ერთ ყველაზე უფრო 
იდუმალ სტრუქტურად მოგეჩვენოთ. ადვილი შესამჩნევია, რომ 
მას საგრძნობლად დაგრძელება შეუძლია, ბუმბულის გლუვი 
საფარველი და კაშკაშა შეფერილობა აქვს, რომ მას მძლავრი 
კუნთები მართავს და ძალა და სიმსუბუქე მისი კონსტრუქციის 
არსებითი თავისებურებებია. ზემოთ მოყვანილი ყველა ფაქტი 
მნიშვნელოვანია, მაგრამ ისინი არ გვამცნობენ, რომ ფრინველი 
დაფრინავს, ხოლო ამის ცოდნის და ფრენის პრინციპების გა-
გების გარეშე თავად ფრთის შესწავლა, ვფიქრობ, უშედეგო 
იქნებოდა". (Х. Барлоу «Возможные принципы преобразования 
сенсорных сообщений». В кн «Теория связи в сенсорных 
системах», Мир, Москва, 1964, стр.65).  

მართლაც, რომ გავიგოთ როგორ დაფრინავს ფრინველი და 
რა როლი აქვს ამაში მის ფრთებს, უნდა ვიცოდეთ აეროდი-
ნამიკის თუნდაც ელემენტარული კანონები. ასევე, რომ გავი-
გოთ თავის ტვინის როლი ფსიქიკური პროცესების წარმოებაში, 

უნდა ვიცოდეთ ამ მეცნიერების მიერ დადგენილი ფსიქოლო-
გიური კანონზომიერებები, თუკი სერიოზულად ვაპირებთ გა-
ვერკვეთ პრობლემაში.  

მე გავბედე ამ მოკლე “ეპისტემოლოგიური ექსკურსის” გაკე-
თება იმიტომ, რომ ჩვენ დღევანდელ სხდომაზე გვინდა განვი-
ხილოთ კოგნიტური მეხსიერების ნეიროფსიქოლოგიის ზოგი-
ერთი კონკრეტული ასპექტი. დამსწრე საზოგადოებას კარგად 
მოეხსენება, რომ სწორედ მეხსიერება იყო ბატონი ივანეს ბოლო 
გატაცება.  

ორიოდე სიტყვა მინდა ვთქვა ტერმინზე “კოგნიტური მეხსიე-
რება”, რომელსაც ბატონი ივანე ნამდვილად არ ხმარობდა, მაგ-
რამ მასში კი ჭეშმარიტად იმ შინაარს სდებდა, რომელსაც დღეს 
გულისხმობენ კოგნიტური ფსიქოლოგიის წარმომადგენლები 
საზღვარგარეთ (მაგ., ნაისერი, სოლსო, პრიბრამი და სხვ.). საკ-
მაოდ ტრივიალურია იმის თქმა, რომ ცხოველის ოპტიმალური 
ადაპტაცია მის საცხოვრებელ გარემოსთან შესაძლებელია მხო-
ლოდ ამ გარემოსთან ენერგიისა და ინფორმაციის უწყვეტი 
გაცვლის შედეგად. კლასიკური ფიზიოლოგია ტრადიციულად 
ყურადღებას ამახვილებდა პირველ კომპონენტზე – ენერგეტი-
კულ გაცვლაზე; სავარაუდოდ იმიტომ, რომ მთელი XIX საუ-
კუნის და XX საუკუნის პირველი ნახევრის გამეფებული ტექნო-
ლოგიური იდეოლოგია ემყარებოდა “ენერგიის” ფუნდამენტურ 
ცნებას; მაგრამ სწორედ XX საუკუნის მეორე ნახევრიდან აშკარა 
გახდა, რომ ენერგიის სამართავად საჭიროა მეორე ფუნდამენ-
ტური ცნების – “ინფორმაციის” – ასევე ფუნდამენტურად და 
ეფექტიანად გამოყენება. ეს უკანასკნელი კი გულისხმობს იმის 
გამოყენებას, რასაც ჩვენ ყოველდღიური საყოფაცხოვრებო ენით 
აღვწერთ როგორც “ცოდნას” ანუ “ინფორმაციას”. როგორ იძენს 
ორგანიზმი ინფორმაციას გარემოს შესახებ, როგორ გამოიყენებს 
ის მას თავისი ენერგეტიკული მოთხოვნილებების დასაკმაყო-
ფილებლად – ეს საკითხი სასიცოცხლო მნიშვნელობისა გახდა 
ახალ ეპოქაში. შესაბამისად, გარემოს “შეცნობა”, ანუ იგივე, 
“ცოდნა” როგორც ამ პროცესის პროდუქტი – დღეს გამოვიდა 
დომინანტური პარადიგმის როლში. “კოგნიტური” ნიშნავს სწო-
რედ “შემეცნებითს”. ფსიქოლოგია, რომელიც უხსოვარი დროი-

დან ტრადიციულად იკვლევდა ადამიანის ფსიქიკას, შედეგად 
დარჩა არა უბრალოდ “ფსიქოლოგია” არამედ გახდა “კოგნიტუ-
რი ფსიქოლოგია”. საინტერესოა, რომ ამავდროულად ფიზიო-
ლოგიაში აქცენტებმა გადაინაცვლა “მწვავე ექსპერიმენტები-
დან” “ქრონიკულ ექსპერიმენტებზე” – ყურადღებამ პავლოვის 
კაბინაში დაბმული “დაბეჩავებული” ცხოველიდან გადაინაცვ-
ლა თავისუფლად მოძრავ ცხოველებზე, სტერეოტაქსულ აპა-
რატში მოთავსებული, უძრავად “გაჭიმული” ცხოველიდან 
ტვინში ჩანერგილი მაკრო თუ მიკროელექტროდებით, თავი-
სუფლად მოძრავ ცხოველზე, რომელიც აღჭურვილია ტელერა-
დიოაპარატურით. ასეთია თანამედროვე ტენდენცია.  

მაგრამ არ უნდა დავივიწყოთ ადამიანები, ვინც ამ ტენდენ-
ციების სათავეებთან იდგა! ერთ-ერთი მათგანი იყო სწორედ 
ბატონი ივანე, რომელმაც შეძლო გადასვლა “სპინალური ცხო-
ველიდან” ვედენსკის ლაბორატორიაში, რამაც მას მისცა შესაძ-
ლებლობა ფუნდამენტური ფაქტის აღმოჩენისა (ცენტრალური 
შეკავების რიტმული მიმდინარეობა - გავიხსენოთ თუნდაც ამ 
ნაშრომის ფრიად მაღალი შეფასება ლორდ ედრიანის მიერ!), 
თავისუფლად მოძრავ ძაღლზე, რომლის ქცევის ანალიზმა 
მიიყვანა იგი ე.წ. “ფსიქონერვული ქცევის” აღმოჩენამდე ცოტა-
თი ადრე ვიდრე, არსებითად იმავე დასკვნებამდე მივიდოდნენ 
ამერიკელი ფსიქოლოგი ნეობიჰევიორისტები (1932, 1935-1945 
წწ.) ი. ბერიტაშვილის მიხედვით “ფსიქოლოგიური ქცევა” არ 
წარმოადგენს ავტომატიზებულ პირობითრეფლექსურ ქცევას, 
არამედ წარიმართება სასიცოცხლო მნიშვნელობის (ე.ი. ენერგე-
ტიკული მნიშვნელობის, მაგ., საკვები) მქონე ობიექტისა და 
მისი სივრცითი ადგილმდებარეობის თავისებური “სურათით” 
ანუ “ხატით” (ბატონი ივანეს ტერმინოლოგიას თუ გამოვიყე-
ნებთ), მაგრამ ეს ხომ კონკრეტული ინფორმაციაა გარემოს 
შესახებ, ე.ი. ცხოველის კოგნიტური შესაძლებლობის გამოხა-
ტულებაა თანამედროვე ტერმინოლოგიით. ასეთი “სურათები” 
ცხოველს ექმნება გარემოსთან ურთიერთობისას ამ გარემოს 
აღქმის შედეგად (თუ გნებავთ გარემოსთან “კოგნიტური ურთი-
ერთობის” პროცესში).  

ალბათ ბუნებრივად იბადება კითხვა: თუკი გარემოს და 
მასში ლოკალიზებული ობიექტების ასეთი “სურათები” იქმნება 
გარემოსთან ცხოველის ურთიერთობის შედეგად, რამდენ ხანს 
შეიძლება გასტანოს მათმა არსებობამ? რამდენად მდგრადია 
ასეთი “სურათი” დროში? ცხადია, რომ ეს შეკითხვები უშუა-
ლოდ უკავშირდება მეხსიერების პრობლემას, რომელიც მან და-
უსვა თავის თავს და თავის მოწაფეებს, და უკვე 80 წელს 
გადაცილებულმა დაიწყო მისი ექსპერიმენტული კვლევა მისთ-
ვის ჩვეული შემართებით, რასაც კიდეც მოჰყვა ცნობილი 
მონოგრაფიის გამოქვეყნება. „ხერხემლიან ცხოველთა მეხსიერე-
ბა, მისი წარმოშობა და დახასიათება“ ჯერ თბილისში გამოიცა, 
ხოლო შემდეგ ამერიკაში. ამ კვლევის ძირითადი შედეგები 
შეიძლება შემდეგნაირად ჩამოვაყალიბოთ: მტაცებლებში (ძაღ-
ლი, კატა) “ხატისმიერი მეხსიერება” (ი. ბერიტაშვილის ტერმი-
ნოლოგიით) შეიძლება გარკვეულ პირობებში ვლინდებოდეს 
მრავალი საათისა და დღის შემდეგაც; ეს პირობები გულისხ-
მობს რეტრო- და პროაქტიური ინტერფერენციის მინიმიზაციას, 
ხოლო მეხსიერება ტესტირდება კლასიკური დაყოვნებული რე-
აქციების მეთოდით. ამასთან, მნიშვნელოვნად მიგვაჩნია შემ-
დეგი გარემოების ხაზგასმა – ბატონი ივანე ყოველთვის ამბობ-
და (განსაკუთრებით ეს ეხება გრძელვადიან მეხსიერებას!), რომ 
ამ შემთხვევაში ლაპარაკია არა “სურათის“ (“ხატის”) უწყვეტ 
შენახვაზე, არამედ მისი განმაპირობებელი კვალის შენახვაზე, 
ხოლო მეხსიერებიდან კვალის “ამოკითხვა” ხდება სათანადო 
“ხატის” რეპროდუქციის გზით. სწორედ ამ საკითხის განხილვა 
წარმოადგენს ერთ-ერთი დღევანდელი მოხსენების საგანს, ამი-
ტომაც მე მას აღარ შევეხები ჩემს გამოსვლაში.  

ახლა მე მინდა დავუბრუნდე ჩემი მოკლე გამოსვლის იმ 
ზოგად კონტექსტს, რომელიც ეხებოდა ბატონი ივანეს მიერ ჯერ 
კიდევ 1948 წელს გამოთქმულ დებულებას ფსიქოლოგიის, 
ქცევათმეცნიერების და ფიზიოლოგიის ურთიერთობის საკითხს.  

ალბათ, ყველა დამეთანხმება, რომ ორი უკანასკნელი მეც-
ნიერება იმსახურებს ობიექტური მეცნიერების სტატუსს, ვინაი-
დან ორივე მეცნიერებაში შესასწავლი ობიექტი (ამ მეცნიერება-
თა „საგანი”) კარგად განსაზღვრულია, ხოლო ამ ობიექტის შეს-

წავლის მეთოდები კი უაღრესად ობიექტური და დახვეწილია 
(საკმარისია გავიხსენოთ ბიჰევიორისტების მიერ შემოთავაზე-
ბული მეთოდიკები ქცევათმეცნიერებაში, რომელიც, სამწუხა-
როდ, არ იყო პოპულარული ყოფილ სსრკ-ში ე.წ. «პავლოვური 
ფიზიოლოგიის” გაპიარების გამო; მეორე მხრივ, უჯრედული 
ნეიროფიზიოლოგია ჰოჯკინ-ეკლსის შრომათა კონტექსტში, ფაქ-
ტობრივად, თავისი დახვეწილობითა და სიმკაცრით უახლოვ-
დება თანამედროვე ფიზიკას. სამწუხაროდ, ფსიქოლოგიაში მდგო-
მარეობა გაცილებით უფრო რთულია, ვინაიდან მისი შესწავ-
ლის საგანი – ფსიქიკა – ყოველთვის წარმოადგენდა მეტად 
საინტერესო ფენომენს, მისაწვდომს მხოლოდ ინტროსპექციისათ-
ვის; უკანასკნელი კი, უკვე თავისი განსაზღვრებით, უნიკალუ-
რად სუბიექტური მეთოდია, რომლის შედეგებზე პრაქტიკუ-
ლად შეუძლებელია კონსტრუქციული მეცნიერული შენობის 
აგება. ჩვენ გვგონია, რომ ამ შემთხვევაში შესაძლო გამოსავალი 
შეიძლება ვეძებოთ შემდეგ ანალოგიაში: მათემატიკაში ცნობი-
ლია ე.წ. “არსებობის თეორემები” – ასეთი თეორემები საშუალე-
ბას იძლევა მკაცრი მათემატიკური სიზუსტით დამტკიცდეს ამა 
თუ იმ მათემატიკური ობიექტის არსებობა, მაგრამ არ იძლევა 
ასეთი ობიექტების კონსტრუქციული აგების არავითარ საშუა-
ლებას. ასევეა ინტროსპექცია – ის საშუალებას გვაძლევს დავად-
გინოთ ამა თუ იმ ფსიქოლოგიური ფენომენის (მაგ., „მეხსიე-
რების”) არსებობა, მაგრამ უძლურია კონსტრუქციულად შეის-
წავლოს ეს ფენომენები. უკანასკნელთა კონსტრუქციული შეს-
წავლა შესაძლებელია მხოლოდ ამ ფენომენის მატარებელი 
ცხოველის ქცევის შესწავლით. ნეიროფიზიოლოგიას კი ენიჭება 
საპატიო მისია, შეისწავლოს ამ ქცევის მარეალიზებელი ნეირო-
ნული მექანიზმები. სწორედ ასეთია, ჩემი აზრით, დღევანდელი 
მულტიდისციპლინური მიდგომა საუკუნოვანი პრობლემისად-
მი „თავის ტვინი – ქცევა – ფსიქიკა”, რაც ხორციელდება კიდეც 
„ნეირომეცნიერებათა” ეგიდით. 

 
qarTuli fiziologiuri skolis Sesaxeb 

ძნელია ქართული საბუნებისმეტყველო მეცნიერებათა ზუს-
ტი ასაკის დადგენა. ჯერ კიდევ ათი საუკუნის წინანდელ საქარ-

თველოში არსებობდა ჩინებულად განვითარებული მწიგნობ-
რობა და სამკურნალო ტრადიციები, მაგრამ ჭეშმარიტად მატე-
რიალისტური მიდგომა ადამიანისა და ცხოველთა ორგანიზმის 
ფუნქციონირებისადმი, თამამად შეიძლება ითქვას, მეოცე საუ-
კუნიდან დაიწყო. განსაკუთრებით ნიშანდობლივია, რომ ფიზიო-
ლოგია იმ სახით, რომლითაც იგი დღეს წარმოგვიდგება, ჩვენში 
დაიბადა თბილისის უნივერსიტეტის დაარსების უკვე მეორე 
წელს. 1919 წელი თავისებური თარიღია: ოდესიდან სამშობლოს 
დაუბრუნდა ახალგაზრდა, მაგრამ უკვე სახელმოხვეჭილი ივანე 
ბერიტაშვილი. იგი დაინიშნა ახლადშექმნილი უნივერსიტეტის 
პროფესორად და ადამიანისა და ცხოველთა ფიზიოლოგიის კა-
თედრის გამგედ. კათედრა იმ დროისთვის ცარიელი ოთახები 
იყო, მაგრამ ბერიტაშვილმა უმოკლეს ხანში, მისთვის ჩვეული 
ენერგიით, აღჭურვა ის იმ დროისთვის საკმაოდ ახალი და მა-
ღალხარისხოვანი დანადგარ-მოწყობილობებით, შემოიკრიბა მეც-
ნიერებისათვის თავდადებული, ნიჭიერი ახალგაზრდობა და 
შექმნა ფიზიოლოგიის სრული კურსის პირველი სახელმძღვა-
ნელო ქართულ ენაზე. ფართოდ გაშლილმა მეცნიერულ-კვლე-
ვითმა და პედაგოგიურმა მოღვაწეობამ თვით ბერიტაშვილს კი-
დევ უფრო ფართო ავტორიტეტი მოუპოვა, ხოლო მსოფლიო 
მეცნიერებას შემატა ისეთი ცნება, როგორიცაა ფიზიოლოგიის 
ქართული სკოლა.  

1934 წელს ფიზიოლოგიის კათედრის ბაზაზე შეიქმნა ექს-
პერიმენტული ბიოლოგიის ინსტიტუტი და აქაც კვლევას სათა-
ვეში ბერიტაშვილი ჩაუდგა. ერთი წლის შემდეგ ინსტიტუტს 
ფიზიოლოგიის ინსტიტუტი დაერქვა, ხოლო მისი ხელმძღვანე-
ლის უდიდესი დამსახურების აღსანიშნავად თვით ბერიტაშვი-
ლის სახელი მიენიჭა. ამ დროისთვის ქართული საბჭოთა ფი-
ზიოლოგიის სკოლამ ღრმად შეისწავლა და ახლებურად გააშუ-
ქა ადამიანისა და ცხოველთა ორგანიზმის, კერძოდ, ნერვული 
სისტემის, ისეთი მნიშვნელოვანი ფუნქცია, როგორიცაა პირო-
ბითი რეფლექსები, ანუ ცხოვრების მანძილზე შეძენილი ქცე-
ვითი თვისებები. ბერიტაშვილი იყო ერთ-ერთი პირველთაგანი, 
რომელმაც შემოიღო ნეიროფიზიოლოგიაში უკუკავშირების 

ცნება. უკუკავშირებით ი. ბერიტაშვილი ხსნიდა პირობითრეფ-
ლექსური მოქმედების მრავალ რთულ მხარეს.  

პირობითრეფლექსური მოქმედების კანონზომიერებათა 
შესასწავლად თბილისის ფიზიოლოგიის ინსტიტუტში დაინერ-
გა ე.წ. თავისუფალი ქცევის მეთოდიკა. განსხვავებით ი. პავლო-
ვის კლასიკური მეთოდებისგან, სადაც ცხოველი მაქსიმალუ-
რად მოკლებულია ყოველგვარ გარეგან ზეგავლენას, თავისუფა-
ლი ქცევის მეთოდით შეისწავლებოდა და დღესაც წარმატებით 
შეისწავლება ცხოველის მთლიანი ქცევა მისი თავისებურებე-
ბით და სირთულეებით. ამ მეთოდმა ბერიტაშვილს საშუალება 
მისცა შეექმნა შესანიშნავი თეორია სივრცეში ცხოველთა ორიენ-
ტაციის მექანიზმების შესახებ.  

მოგვიანებით, ისევ თავისუფალი ქცევის მეთოდის გამოყე-
ნების საფუძველზე, ბერიტაშვილმა ჩამოაყალიბა სრულიად 
ახალი მოძღვრება ე.წ. ფსიქონერვული მოქმედების შესახებ. საქ-
მე ის არის, რომ შეუძლებელია მხოლოდ პირობითი რეფლექ-
სების წარმოშობით აიხსნას რთული ქცევის მთელი ის კომპ-
ლექსი, რომელიც ახასიათებს ცხოველებს ადამიანიდან უმდაბ-
ლეს ხერხემლიანებამდე. ამ თეორიის თანახმად ცხოველის ქცე-
ვას წარმართავს არა მარტო პირობითი კავშირები, რომლებიც 
ხანგრძლივი ვარჯიშის შედეგად ჩამოყალიბდება, არამედ ე.წ. 
ხატი, ანუ წარმოდგენა გარემოს შესახებ. მიუხედავად იმისა, 
რომ თეორია ფსიქონერვული მოქმედების შესახებ ზოგიერთმა 
საბჭოთა მეცნიერმა იდეალისტურად მიიჩნია, სინამდვილეში 
ბერიტაშვილი და მისი მოწაფეები ყოველთვის ცდილობდნენ 
თავისი მოსაზრებები თავის ტვინის სავსებით კონკრეტულ 
მატერიალურ ბაზაზე დაეფუძნებინათ. საზოგადოდ, ქართული 
ფიზიოლოგიისათვის ყოველთვის დამახასიათებელი იყო მტკი-
ცე კავშირი ბიოლოგიურ მეცნიერებათა სხვადასხვა დისციპლი-
ნას შორის. ფიზიოლოგიის ინსტიტუტში თანამშრომლობდნენ 
და დღესაც მხარდამხარ განაგრძობენ შეთანხმებულ მუშაობას 
ფიზიოლოგები, მორფოლოგები, ბიოქიმიკოსები, ბიოფიზიკო-
სები, რადიობიოლოგები, ფიზიკოსები და სხვა დარგების სპე-
ციალისტები.  

ქცევათმეცნიერებასთან პარალელურად, ქართულ ფიზიო-
ლოგიურ სკოლაში უაღრესად მაღალ დონეზე შეისწავლებოდა 
ნეიროფიზიოლოგიის უფრო ვიწრო, მაგრამ დიდმნიშვნელო-
ვანი საკითხები. ბერიტაშვილისა და მისი თანამშრომლების მი-
ერ ჩამოყალიბებულია ნეიროფიზიოლოგიისათვის ყველაზე მტკი-
ვნეული საკითხის – შეკავების გონებამახვილური თეორია.  

ქართველი ფიზიოლოგები არასდროს განიხილავდნენ თავის 
მუშაობას ცხოვრებისაგან მოწყვეტით. ჩვენი ფიზიოლოგიის 
მიღწევებმა გარკვეული როლი შეასრულა თანამედროვე ნევრო-
ლოგიის და ფსიქიატრიის პროგრესში. განსაკუთრებით მჭიდ-
როდ დაუკავშირდა ცხოვრებას ქართული ფიზიოლოგია დიდი 
სამამულო ომის წლებში. იმისთვის, რომ გაუმჯობესებულიყო 
იმ დაჭრილ მეომართა მკურნალობა, რომლებიც ჰოსპიტალში 
ხვდებოდნენ აფეთქების დარტყმითი ტალღის მიერ გამოწვეუ-
ლი კონტუზიების შედეგად, დაიწყო ინტენსიური კვლევა ცხო-
ველურ ორგანიზმზე დარტყმითი ტალღის ზემოქმედების შე-
სასწავლად. აქაც ძიებათა სათავეში იდგა აკადემიკოსი ივანე ბე-
რიტაშვილი.  

ომის შემდგომ პერიოდში ბერიტაშვილმა და მისმა თანა-
მშრომლებმა ჩამოაყალიბეს სივრცეში ორიენტაციის მეცნიე-
რული პრინციპები. დადგინდა, რომ უმაღლესი ძუძუმწოვრე-
ბის ორიენტაცია სივრცეში გრძნობათა ყველა ორგანოს ერთობ-
ლივი მოქმედების მეშვეობით ხორციელდება.  

უკანასკნელი ორი ათეული წლის მანძილზე ფართოდ გაი-
შალა მუშაობა თანამედროვე ნეიროფიზიოლოგიისა და ნეირო-
ფსიქოლოგიის ერთ-ერთი ყველაზე აქტუალური პრობლემის – 
მეხსიერების შესასწავლად. ორიგინალური მეთოდების გამოყე-
ნებით მეხსიერების თავისებურებები შესწავლილია ხერხემლი-
ან ცხოველთა ყველა კლასის წარმომადგენლებში – თევზებიდან 
უმაღლეს ადამიანისმაგვარ მაიმუნებამდე. გარკვეულია, თუ ტვი-
ნის რომელი ნაწილები მონაწილეობენ აქტიურად დამახსოვ-
რებაში და დამახსოვრებული ინფორმაციის რეპროდუქციაში. 
გამოკვლევებში გამოყენებული იყო თანამედროვე მორფოლო-
გიისა და მოლეკულური ბიოლოგიის უახლესი მონაცემები. ამ 
გამოკვლევათა თავისებურ შეჯამებას წარმოადგენს აკადემიკოს 

ბერიტაშვილის წიგნი „ხერხემლიან ცხოველთა მეხსიერება, მისი 
წარმოშობა და დახასიათება”. ეს წიგნი საბჭოთა კავშირში უკვე 
ორჯერ გამოიცა, ხოლო ამერიკის შეერთებულ შტატებში გამო-
ვიდა წიგნის ინგლისური თარგმანი. 1977 წელს ბერიტაშვილის ამ 
შრომას საქართველოს სსრ სახელმწიფო პრემია მიენიჭა.  

დღეს, როდესაც ივანე ბერიტაშვილი აღარ არის ჩვენთან, 
ქართული ფიზიოლოგია კვლავ აღმავლობის გზაზეა. გრძელ-
დება მისი უკანასკნელი გატაცების – მეხსიერების პრობლემის 
შესწავლა. უკვე რამდენიმე წელია ი.ბერიტაშვილის სახელობის 
ფიზიოლოგიის ინსტიტუტში დაიწყო თანამედროვე ნეიროფი-
ზიოლოგიის უაღრესად აქტუალური პრობლემის – ძილ-ღვი-
ძილის ფიზიოლოგიური საფუძვლების შესწავლა. ეს მუშაობა 
წარმოებს როგორც ცხოველებზე, ისე ადამიანებზე.  

შეიძლება მსმენელს შეექმნას შთაბეჭდილება, რომ ივანე 
ბერიტაშვილის დამსახურებათა ჩამოთვლა ძალზე გამიგრძელ-
და. მაგრამ საქმე ის არის, რომ თუ დღეს არსებობს ისეთი ცნება 
როგორიცაა ფიზიოლოგიის ქართული სკოლა და ის მსოფლიო 
აღიარებით სარგებლობს, ეს უპირველეს ყოვლისა მისი დამსა-
ხურებაა. მან ჩამოაყალიბა ეს სკოლა და თითქმის 90 წლის 
ასაკამდე მთელი თავისი უშრეტი ენერგიით ხელმძღვანელობ-
და მას, უშუალოდ მონაწილეობდა ექსპერიმენტულ მუშაობაში. 
მეცნიერებაში სკოლის შექმნა იმით არის დიდი და პატრიო-
ტული საქმე, რომ დამაარსებლის წასვლის შემდეგ რჩება მისი 
საქმე, მისი იდეები და მისი აღზრდილი მეცნიერები.  

უნივერსიტეტის სახელით ჩემს გამოსვლაში პირველ რიგში 
მინდა აღვნიშნო, რომ სამეცნიერო-ტექნიკური რევოლუციით 
დაყენებული პრობლემების გადაჭრაში უნივერსიტეტებმა უაღ-
რესად მნიშვნელოვანი როლი უნდა შეასრულონ. პირველ რიგ-
ში იმიტომ, რომ საუნივერსიტეტო მეცნიერება სამეცნიერო 
პროდუქციასთან ერთად იძლევა ცოცხალ პროდუქციასაც - სა-
მეცნიერო კადრებს. ამასთან ერთად, განსაკუთრებით უნდა აღი-
ნიშნოს ორგანიზაციის უნივერსალური ხასიათი, უნივერსიტე-
ტების პედაგოგიური მუშაობისა და საუნივერსიტეტო მეცნიე-

რების უნივერსალურობა. ამ ფაქტს პირველხარისხოვანი მნიშვ-
ნელობა ენიჭება მეცნიერების დიფერენციაციისა და სპეციალი-
ზაციის ეპოქაში, როდესაც, თუ ბერნარდ შოუს გონებამახვი-
ლურ გამონათქვამს გამოვიყენებთ, სპეციალისტებს თავიანთ 
ვიწრო ჩარჩოში ეცოდინებათ „ყველაფერი არაფრის შესახებ“, 
ამიტომ მეცნიერების ინტეგრაციის როლი ამ პერიოდში გადა-
მწყვეტი ხდება.  

მინდა შევჩერდე რამდენიმე მოკლე საკითხზე, რომელიც 
მეტად მნიშვნელოვანია საუნივერსიტეტო მეცნიერებისათვის:  

1. უპირველესად ეს არის სამეცნიერო კადრებისა და მაღალ-
კვალიფიციური პრაქტიკული მუშაკების მომზადების საკითხი. 
ჯერ კიდევ მრავალი წლის წინ აკადემიკოსი ნ. სემიონოვი წერ-
და, რომ მომავალში კაცობრიობის ნახევარი ჩართული იქნება 
სამეცნიერო შემოქმედებით შრომაში. ამგვარად, მოსახლეობის 
ნახევარი იმუშავებს სფეროში, რომელიც მოითხოვს ინდივი-
დუალურ მიდგომას ყოველი ახალი პრობლემის გადასაჭრე-
ლად. მე არ ვარ დარწმუნებული, რომ ეს ციფრები სინამდვილეს 
შეეფერება, მაგრამ თანამედროვე საზოგადოების განვითარების 
ზოგადი ტენდენცია ამ სიტყვებში აბსოლუტურად სწორად 
არის ასახული. ამიტომ სამეცნიერო კადრების მომზადება პირ-
ველივე სტუდენტური წლებიდან განსაკუთრებულ მნიშვნელო-
ბას იძენს. ამ მიმართებაში დღის წესრიგში დგება ახალგაზრდა 
სპეციალისტების მომზადების ახალი, ან უკიდურეს შემთხვე-
ვაში გაუმჯობესებული სტრატეგიის შექმნა. ეს კი ნიშნავს, რომ 
ჯერ ერთი, დღესდღეობით სულ უფრო მეტი აქცენტი უნდა 
გაკეთდეს სტუდენტების სამეცნიერო-კვლევით მუშაობაზე, მე-
ორეც - უფრო თამამად უნდა ვისარგებლოთ სწავლების ინდი-
ვიდუალური პროგრამებით, მესამეც, და ვფიქრობ, ეს უმნიშვნე-
ლოვანესი მომენტია, ფართოდ უნდა განვაზოგადოთ საუნივერ-
სიტეტო და აკადემიური, საუნივერსიტეტო და უწყებრივი მეც-
ნიერების ინტეგრაციის გამოცდილება. ეს კი, პირველ რიგში, 
გამოიხატება აკადემიურ და უწყებრივ სამეცნიერო დაწესებუ-
ლებებში და საწარმოო ორგანიზაციებში საბაზისო კათედრების 
შექმნით.  

2. მეორე საკითხი: ეს არის ქვეყნის სამეცნიერო მუშაობაში 
ახალგაზრდა კადრების ხვედრითი წილის გაზრდის მწვავე 
აუცილებლობა, მიუხედავად უფროსი თაობის, ვთქვათ ჩემი და 
ჩემზე უფროსი თაობის მეცნიერების უზარმაზარი დამსახუ-
რების და მნიშვნელობისა. ამ მიმართებით ადრეც მითქვამს, 
რომ „ახალგაზრდა მეცნიერის“ ცნება მეტად პირობითია, რად-
გან არსებობს ერთი დიდი მეცნიერება და მართებული არ არის 
მისი დაყოფა, ასე ვთქვათ, „ახალგაზრდების მეცნიერებად“ და 
„მოწიფულების მეცნიერებად“. ის შეღავათს არ უკეთებს ასაკს, 
სტუდენტურსაც კი; თანაც ე.წ. ახალგაზრდა მეცნიერთა ასაკი - 
35 წლამდე, არის ასაკი მეტად თამამი, გაბედული, აქტიური და 
პროდუქტიული სამეცნიერო ძიებისა. მეცნიერებაში ახალგაზრ-
დების როლისა და პასუხისმგებლობის ამაღლებამ შესაძლოა 
მეტად სასურველი ეფექტი გამოიღოს. ამაში, სავარაუდოდ დევს 
რეზერვი სამეცნიერო მუშაობის ეფექტიანობის ამაღლებისათ-
ვის. ვიყოთ გულახდილები, ჩვენ ხშირად შეგვიმჩნევია, რომ 
მნიშვნელოვან საერთაშორისო ფორუმებზე ჩვენი ქვეყნის დე-
ლეგაციები ყველაზე უფრო „ხანდაზმულია“.  

3. სამეცნიერო შედეგების პრაქტიკაში დანერგვა. ეს საკითხი 
დღემდე ერთ-ერთ რთულ საკითხად რჩება. აქ მინდა გავიხსენო 
აკადემიკოს პ. კაპიცას სიტყვები, რომ თვითონ გამოთქმა „მეც-
ნიერებათა მიღწევების დანერგვა“ მეტყველებს სირთულეებზე. 
რუსულ ენაში სიტყვა „დანერგვა“ („внедрение“) გულისხმობს, 
რომ მოძრაობა წინ ხდება გარემოს წინააღმდეგობის დაძლევით. 
ჩვენ უკვე ისე მივეჩვიეთ, რომ ტექნიკის ყოველი ახალი მიღწევა 
პრაქტიკაში ათვისებისას წინააღმდეგობას ხვდება, რომ დიდი 
ხანია ვიყენებთ ზემოაღნიშნულ გამოთქმას და ვერ ვამჩნევთ 
რომ მისი გამოყენებით არანორმალურ პირობებს ვახასიათებთ. 
საუნივერსიტეტო, საბაზისო, გამოყენებითი და საწარმოო ორ-
განიზაციების პარტნიორობის ზემოხსენებული პრინციპი უთუ-
ოდ ერთ-ერთი გზაა ამ პრობლემის გადასაჭრელად.  

შესაძლოა სასარგებლო აღმოჩნდეს იმგვარი სისტემის შექმ-
ნა, როდესაც უმაღლესი სასწავლო დაწესებულება ხელშეკრუ-
ლებას დადებს არა გარკვეული თემის შესრულების, არამედ 
შედეგების დანერგვის შესახებ. საბოლოო შედეგის მიხედვით, 

რეალური ეკონომიკური ეფექტის მიღწევის შემთხვევაში, ყველა 
მონაწილე მიიღებს ეკონომიკური მოგების საკუთარ წილს.  

4. როდესაც ვსაუბრობთ სამეცნიერო მუშაობის ეფექტია-
ნობაზე, განსაკუთრებული ყურადღება უნდა მივაპყროთ უმაღ-
ლესი სასწავლებლების მეცნიერი თანამშრომლებისა და პედა-
გოგების ატესტაციის პრობლემას. დასამალი არ არის, რომ 
დღესდღეობით ატესტაცია, რბილად რომ ვთქვათ, უმეტესად 
წმინდა წყლის ფორმალობაა. სამეცნიერო დაწესებულებასა თუ 
უმაღლეს სასწავლებელში მეცნიერის მუშაობა ვადიანი ხელშეკ-
რულების ხასიათს უნდა ატარებდეს, რომლის შეწყვეტა ან 
გაგრძელება მუშაობის შედეგის მიხედვით უნდა გადაწყდეს. 
მეცნიერის შრომა არ შეიძლება შეფასდეს ფორმალური კრიტე-
რიუმებით, მისი მუშაობა ხომ უთუოდ შემოქმედებაა და შთა-
გონება. მეცნიერმა ხომ პირველ რიგში უნდა იფიქროს, ამიტომ 
მან უნდა იმუშაოს, ანუ იფიქროს მუდმივად, დღისით, ღამით, 
სეირნობისას, სპორტული თამაშებისას და შესაძლოა ძილშიც. 
ამიტომ მეცნიერის შეფასებისას მხედველობაში უნდა იქნას 
მიღებული შემოქმედებითი პროფესიული კრიტერიუმების მთე-
ლი ერთობლიობა.  

აი, ეს გახლავთ ის რამდენიმე საკითხი მრავალთაგან, რო-
მელსაც მინდოდა შევხებოდი დღევანდელ გამოსვლაში.  

 
interviu: sayvarel saqmes vakeTebdi mTeli 

cxovreba 

- ბატონო ვაჟა, რას გვეტყვით დღევანდელი გადასახედი-
დან, როგორი განცდაა, იყო მსოფლიო დონის მეცნიერი, გეპყ-
რას ის მწვერვალი, რომელიც რჩეულთა ხვედრია მხოლოდ?  

- ბედმა მარგუნა, მთელი სიცოცხლე საყვარელი და ძალზე 
საინტერესო საქმით ვყოფილიყავი დაკავებული. ყველა დარგსა 
თუ სფეროში, სადაც კი მომიხდა მოღვაწეობა, ჩემს საყვარელ 
საქმეს ვაკეთებდი. რაც მთავარია, ჩემი მასწავლებლები იყვნენ 
მედიცინისა და ბიოლოგიის კორიფეები: ივანე ბერიტაშვილი, 
პეტრე სარაჯიშვილი, ვლადიმერ ვორონინი – საქართველოს 
მეცნიერებათა აკადემიის აკადემიკოსი, ძალიან დიდი მეცნიე-
რი, მრავალი ცნობილი ქართველი თუ რუსი მეცნიერის მას-

წავლებელი. მაგალითად, აკადემიკოსი ბოგომოლეცი, რომლის 
სახელიც გრგვინავდა რუსეთში, ვორონინის მოწაფე იყო. თავად 
ვლადიმერ ვორონინი გამოჩენილ მედიკოსთა და მეცნიერთა 
გვერდით მოღვაწეობდა საერთაშორისო ნეირომეცნიერებისა და 
მედიცინისთვის. წარმოიდგინეთ, რამხელა ბედნიერება იქნებო-
და ჩემთვის მისი მოსწავლეობა. ახლო ურთიერთობა მქონდა იმ 
დროის მრავალ უცხოელ გამოჩენილ მეცნიერთანაც. დღეს ეს 
აღარ არის საკვირველი, მაგრამ თავის დროზე, საბჭოთა პერი-
ოდში, მოგეხსენებათ, ეს იშვიათობა იყო. ახალგაზრდა მეცნიე-
რისათვის არ გახლდათ ადვილი, ჰქონოდა ახლო ურთიერ-
თობა, თუნდაც პროფესიული, ისეთ უცხოელ მეცნიერებთან, 
როგორიც იყვნენ ნობელის პრემიის ლაურეატები ბერნარდ 
კატცი, ალან ჰოჯკინი და სხვები. მე ეს ბედნიერებაც მერგო 
წილად. მათი უმეტესობა ჩემთან ნამყოფიც კი იყო.  

- რატომ დაინტერესდით მაინცდამაინც ეპილეპტოლოგიით?  
- როდესაც ფიზიოლოგიაში ივანე ბერიტაშვილთან დავიწყე 

მუშაობა, დავინტერესდი ელექტროფიზიოლოგიური ფენომენე-
ბით, მათი მექანიზმებითა და წარმოშობის საფუძვლებით. მათ 
შორის იყო ისეთი ფენომენები და ელექტროფიზიოლოგიური 
ნიშნები, რომლებიც საფუძვლად უდევს ეპილეპტოგენეზს. ნევ-
როლოგიის ინსტიტუტში პეტრე სარაჯიშვილთან მუშაობისას 
ამ საკითხებმა კიდევ უფრო გამიტაცა, დავინტერესდი როგორც 
ეპილეფსიური გულყრების ექსპერიმენტული კვლევითა და სა-
თანადო მოდელებზე მუშაობით, ასევე კლინიკური ფენომენე-
ბით და ამ ფენომენების ექსპერიმენტული მოდელების შესწავ-
ლით.  

ბატონი პეტრეც ძალიან იყო დაინტერესებული ეპილეფსიის 
პრობლემით, აღტაცებით ხვდებოდა ჩემს იდეებს, იზიარებდა 
ჩემს შეხედულებებს და ხალისით ხვდებოდა ჩემს – და ჩვენს 
ერთობლივ – მიღწევებს. მუდამ ვგრძნობდი მის დიდ მხარდა-
ჭერას.  

ეპილეფსიის ნეიროფიზიოლოგიურ საფუძვლებს მიეძღვნა 
ჩემი არაერთი ნაშრომი, მათ შორის – ცნობილი მონოგრაფია 
„ეპილეფსიის ძირითადი ნეიროფიზიოლოგიური საფუძვლე-
ბი“, რომელიც ინგლისური ტექსტის დართვით გამოვეცი.  

თამამად შეიძლება ითქვას, რომ მან მეცნიერებაში გადატ-
რიალება მოახდინა.  

საბჭოთა მეცნიერებაში ეს სრულიად ახალი სიტყვა გახლ-
დათ. უცხოეთშიც დიდი გამოხმაურება მოჰყვა – ნაშრომი ჩემს 
უცხოელ კოლეგებს გავუგზავნე და მათგან ძალიან მაღალი შე-
ფასება მივიღე.  

- თქვენს პედაგოგებს მოწიწებითა და მადლიერებით იხსე-
ნებთ, მაგრამ ისიც ცნობილია, რომ თავადაც შესანიშნავი მას-
წავლებელი ბრძანდებოდით. არაერთი ახალგაზრდა ოცნებობ-
და, ყოფილიყო თქვენი სტუდენტი ან ასპირანტი.  

- ბევრი კარგი მოსწავლე მყავდა. ძალიან ნიჭიერი ახალ-
გაზრდები. ყოველთვის ვცდილობდი, ლექციები დიალოგის 
სახით წარმემართა. არ მიყვარდა აუდიტორიაში მონოლოგის 
კითხვა, მხოლოდ ჩემი ცოდნისა და გამოცდილების გადაცემა. 
მუდამ ვცდილობი, აქტიური საუბარი და ახლო კონტაქტი მქო-
ნოდა ახალგაზრდებთან, მათი ნააზრევიც გამეგო, თუნდაც ის, 
როგორ გაიგეს, როგორ ჩასწვდნენ ჩემს ახსნილს. ბედნიერი 
ვიყავი, როცა ჩემს მონათხრობს ითვისებდნენ და შეკითხვები 
ებადებოდათ. ასპირანტებისა და მაძიებლების გაძღოლაც დიდ 
სიამოვნებას მგვრიდა. მართლა კარგი მოწაფეები მყავდა. ჩემი 
ხელმძღვანელობით ბევრი საინტერესო სამუშაოა შესრულე-
ბული, ბევრი საკანდიდატო და სადოქტორო დისერტაციაა 
დაწერილი. მიხარია, როცა ამას თავად მოწაფეები აღნიშნავენ. 
ჩემმა მოწაფეებმა კარგი ავტორიტეტი მოიპოვეს სიბეჯითით, 
ნიჭიერებითა და შრომით. არ მინდა, რომელიმე გამომრჩეს, 
ამიტომ მხოლოდ რამდენიმეს დავასახელებ: ჩემი მოწაფეები 
იყვნენ ცნობილი კარდიოლოგი ირაკლი მეგრელაძე, ძმები მე-
რაბ და ზაზა კოკაიები, რომლებმაც ჩემთან დაიცვეს დისერ-
ტაციები და ჩემივე რეკომენდაციით მუშაობენ ლუნდის უნი-
ვერსიტეტში.  

- თავისუფალი დრო ალბათ ძალიან ცოტა გრჩებოდათ. ამ 
დროს როგორ ატარებდით?  

- მართლა თავდაუზოგავად ვმუშაობდი. ჩემთვის დღე და 
ღამე არ არსებობდა. მუშაობა იმედს მისახავდა, სიხარულს 
მგვრიდა. როცა საზღვარგარეთ მიწვევდნენ სამუშაოდ, ჩემი 

თავდაუზოგავი მუშაობა და ღამისთევა ძალიან აოცებდათ კო-
ლეგებს. ვერც უძლებდნენ და არც ესმოდათ. ხუმრობდნენ კი-
დეც – შემოგზავნილი ხართ, რომ მუშაობით დაგვხოცოთო. გან-
ცვიფრებულები მეკითხებოდნენ, ასეთ რეჟიმს სად მიეჩვიეთო. 
მე კი ყოველთვის, ასეთ რეჟიმშიც კი, სიამოვნებით ვაკეთებდი 
ჩემს საყვარელ საქმეს.  

ბუნებისმეტყველებასთან ერთად ჰუმანიტარული მეცნიე-
რებებიც მიტაცებდა. ფილოლოგიასა და ისტორიაში კარგად ვარ 
გარკვეული. ჩემი მასწავლებლები იყვნენ გიორგი წერეთელი, 
არნოლდ ჩიქობავა, გიორგი ახვლედიანი, აკაკი შანიძე. როდე-
საც ბატონ გიორგი წერეთელს ვეტყოდი, თქვენ ჩემი დიდი 
მასწავლებელი ბრძანდებით, ვისი წყალობითაც თავის დროზე 
პირველად გავუგე გემო მეცნიერულ აზროვნებასა და მუშაობას-
მეთქი, წყენაშერეული მპასუხობდა, კარგი სტუდენტი იყავით, 
მაგრამ ბოლოს მაინც მიღალატეთო.  

(ბევრმა შესაძლოა არც იცოდეს, რომ ბატონ ვაჟას, გარდა 
თბილისის სამედიცინო ინსტიტუტის სამკურნალო ფაკულტე-
ტისა, დამთავრებული აქვს სახელმწიფო უნივერსიტეტის აღმო-
სავლეთმცოდნეობის ფაკულტეტიც სემიტოლოგიის განხრით. 
აქვს მუსიკალური განათლება და შესანიშნავად უკრავს ფორ-
ტეპიანოზე; კარგად ერკვევა ნებისმიერი ჟანრის მუსიკაში, თუმ-
ცა უპირატესობას კლასიკურს ანიჭებს.  

როგორც მისი ვაჟის, მიხეილ ოკუჯავასაგან შევიტყვეთ, ბა-
ტონ ვაჟას კლინიკური ორდინატურა ქირურგიაში აქვს გავლი-
ლი. ეგნატე ფიფიას საყვარელი სტუდენტი ყოფილა. ბატონი 
ეგნატე სრულ თავისუფლებას აძლევდა ნიჭიერ სტუდენტს, 
იმედი ჰქონდა, ქირურგიას გაჰყვებოდა, დიდმა მეცნიერმა კი 
არჩევანი მაინც ნეირომეცნიერებაზე შეაჩერა, თუმცა ქირურგი-
ული უნარ-ჩვევები ძალიან გამოადგა ექსპერიმენტების დროს 
ოპერირებასა და სხვა მანიპულაციებში).  

- ბატონო ვაჟა, ოჯახისთვის თუ იცლიდით? საერთოდ, რო-
გორი მამა იყავით?  

- ყოველთვის აქტიურად ვმონაწილეობდი შვილების აღზრ-
დაში. როგორი მამა ვიყავი, ეს ამათ უნდა ჰკითხოთ. მკაცრი მამა 
ვიყავი, შვილებო? – ღიმილითა და ალერსით ეკითხება უფროს 

ქალიშვილს ნათელას და უმცროს ვაჟს მიხეილს, რომლებიც 
ჩვენს საუბარს ესწრებიან. „სრულიადაც არა, პირიქით, ყველაზე 
კარგი“, - თითქოს ისევ ბავშვები იყვნენ, ისე შესციცინებენ თვა-
ლებში დღეს უკვე სახელგანთქმული ექიმები ბატონ ვაჟას. 
შეუძლებელია, გული არ გაგითბოს იმ მამაშვილურმა დამოკი-
დებულებამ, იმ სითბომ, რომელიც ოკუჯავების ოჯახში ტრია-
ლებს.  

ნათელა ოკუჯავა: - როგორი მამა იყო? არაჩვეულებრივი! 
ყველას ვუსურვებდი, ასეთი მამა ჰყოლოდეს. მისი წყალობით 
წილად გვხვდა ბედნიერება, გვეცხოვრა ძალიან საინტერესო 
ცხოვრებით. ეს იყო მამას ცხოვრება, ჩვენ კი მასში ვმონაწილე-
ობდით. მამა ბევრ რამეს ჩვენთან ერთად აკეთებდა, რაკი ყო-
ელთვის ძალიან დაკავებული იყო, ცდილობდა, მთელი თავი-
უფალი დრო ჩვენთან ერთად გაეტარებინა, ამიტომ ყველგან 
თან დავყავდით: კორტებზე, აუზზე, - იმ დროს სპორტით 
გახლათ გატაცებული… ჩვენ ვიყავით მონაწილენი ყველა იმ 
ღონისძიების, კონფერენციისა თუ სიმპოზიუმისა, რომელსაც 
აწყობდა ან რომელშიც მონაწილეობდა. ჩვენთვის განსაკუთრე-
ული ბედნიერება იყო, თან რომ გაგვიყოლებდა. როცა ცნობილი 
რეჟისორებისა თუ მსახიობების შვილები ყვებიან, რომ თეატ-
რის კულისებში გაიზარდნენ, მესმის მათი, რადგან ჩვენც 
განსაკუთრებული, მეცნიერული სამყაროს კულისებში გავიზარ-
დეთ. მამას უამრავი მეგობარი ჰყავდა – რუსი, უცხოელი ინტე-
ლექტუალები. ისინი ხშირად ჩამოდიოდნენ საქართველოში და 
ჩვენც ამ საოცარი ადამიანების გარემოცვაში ვიზრდებოდით. 
ყველა ძალიან კეთილი, დიდსულოვანი და უშუალო პიროვნება 
იყო. როცა შემდგომ ნევროლოგიის შესწავლა დავიწყე და ცნო-
ბილ ავტორთა (ვადას, უორდის, კატცის) ნაშრომებთან მომიხდა 
შეხება, არ მჯეროდა, რომ ეს ის ადამიანები იყვნენ, ვისაც ასე 
ახლოს ვიცნობდი – ეს ხალხი ხომ ეპოქას ქმნიდა.  

- კმაყოფილი ვარ ჩემი შვილებით, - ამბობს ბატონი ვაჟა, - 
სამივე მედიცინას გაჰყვა. ორი მათგანი კი ნეირომედიცინაში 
მუშაობს და მიმაჩნია, რომ თავიანთი ახალი მეთოდებით, პერს-
პექტიული მიმართულებებით მაჯობეს კიდეც.  

65



 

(ქალბატონი ნათელა სამედიცინო უნივერსიტეტის ასოცი-
რებული პროფესორი გახლავთ ნევროლოგიის მიმართულებით, 
ბატონი მიხეილი ნეირორადიოლოგია, კლინიკური მედიცინის 
სამეცნიერო-კვლევითი ინსტიტუტის ნეირომეცნიერებისა და 
ნეიროდიაგნოსტიკის განყოფილების სამეცნიერო ხელმძღვანე-
ლი, ხოლო დიდი მეცნიერის შუათანა ქალიშვილი, მაია ოკუ-
ჯავა, სპეციალობით კარდიოლოგი, ამჟამად კლინიკურ ფარმა-
კოლოგიაში მოღვაწეობს).  

ნათელა ოკუჯავა: - ჩვენთვის არასოდეს არაფერი აუკრძა-
ლავთ. მამა, შეიძლება ითქვას, გვანებივრებდა კიდეც. სამაგიე-
როდ ვიცოდით, რომ სხდომაზე კარგად უნდა მოვქცეული-
ყავით, რომ მუშაობის დროს მამა არ უნდა შეგვეწუხებინა, არ 
უნდა აგვერია მისი ნივთები, წიგნები, ხელნაწერები. ჩვენს ოჯახ-
ში თითქოს თავისთავად სუფევდა ჰარმონია და იდილია. რა 
თქმა უნდა, ეს დედის დიდი დამსახურება იყო.  

ბატონი ვაჟას მეუღლე, ქალბატონი ზიზი ანთაძე, ვერას 
დიდებით ვერ დავითანხმეთ ინტერვიუზე. თხოვნაზე, მისი და 
დიდი მეცნიერის სიყვარულის შესახებ მოეთხრო რამე, მხო-
ლოდ ის მოგვიგო, ვაჟას გარეშე სიცოცხლე ვერ წარმომიდგე-
ნიაო.  

მიხეილ ოკუჯავა: - დედას მხარდაჭერის გარეშე მამას ნამ-
დვილად გაუჭირდებოდა ბევრი ცხოვრებისეული მომენტის 
გადატანა. ის ყოველთვის მამას მეგობარი იყო, აქტიურად ედგა 
მხარში. ასეა დღესაც. ჩვენს აღზრდაშიც დედამ განსაკუთრე-
ბული როლი შეასრულა. ცხადია, მამას გაცილებით ნაკლები 
დრო ჰქონდა. როცა ახერხებდა, ბოლომდე იხარჯებოდა ჩვენთ-
ვის, მაგრამ დანარჩენ დროს მშვიდად იყო, რადგან იცოდა, დე-
დის მეთვალყურეობის ქვეშ ვიყავით.  

აუცილებლად უნდა ვახსენო ერთი დეტალი მამის ბიოგრა-
ფიიდან: მისი ოჯახი 30-იან წლებში რეპრესიებში მოჰყვა; მამა 
დაუხვრიტეს, დედა გადაუსახლეს და უგზო-უკვლოდ დაიკარ-
გა. 5 წლისა მამა და-ძმებთან ერთად (ბატონ ვაჟას ერთი და და 
ორი ძმა ჰყავდა) ობლად დარჩა. ბავშვების აღზრდა დეიდამ – 
ლუდმილა მოდებაძემ იტვირთა. ის გამოჩენილი ფთიზიატრი 
გახლდათ. დეიდამ და დიდედამ, დედის დედამ, აღზრდეს ბავ-

შვები, საუკეთესო განათლება მისცეს და პიროვნებებად აქციეს. 
დეიდას მამა დედას ეძახდა, ჩვენ კი ბებიად ვიხსენიებთ.  

თავდაუზოგავი მუშაობითა და გარჯით მამამ სრულიად 
ახალგაზრდამ ბევრს მიაღწია. ახლო ურთიერთობა ჰქონდა პეტ-
რე სარაჯიშვილთან, ივანე ბერიტაშვილთან, რეზი თვარაძეს-
თან, ალექსანდრე გვახარიასთან. მათთან შეხვედრისას სულ 
თან დავყავდით. ბედნიერება იყო მათი საუბრის მოსმენა.  

ნათელა ოკუჯავა: - მართლა საოცარი ბავშვობა გვქონდა. ვი-
ვარიუმში ცხოველების დასათვალიერებლად ისე დავდიოდით, 
როგორც ზოოპარკში. საოცრად მახალისებდა თავში ელექტროდებ-
ჩანერგილი კატების ნახვა. ამ ელექტროდებს რატომღაც სტაფი-
ლოს ვამსგავსებდი და, წარმოიდგინეთ, რა სანახავი იქნებოდა 
ბავშვისთვის კატა, რომელსაც თავიდან სტაფილოები ჰქონდა ამო-
ჩრილი. მაშინ ნევროლოგიის ინსტიტუტი და მამას ლაბორა-
ტორია პირველი კლინიკური საავადმყოფოს ტერიტორიაზე იყო. 
ლაბორატორიის უკან რკინიგზის ლიანდაგი გადიოდა. ძალიან 
მიყვარდა მატარებლების ყურება და ვაგონების თვალიერება.  

მამას ხშირად უხდებოდა საზღვარგარეთ გამგზავრება. მისი 
ჩამოსვლის მოლოდინი საოცარი განცდა იყო, დახვედრა კი დი-
დი დღესასწაული. მახსოვს, ერთხელ 6 წლის მიშას შეჰპირდა, 
მოსკოვში წაგიყვანო, სადაც ფიზიოლოგთა საკავშირო ყრილობა 
უნდა გამართულიყო. მიშამ დაიჯერა და იმ დღეს ისე ელოდა, 
რომ მამას პირობის შესრულება მოუხდა, მართლაც წაიყვანა მი-
შა მოსკოვში. უნდა გენახათ ცნობილ ფიზიოლოგთა მეუღლე-
ები მიშას ძიძების როლში! შემდეგ მამა და მიშა ბავშვთა სამყა-
როში წავიდნენ, უამრავი სათამაშო შეიძინეს, მოიტანეს და 
ოთახში გაშალეს. მამამ დამლაგებელს სთხოვა, ნუ აალაგებთო. 
რას ამბობთ, ხელს როგორ ვახლებ, ოთახში რომ შემოვდივარ, მე 
თვითონაც სიამოვნებით ვერთობიო, მიუგო დამლაგებელმა. აი, 
ასეთი მივლინება ჰქონდა მიშას.  

მამას ძალიან უყვარდა ახალგაზრდები. კარგად მახსოვს, 
როგორ თავისუფლად მოდიოდნენ ასპირანტები ჩვენთან, სახლ-
ში, ან კიდევ მამა სამედიცინო ინსტიტუტის რექტორობისას რო-
გორ ეთამაშებოდა სტუდენტებს ჩოგბურთს, თამაშის შემდეგ კი 
როგორ მოდიოდნენ ახალგაზრდები ჩვენთან ჩაის დასალევად. 

ეს ისეთი ბუნებრივი ურთიერთობები გახლდათ, რომ მეგონა, 
მუდამ ასე უნდა ყოფილიყო.  

იმ საღამოსაც დიდხანს გაგრძელდა საუბარი ოკუჯავების 
ოჯახში. ისეთივე ხალასი და გულითადი, როგორც ბატონ ვაჟას 
და მის საყვარელ შვილებს სჩვევიათ. ვიჯექი ამ დიდებული 
ადამიანების გარემოცვაში, სიამოვნებით ვისმენდი სახელოვანი 
მეცნიერის ცხოვრების საინტერესო დეტალებს, მისი შვილების 
მოგონებებს და მახსენდებოდა სენ-სიმონის სიტყვები: „ლამაზი 
ოჯახი ხორცშესხმული სინაზეა, სახელგანთქმული კი იმავ-
დროულად ქვეყნის სიმდიდრე“.  

ჩემს მასპინძლებს სიამაყით აღსავსე დავემშვიდობე. მოვდი-
ოდი და ფიქრებში ჩაძირულს გონებაში კვლავ სენ-სიმონის 
სიტყვები მიტრიალებდა: „ბედნიერი იქნება ის ეპოქა, რომელიც 
სიდიადესა და სახელს მხოლოდ ახალი ცოდნის მოპოვებაში 
დაინახავს, ბედნიერი იქნება ის ეპოქა, რომელიც მეცნიერებსა 
და გამომგონებლებს შობს, დამპყრობლებსა და ადამიანთა მოდგ-
მის გამანადგურებლებს კი მოსპობს. ეყოფათ დიდება ალექსანდ-
რეებს! გაუმარჯოს არქიმედეებს!“  

ვბრუნდებოდი იმ ადამიანის ოჯახიდან, ვინც ეპოქა შექმნა 
და მინდოდა მეყვირა: „გაუმარჯოს ბატონ ვაჟას! გაუმარჯოთ 
ოკუჯავებს!“  

თინათინ გოცაძე.  
ჟურნალი „მკურნალი“ №13 2010წ.  
 

qarTuli fiziologiis „samocianeli“  

...შეხვალ თუ არა, თვალში მოგხვდება უამრავი წიგნი, ნაშ-
რომი, ფოტო, კლასიკური საწერი მაგიდა და უხილავი ხელით 
შექმნილი კომფორტი, რომელიც მეცნიერს ყოველგვარი ზედმე-
ტი ფიქრისგან იცავს... 

აქ აკადემიკოსი ვაჟა ოკუჯავა მუშაობს... აქ იქმნება სამეცნი-
ერო ნაშრომები, იწერება რეცენზიები და დასკვნები, აქ იღებს ის 
პირად სტუმრებს... 

ჩვენ პირველად არ მოვხვედრილვართ ბატონ ვაჟასთან და 
ერთი, რაც ამ სახლში სტუმრობისას მუდმივად გაოცებს, სიჩუ-

მეა... თითქოს კედლებიც ცდილობენ მყუდროება არ დაურღვი-
ონ თანამედროვეობის მართლაც უდიდეს მეცნიერს, რომელსაც 
კოლეგები „ქართული ფიზიოლოგიის „სამოციანელს“ უწოდებენ. 

მაია ტორაძე 
იღბალი 

ვაჟა ფშაველას უთქვამს, „ადამიანის ფიქრის ერთი საქებური 
თვისება - მოვლენათა მიზეზების ძიებააო...“ აკადემიკოს ვაჟა 
ოკუჯავასთან სტუმრობისას სწორედ ეს ფრაზა ამეკვიატა, რად-
გან ბატონი ვაჟა წარმატებების მიზეზს მხოლოდ პიროვნულ 
თვისებებს არ უკავშირებს და ხშირად ახსენებს „იღბალს“... „იღ-
ბალი იყო, რომ ოცდაჩვიდმეტი წლის მოვლენებს გადავურჩი... 
იღბალი იყო, რომ საოცრად მაღალი ინტელექტის მქონე დეი-
დამ გამზარდა... იღბალი იყო, რომ მეცნიერებაში კორიფეების 
გვერდით მოვხვდი ... იღბალი იყო, რომ ბრწყინვალე მეუღლე 
შემხვდა“... - იმეორებს იგი და უკვე საუბრის ბოლოს ხვდები, 
რომ ეს მხოლოდ გამორჩეული თავმდაბლობის ნიშანია, რადგან 
წარმოუდგენელია მხოლოდ იღბალი ყოფილიყო იმ წარმატებე-
ბის საფუძველი, რასაც მან მეცნიერებაში მიაღწია. 

„დიახ, ასე იყო...“ - ჯიუტად გვიმეორებს იგი - „საიუბილეო 
სხდომაზე, რომელიც თბილისის სახელმწიფო უნივერსიტეტმა 
მომიწყო, კიდევ ერთხელ გადავავლე თვალი ჩემს ცხოვრებას და 
დავრწმუნდი, რომ ყველაფერი არ არის ადამიანის პირად ღირ-
სებაზე დამოკიდებული. მე იღბლიანი ადამიანი გამოვდექი, რად-
გან იმ სინამდვილეში, რომელშიც ვიცხოვრე, საკმაოდ რთული 
გარემოებების დაძლევა მომიხდა“ - ამბობს ჩვენთან საუბარში 
ბატონი ვაჟა ოკუჯავა. 

 

გალაკტიონისთვის დაბრუნებული მედალი 
ბავშვობა ურთულეს დროს დაემთხვა. გასული საუკუნის 

30-იანი წლების მთელმა სიმძიმემ ოკუჯავების დიდ ოჯახზე 
გადაიარა. ბატონი ვაჟას მამა, მიხეილ ოკუჯავა იმ ადამიანთა 
რიცხვში იყო, ვისი სახელის ხსენებაც კი უსიამოვნო შეგრძნე-
ბებს უღვიძებდა საბჭოთა ხელისუფლებას. 

ბატონი ვაჟა ძალიან მძიმედ იხსენებს იმ წლებს: 
„შემთხვევითობა იყო, რომ მე და ჩემი და-ძმა გადავრჩით, 

რადგან ოკუჯავების დიდი ოჯახიდან თითქმის ყველა რეპრე-

სიების მსხვერპლი გახდა. მაშინ დაიჭირეს და დახვრიტეს დე-
დაჩემი, მამიდაჩემი - ოლღა ოკუჯავა, ბიძაჩემები (მათ შორის 
ბულატ ოკუჯავას მამა). ჩემი უფროსი ძმა კი, რომელიც მხო-
ლოდ 17 წლისა იყო შემთხვევით გადაურჩა დახვრეტას... მე 
თავად იმდენი არც მახსოვს, რამდენსაც მერე მიყვებოდნენ ჩემი 
ოჯახის თავგადასავლიდან.  

მამა ნაციონალ-უკლონისტი გახლდათ. ეს ის მიმართულება 
იყო, რომელიც მაშინდელ ხელისუფლებას ყელში ეჩხირებოდა. 
მათ ნაციონალ-უკლონისტების ხსენებაც არ უნდოდათ. ამიტომ 
ხელისუფლებამ მიიღო გადაწყვეტილება, რომ მამაჩემი არა მხო-
ლოდ უნდა დაეხვრიტათ, არამედ მისი სახელიც კი არ უნდა 
სცოდნოდა მომავალ თაობას. როდესაც პარტისტორიის მოკლე 
კურსის სახელმძღვანელოებში საუბარი იყო ნაციონალ-უკლო-
ნისტებზე, ახსენებდნენ მხოლოდ მათ მეთაურს - ბუდუ მდი-
ვანს, ხოლო მამაჩემი და მისი თანამოაზრეები „და სხვებში“ 
მოიხსენიებოდა, მიუხედავად იმისა, რომ მიხეილ ოკუჯავა იმ 
ხელისუფლებისთვის ყველაზე საძულველი სახელი იყო. 

ასეთივე ბედი ეწია დედასაც... მამას დაჭერის წინ დაუბარე-
ბია მისთვის - ნინო, იცოდე, მე ყველაფერში მართალი ვარ, მაგ-
რამ სასიკეთო არაფერი მელის. შენ ეცადე, რომ ბავშვები გადა-
არჩინო, სოფელში წაიყვანეო, მაგრამ დედამ ვერ მოასწრო... 
ისიც ანალოგიური ბრალდებით დააპატიმრეს და აღარ დაბრუ-
ნებულა... ჩვენ, ჯერ კიდევ მცირეწლოვანი ბავშვები, ქუჩაში 
დავრჩით და რომ არა ბებია და დეიდა, ქალბატონი ლუდმილა 
მოდებაძე, რომელსაც მე დედას ვეძახდი, რომელიმე ბავშვთა 
სახლში გავაგრძელებდით ცხოვრებას.  

მამიდა, ოლღა ოკუჯავაც ანალოგიური ბრალდებით გადაა-
სახლეს, მასთან დედას კი ჰქონდა კონტაქტი, მაგრამ მე არ 
მახსოვს, მცირეწლოვანი ვიყავი. სამაგიეროდ, მახსოვს გალაკ-
ტიონი, რომელიც მამის დაპატიმრებამდეც მოდიოდა და მას 
შემდეგაც - დედასთან სტუმრობდა... მათ თავისი სალაპარაკო 
ჰქონდათ.  

ერთი სტუმრობა განსაკუთრებით შემორჩა ჩემს მეხსიე-
რებას: ცნობილია, რომ გალაკტიონი ლენინის ორდენოსანი იყო 
და ამ ორდენს ხშირად კარგავდა ხოლმე, იმდენად არაფრად მია-

ჩნდა იგი. ერთხელაც ჩვენთან მოვიდა, მაშინ ოლღა უკვე დაჭე-
რილი იყო, მომეფერა, კალთაში ჩამისვა და სათამაშოდ ეს ორ-
დენი მომახალისა - გულზე დამიბნია... ცოტა ხნის შემდეგ ადგა 
და ისე წავიდა, ორდენი არც გახსენებია. მახსოვს, როგორ დამა-
წია დედამ - სასწრაფოდ დაუბრუნეო. მეც გავიქეცი და კიბეებ-
ზე მივუსწარი“... 

 

ივანე ბერიტაშვილის ასპირანტი 
„სკოლაში ძალიან ადრე შემიყვანეს. ჩემნაირ ბავშვებს სკო-

ლიდან აგდებდნენ... მე კი, იმის შიშით, რომ გაუნათლებელი არ 
დავრჩენილიყავი, ადრე შემიყვანეს ვაჟთა მეორე სკოლის პირ-
ველ კლასში და, ჩემდა საბედნიეროდ, შემხვდნენ მასწავლებ-
ლები, რომლებიც ჩუმად, სხვებს რომ არ დაენახათ, მეფერე-
ბოდნენ და ჩემთვის კეთილ სიტყვას არ იშურებდნენ... 

ყველაზე რთული მაინც სპეციალობის შერჩევა გამოდგა, 
რადგან სკოლაში მრავალმხრივი ინტერესები მქონდა. თავიდან 
ისე ვყოყმანობდი, რომ სულ სხვა მიმართულებით დავიწყე 
სწავლა - თბილისის სახელმწიფო უნივერსიტეტის აღმოსავლეთ-
მცოდნეობის ფაკულტეტის სემიტოლოგიის განყოფილებაზე 
ჩავაბარე და აი, იღბალი რომ ვახსენე, აქაც გამიმართლა... ჯერ 
კიდევ ყმაწვილს ლექციებს მიკითხავდნენ დიდი პედაგოგები: 
აკაკი შანიძე, არნოლდ ჩიქობავა, გიორგი ახვლედიანი და ჩემი 
უშუალო მასწავლებელი - აკადემიკოსი გიორგი წერეთელი, 
რომელმაც ჯერ კიდევ პირველ კურსზე სწავლის დროს მოით-
ხოვა, რომ ჩემთვის სახელობითი სტიპენდია დაენიშნათ. მაშინ 
ლეგენდარული ნიკო კეცხოველი იყო რექტორი და მისი მხარ-
დაჭერით ასეთი პატივი მერგო... მერე უკვე, როცა მეცნიერება-
თა აკადემიაში ამირჩიეს, ბატონ გიორგის მადლობა გადავუხა-
დე ამ სიკეთისათვის და იმისთვის, რომ მქონდა ბედნიერება, 
მისი მოწაფე ვყოფილიყავი. 

უნივერსიტეტში სწავლის მესამე წელს ინტერესები შემეცვა-
ლა და სამედიცინო ინსტიტუტში ბიოსამედიცინო მეცნიერების 
მიმართულებით განვაგრძე სწავლა, თუმცა აღმოსავლეთმცოდ-
ნეობის ფაკულტეტზე ექსტერნად მაინც ვაბარებდი საკურსო 
გამოცდებს. როცა მივხვდი, რომ მედიცინა ჩემთვის მორალუ-

რად და პროფესიულად სწორი არჩევანი იყო, სახელმწიფო უნი-
ვერსიტეტს თავი დავანებე. 

იცით, იღბალი იყო, რომ სამედიცინო ინსტიტუტშიც შესა-
ნიშნავი პედაგოგეგბი მყავდნენ - ეგნატე ფიფია, ნიკოლოზ ყიფ-
შიძე და უშუალოდ ჩემი მასწავლებელი - ივანე ბერიტაშვილი, 
რომელიც მე არ მიკითხავდა ლექციებს. მაშინ იგი სახელმწიფო 
უნივერსიტეტში და ფიზიოლოგიის ინსტიტუტში მოღვაწეობ-
და. მე თავად მივმართე მას და სამეცნიერო მუშაობაში ჩართვა 
ვთხოვე. ბატონმა ივანემ პატარა გამოცდა მომიწყო, გარკვეული 
დავალება მომცა და ექსპერიმენტული სამუშაო დამაწყებინა. მე 
მისი ასპირანტი გახლდით.  

განსაკუთრებით მინდა აღვნიშნო, რომ ბატონ ივანესთან, 
მიუხედავად იმისა, რომ ასაკობრივი სხვაობა დიდი იყო, ძალი-
ან თავისუფალი ურთიერთობა მქონდა. იგი საშუალებას მაძ-
ლევდა ურთიერთობა დამემყარებინა უცხოელ მეცნიერებთან, 
მაშინ ეს არც ისე ადვილი გახლდათ, მაგრამ ბატონ ივანესთან 
თანამშრომლობის წყალობით ბევრ უცხოელ კორიფეს გავეცანი. 
დღეს ისინი ნეირომეცნიერების მამამთავრებად მოიხსენიებიან. 
მაგალითად, პროფესორი მერკური ლოს ანჯელესის უნივერსი-
ტეტიდან (ახალი დარგის შემქმნელი ნეიროფიზიოლოგიასა და 
ნეირომეცნიერებაში); პროფესორი ჯასპერი კანადიდან, პროფე-
სორი ლი, პროფესორი ჰასლერი გერმანიიდან. ჩემი ბიბლიოთე-
კის დიდი ნაწილი მათ მიერ ნაჩუქარ და გამოგზავნილ საავტო-
რო წიგნებს უჭირავს.  

იმითაც ბედნიერი გახლავართ, რომ მქონდა საშუალება, 
მოვსწრებოდი და გარკვეულწილად მეთანამშრომლა საქართვე-
ლოს მეცნიერებათა აკადემიის პირველ პრეზიდენტთან - ნიკო 
მუსხელიშვილთან. განსაკუთრებით დიდი სიახლოვე და მეგობ-
რობა მაკავშირებდა უდიდეს ქართველ მეცნიერთან ილია 
ვეკუასთან, რომელმაც ჩემზე, როგორც მეცნიერზე და პიროვნე-
ბაზე, დიდი გავლენა მოახდინა“. 

 

ბლიც-ინტერვიუ უნივერსიტეტის ყოფილ რექტორთან 
- უნივერსიტეტში პედაგოგიური მუშაობის დიდი სტაჟი 

მაქვს - ბატონი ივანე ბერიტაშვილის მოწვევით აქ 1967 წლიდან 
ვმუშაობდი და ლექციებს ვკითხულობდი. შემდეგ ჩამოვაყალი-

ბე ერთ-ერთი ლაბორატორია და აქვე აღვზარდე ზოგიერთი ჩე-
მი მოსწავლეც. 

- როგორი ლექტორი იყავით? 
- მართალი გითხრათ საფრთხობელა არასოდეს ვყოფილვარ. 

ვცდილობდი, სტუდენტისთვის იმაზე მეტი ცოდნა მიმეცა, ვიდ-
რე ეს პროგრამით იყო განსაზღვრული. მინდოდა მათთვის 
გამეცნო უახლესი მონაცემები იმ დარგში, რომელსაც ვასწავლი-
დი. მიმაჩნდა, რომ შეფასებას იმხელა მნიშვნელობა არ ჰქონდა, 
რამდენიც დიალოგს ლექციისა და სემინარის დროს. შეფასები-
სას კი ცოტა მეტი ეკუთვნოდა თუ ნაკლები, არ ჰქონდა მნიშვ-
ნელობა... 

- თქვენ ახსენეთ ლეგენდარული ნიკო კეცხოველი... ოდესმე 
გიფიქრიათ, რომ მის სავარძელში უნივერსიტეტის რექტორის 
რანგში აღმოჩნდებოდით? 

- ეს ჩემთვის მოულოდნელი შემოთავაზება იყო. ძალზე სა-
სიამოვნოდ მახსენდება ის შეხვედრა და დამოკიდებულება, რაც 
მაშინ ჩემმა ყოფილმა მასწავლებლებმა და კოლეგებმა გამოხა-
ტეს. 

ცოტა რამ მეც შევძინე უნივერსიტეტს, ყველაზე მთავარი კი 
ჩემთვის ის იყო, რომ სტუდენტებთან ხშირად ვსაუბრობდი და 
ეს ცხოვრებისეული, და საზოგადოებრივი მოღვაწეობის თვალ-
საზრისითაც, დიდი სტიმული იყო. უნივერსიტეტი უნივერსი-
ტეტია. დროთა განმავლობაში შეიძლება შეიცვალოს სწავლების 
სტილი, მაგრამ მთავარი მისი ისტორია და ადგილია. ალბათ 
ვერ გამოვხატავ, მაგრამ მე თაყვანს ვცემ უნივერსიტეტს და, 
ზოგადად უნივრსიტეტის იდეას. 

 

მოწაფეები 
დღეს საქართველო სამართლიანად ამაყობს ბატონ ვაჟა 

ოკუჯავას აღზრდილი მეცნიერებით. მისი მოწაფეები კი ბატონ 
ვაჟასთან თანამშრომლობის წლებს მადლიერებით იხსენებენ და 
აღნიშნავენ, რომ მასთან მუშაობა ადვილიც იყო და რთულიც, 
რადგანაც, რამდენადაც უშუალო და კოლეგიალური იყო მოწა-
ფეებთან ურთიერთობაში, იმდენად მკაცრი და პირუთვნელი 
იყო მათი ნაშრომების შეფასებისას. ჩვენ ორ მათგანს, შვედეთში 

მოღვაწე ქართველ მეცნიერებს - ზაალ და მერაბ კოკაიებს დავუ-
კავშირდით. 

მათ სიამოვნებით გაიხსენეს 25 წლის წინანდელი თბილი-
სის სახელმწიფო უნივერსიტეტი და 8 კვადრატული მეტრი 
ფართობის ლაბორატორია, სადაც ბატონ ვაჟასთან ერთად მუ-
შაობდნენ სამეცნიერო ექსპერიმენტებზე. 

ზაალ კოკაია, შვედეთის ლუნდის უნივერსიტეტის პროფე-
სორი: „ფიზიოლოგიის ინსტიტუტის ასპირანტურაში სწავლის 
პერიოდში ბატონი ვაჟა ოკუჯავა ჩემი საკანდიდატო ნაშრომის 
სამეცნიერო ხელმძღვანელი იყო. მაშინ იგი უნივერსიტეტის 
რექტორი გახლდათ და, ცხადია, დროც ცოტა ჰქონდა, თუმცა მე 
არ მახსოვს არც ერთი შემთხვევა, როცა მასთან შეხვედრა მოვინ-
დომე და უარი მითხრა. დატვირთული გრაფიკის მიუხედავად, 
იგი ახერხებდა თანამედროვე უცხოური სამეცნიერო ლიტერა-
ტურის გაცნობას, რაც 80-იან წლებში, ინტერნეტის უქონლობის 
და საბჭოთა ინფორმაციული ვაკუუმის პირობებში, არც ისე 
იოლი იყო. ამდენად, იგი კარგად იყო გათვითცნობიერებული 
და მუდამ ცდილობდა, რაღაც ინოვაციურის შემოტანას და 
დანერგვას ჩვენს კვლევებში. ბატონი ვაჟა ძალზე პროგრესული, 
დასავლეთზე ორიენტირებული მკვლევარი იყო და ყოველთვის 
ცდილობდა, სამეცნიერო ნაშრომები საერთაშორისო სტანდარ-
ტების დონეზე შეგვესრულებინა. ასეთი მიდგომა მაშინ იშვია-
თობას წარმოადგენდა. ჩვენი შეხვედრების დროს იგი გულის-
ყურით ისმენდა და ხშირ შემთხვევაში ითვალისწინებდა კიდეც 
ჩემ მიერ გამოთქმულ აზრებს და შეთავაზებულ წინადადებებს. 
ეს იმ დროისთვის უნიკალური შემთხვევა იყო და დიდ სტი-
მულს მაძლევდა. ბატონი ვაჟასგან, როგორც მეცნიერისგან და 
პიროვნებისგან ძალიან ბევრი რამ ვისწავლე. მასთან ურთიერ-
თობამ დიდი წვლილი შეიტანა ჩემს მეცნიერად ჩამოყალი-
ბებაში.“ 

მერაბ კოკაია, შვედეთის ლუნდის უნივერსიტეტის პროფე-
სორი: „ბატონი ვაჟა ოკუჯავა ჩემი ხელმძღვანელი იყო ასპირან-
ტურის (ახლანდელი დოქტურანტურის) პერიოდში. შეხვედრის 
პირველივე დღიდან და დღესაც, აგერ უკვე 30 წლის შემდეგ, 
მასზე შექმნილი შთაბეჭდილება ისევ უცვლელია. ბატონ ვაჟას, 

გარდა იმისა, რომ უახლეს სამეცნიერო ლიტერატურას ეცნობო-
და, ჰქონდა უნარი, განეჭვრიტა, თუ რა შედეგი მოჰყვებოდა ამა 
თუ იმ კონკრეტულ ექსპერიმენტს. მართლაც, ლაბორატორიაში 
მიმდინარე სამეცნიერო დისკუსიების დროს (რაც თავისთავად 
ძალიან უყვარდა და ყოველთვის ცდილობდა, რომ ამისთვის 
დრო გამოენახა) მის მიერ გამოთქმული ჰიპოთეზები და იდე-
ები, ექსპერიმენტების ჩატარების შედეგად, ხშირად მართლდე-
ბოდა. მისი სამეცნიერო და ზოგადი განათლების ფართო დია-
პაზონი აძლევდა იმის საშუალებას, რომ თითოეული მეცნიე-
რული პრობლემა და კვლევის კონკრეტული შედეგი უფრო ზო-
გად ბიოლოგიურ პერსპექტივაში დაენახა და განეხილა. რა 
თქმა უნდა, ეს ჩემთვის, როგორც ახალგაზრდა და შედარებით 
გამოუცდელი მეცნიერისათვის, ძალზე მომხიბვლელი თვისება 
გახლდათ და ყოველთვის ვცდილობდი მიმებაძა მისი აზროვ-
ნების ასეთი ხასიათისთვის. რა თქმა უნდა, ამან ჩემს მეცნიერად 
ჩამოყალიბებაში დიდი როლი შეასრულა და მე ბატონ ვაჟას 
ჩემს სამეცნიერო მასწავლებლად მივიჩნევ.  

მოგვიანებით, შვეციაში, ლუნდის უნივერსიტეტში, სამეც-
ნიერო-კვლევითი მოღვაწეობისა (1980-იანი წლებიდან დაწყე-
ბული) და სხვადასხვა სამეცნიერო კონფერენციაში მონაწილეო-
ბის დროს ხშირად მიამაყია, რომ ბატონ ვაჟას პირადად შეხ-
ვედრია ბევრი მსოფლიო მნიშვნელობის შვედი თუ სხვა ქვეყნის 
მეცნიერი, რომლებიც მის სამეცნიერო კვლევებს კარგად იც-
ნობენ. ბატონი ვაჟა დღესაც ქართული ეპილეპტოლოგიის ერთ-
ერთი ყველაზე ძლიერი, წამყვანი მეცნიერი და სპეციალისტია 
და მის ფუნდამენტურ კვლევებს დიდი წვლილი მიუძღვის 
საქართველოში ამ დარგის განვითარებაში.“ 

 

კოლეგები 
კიდევ უფრო მაღალ შეფასებას აძლევენ ვაჟა ოკუჯავას სა-

მეცნიერო მოღვაწეობას მისი კოლეგები. უმაღლესი სამედიცინო 
სკოლა „აიეტის“ პროფესორი თეიმურაზ ნათიშვილი იხსენებს, 
რომ აკადემიკოს ვაჟა ოკუჯავას პირველი მონოგრაფია ქერქის 
აპიკალური დენდრიტების ელექტროფიზიოლოგიას ეძღვნებო-
და. იგი წერს: „ამ უზადოდ დაწერილ წიგნში იგრძნობა ავტო-
რის არა მარტო დახვეწილი ლინგვისტური უნარები, არამედ, 

პირველ რიგში, პრობლემური საკითხის ბრწყინვალე ჭვრეტა 
თანამედროვე ნეიროფიზიოლოგიის პოზიციებიდან... ვფიქრობ, 
რომ ბატონი ვაჟას ეს პირველი ნაბიჯი „ დიდ მეცნიერებაში“ 
მისი შემდგომი წარმატებების განმსაზღვრელი გახდა: მან, 
ამერიკულ-ბრიტანული ნეიროფიზიოლოგიური ცოდნით დატ-
ვირთულმა, ექსტრაორდინარული ნაბიჯი გადადგა - უმოკლეს 
პერიოდში აითვისა იმ დროისთვის ახალი, დასავლეთიდან მო-
სული უაღრესად რთული ელექტროფიზიოლოგიური კვლევის 
მეთოდიკა - უჯრედშიდა ელექტრულ პოტემციალთა რეგისტ-
რაცია, რაც თავისთავად მოითხოვს არა მხოლოდ ნეიროქირურ-
გიული ოპერაციების დეტალურ ცოდნას, არამედ ელექტრონი-
კაში კარგად გარკვევასაც. უნდა ითქვას, რომ უჯრედშიდა პო-
ტენციალების მიკროელექტროდული რეგისტრაციის ტექნიკის 
ათვისება „რევოლუციური“ ნაბიჯი იყო იმდროინდელ ქართულ 
ელექტროფიზიოლოგიაში და ის მხოლოდ „ეგზოტიკურ სპორ-
ტულ მიღწევად“ დარჩებოდა, რომ არა ამ ტექნიკის გამოყენება 
ეპილეფსიის ინტიმური ნეირონული მექანიზმების შესწავლი-
სათვის. მან ამ საკითხშიც ფუნდამენტური წვლილი შეიტანა - 
შეისწავლა ქერქულ ნეირონებში თავისებური ელექტროფიზიო-
ლოგიური ინდიკატორის - ე.წ. პაროქსიზმული დეპოლარიზა-
ციული ძვრის - დეტალური ელექტროფიზიოლოგიური და ფარ-
მაკოლოგიური მახასიათებლები, რამაც უდავოდ გაამდიდრა 
ეპილეპტოლოგია. ეს კვლევა საფუძვლად დაედო მის მონოგრა-
ფიას ეპილეფსიის თაობაზე, რომელიც თანამედროვე ეპილეპ-
ტოლოგების სამაგიდო წიგნად იქცა. სხვათა შორის, ასეთივე 
სახელმძღვანელო გახდა მისი შემდგომი მონოგრაფია, რომე-
ლიც ქერქული ელექტროფიზიოლოგიის ცენტრალურ პრობლე-
მას - ქერქულ შეკავებას მიეძღვნა და ამერიკის შეერთებულ შტა-
ტებში გამოიცა. 

განსაკუთრებულად უნდა აღინიშნოს საქართველოს მეცნიე-
რებათა აკადემიის წევრ-კორესპონდენტის (ამჟამად აკადემიკო-
სი), თსუ-ის ნევროლოგიის დეპარტამენტის ხელმძღვანელის, 
პროფესორ რომან შაქარიშვილის შეფასება ვაჟა ოკუჯავას სამეც-
ნიერო მოღვაწეობის შესახებ. სწორედ მან უწოდა ბატონ ვაჟას 
„ქართული ფიზიოლოგიის სამოციანელი“. ბატონი რომანის 

თქმით, „ვაჟა ოკუჯავა თავისი ცხოვრების ყველა ეტაპზე მეცნიე-
რული პრინციპების ერთგული იყო. ეს პრინციპები კი საზოგა-
დოების ლიბერალ-დემოკრატიულ საფუძვლებს ემყარებოდა. 
ის მეცნიერებაში ზოგჯერ ეწინააღმდეგებოდა კიდეც სოციალის-
ტურ რეალობას და პავლოვიზაციაზე დამყარებულ მოძღვრე-
ბებს. მაგალითად, მან შეისწავლა ეპილეფსიის ელექტროქიმიური 
ბუნება და აჩვენა, რომ ეპილეფსია, როგორც დაავადება, უჯრედის 
დონეზე ისახება, ის უჯრედში გენერირდება. ეს მაშინ სარისკო 
დასკვნა გახლდათ, მაგრამ მას არც ერთხელ უკან არ დაუხევია. 
ასევე საინტერესოა, რომ როდესაც ხანგრძლივი კოსმოსური ექსპე-
დიციების დაგეგმვაში საჭირო გახდა გაეთვალისწინებინათ ადა-
მიანის ფიზიოლოგიური და ბიოლოგიური ფუნქციები, მოსკოვის 
სამედიცინო-ბიოლოგიური კვლევების ინსტიტუტმა ეს სამუშაო 
ბატონ ვაჟას და ნევროლოგიის ინსტიტუტს შეუკვეთა და ურთი-
ერთობა თითქმის 20 წელი გრძელდებოდა.  

და ბოლოს, მინდა ვთქვა, რომ ბატონი ვაჟა მართლაც ქარ-
თული ფიზიოლოგიის სამოციანელი იყო, რადგან გასული საუ-
კუნის 60-იან წლებში ქართული ფიზიოლოგიის კრიტიკულ პე-
რიოდში, სამეცნიერო ასპარეზზე შემოაბიჯა ივანე ბერიტაშვი-
ლის მოწაფეთა ნიჭიერმა ლაშქარმა: ვაჟა ოკუჯავამ, თენგიზ 
ონიანმა, თეიმურაზ იოსელიანმა, კიაზო ნადარეიშვილმა, ვახ-
ტანგ მოსიძემ, არჩილ ასათიანმა, გურამ ბექაიამ, ელგუჯა მონი-
ავამ, საურმაგ ბუთხუზმა, მიხეილ ხანანაშვილმა და სხვებმა, 
რომლებმაც თითქმის შეუძლებელი შეძლეს და ნეიროფიზიო-
ლოგიის ბერიტაშვილისეული მწვერვალიდან კიდევ უფრო მა-
ღალი მწვერვალები დაიპყრეს უჯრედშიდა ეპილეპტოლო-
გიაში, სომნოფიზიოლოგიაში, ფუნქციურ რადიობიოლოგიაში, 
ტვინის ასიმეტრიის მოძღვრებაში, ნევროზოლოგიაში, ნათხე-
მისა და ზურგის ტვინის ფუნქციური რეგულაციის საიდუმლო-
ების ამოხსნაში. ამიტომ ვუწოდებ მათ სამოციანელებს,“ - 
ბრძანა ბატონმა რომან შაქარიშვილმა.  

 

ოჯახი 
ბატონი ვაჟა ოკუჯავა ყველაზე დიდ გამართლებას მაინც 

იმაში ხედავს, რომ ცხოვრების თანამგზავრად ქალბატონი ზეი-
ნაბ ანთაძე - საინტერესო მკვლევარი და მეცნიერი აირჩია. 

„ყველაზე დიდი იღბალი ეგ იყო ჩემი, ღიმილით გვესაუბ-
რება ბატონი ვაჟა, - ზიზის, ასე ვეძახით სახლში, ძალიან საინ-
ტერესო სამეცნიერო მოღვაწეობა ჰქონდა და ჩემთან ერთადაც 
ბევრი უმოღვაწია. ერთ დაწესებულებაში ვმუშაობდით. 1964 
წელს დავქორწინდით და უკვე 46 წელია ოჯახი გვაქვს. მისი 
მამა ცნობილი თეატრალური მოღვაწე - დოდო ანთაძე გახლ-
დათ, დედა  - ქალბატონი ფატი გოკიელი უნივერსიტეტს ახლაც 
კარგად ახსოვს... გვყავს სამი შვილი: ორი ქალიშვილი და ერთი 
ვაჟი. სამივე მედიკოსია, დოქტორი. მათგან ხუთი შვილიშვილი 
მყავს.“ 

ჩვენს საუბარს ქალბატონი ზიზიც ესწრებოდა და მოკრძა-
ლებული ღიმილით გვისმენდა. ცხადია, ჟურნალისტურ ცნობის-
მოყვარეობას ვერ გავექეცით და ჩავეძიეთ, როგორი იყო დიდი 
მეცნიერი ოჯახში. აღმოჩნდა, რომ ბატონი ვაჟა შესანიშნავი მე-
უღლე, მამა და ბაბუაა. „ყოველთვის ვცდილობდი, რომ მისთ-
ვის სათანადო პირობები შემექმნა და ოჯახურ წვრილმანებზე 
არ შემეწუხებინა“ - გვითხრა ქალბატონმა ზეინაბმა, რომელიც 
ჩვენთან საუბრის პარალელურად ახმაურებულ შვილიშვილებს 
- პატარა მაიკო სულაბერიძეს და ანა ოკუჯავას უხმობდა - ბა-
ბუასთან სურათი გადაიღეთო. ეშმაკუნები მაშინვე შემოცქრი-
ალდნენ და გაგვიმხილეს, რომ ანას მომავალში ცხოველებზე 
დაკვირვება სურს, მაიკო კი ბალერინობაზე ოცნებობს. 

ბოლო კითხვა, ალბათ, აღარც უნდა დაგვესვა, მაგრამ როცა 
მეცნიერის მთელი ცხოვრება ხელის გულზე გადაიშალა, მაინც 
ვიკითხეთ - ამ გადასახედიდან როგორ აფასებს თავის ცხოვრე-
ბას, ბედნიერია თუ არა? 

ბატონმა ვაჟამ ხანგრძლივი პაუზის შემდეგ გვიპასუხა: “ვცდი-
ლობ და მინდა, რომ ცხოვრებიდან მხოლოდ კარგი დავიმახ-
სოვრო, რაც ბედნიერების შეგრძნებას მიტოვებს“... 
ივანე ჯავახიშვილის სახელობის თბილისის სახელმწიფო 
უნივერსიტეტის გაზეთი, 2010 წელი, #20. 

CURRICULUM VITAE 
სახელი: ვაჟა  
გვარი: ოკუჯავა  
დაბადების თარიღი და ადგილი: 25.02.1930, თბილისი  
განათლება: უმაღლესი  
1948 – 1952 წ.წ. თბილისის სახელმწიფო უნივერსიტეტი, 

აღმოსავლეთმცოდნეობის ფაკულტეტი  
1950 – 1956 წ.წ. თბილისი სამედიცინო ინსტიტუტი,  
სამკურნალო ფაკულტეტი, სპეციალობა – მკურნალი ექიმი  
1960 წ. თბილისის ექიმთა დახელოვნების ინსტიტუტის, 

ნევროლოგიის კურსი  
სამეცნიერო ხარისხი და წოდება:  
1960 წ. მედიცინის მეცნიერებათა კანდიდატი  
1966 წ. მედიცინის მეცნიერებათა დოქტორი  
1967 წ. პროფესორი  
1967 წ. საქართველოს მეცნიერებათა აკადემიის წევრ–კო-

რესპონდენტი  
1974 წ. საქართველოს მეცნიერებათა აკადემიის ნამდვილი 

წევრი  
1981 წ. საქართველოს მეცნიერების დამსახურებული მოღ-

ვაწის წოდება  
შრომითი საქმიანობა:  
1956 – 1959 წ.წ. საქართველოს მეცნიერებათა აკადემიის ფი-

ზიოლოგიის ინსტიტუტის ასპირანტი  
1961 – 2000 წ.წ. კლინიკური და ექსპერიმენტული ნევრო-

ლოგიის ინსტიტუტის ექსპერიმენტული განყოფილების გამგე  
1967 – 1968 წ.წ. მიწვეული მეცნიერი ნევროლოგიურ დაავა-

დებათა და ინსულტის ეროვნულ ინსტიტუტში, ბეთესდა, მე-
რილენდი, აშშ.  

1970 წ. მიწვეული მეცნიერი მაქს პლნაკის სახელობის ტვი-
ნის კვლევის ინსტიტუტში, მაინის ფრანკფურტი, გერმანია.  

1973 – 1975 წ.წ. თბილისის სახელმწიფო სამედიცინო ინსტი-
ტუტის პრორექტორი მეცნიერების დარგში.  

1975 – 1980 წ.წ. საქართველოს მეცნიერებათა აკადემიის ფი-
ზიოლოგიის და ექსპერიმენტული მედიცინის განყოფილების 
აკადემიკოსი–მდივანი.  

1978 – 1990 წ.წ. საქართველოს მეცნიერებათა აკადემიის ფი-
ზიოლოგიის ინსტიტუტის უჯრედის ფიზიოლოგიის, პათო-
ლოგიის და ფარმაკოლოგიის ლაბორატორიის გამგე.  

1980 – 1985 წ.წ. ივ. ჯავახიშვილის სახელობის თბილისის 
სახელმწიფო უნივერსიტეტის რექტორი.  

1985 – 2006 წ.წ. ივ. ჯავახიშვილის სახელობის თბილისის 
სახელმწიფო უნივერსიტეტის ბიოლოგიის ფაკულტეტის ნეირო-
ბიოლოგიის ლაბორატორიის გამგე.  

1993 – 1997 წ.წ. სხივური და ინტერვენციული დიაგნოს-
ტიკის ინსტიტუტის ნევროლოგიური ელექტროდიაგნოსტიკის 
განყოფილების გამგე.  

2000 – 2006 წ.წ. საქართველოს შრომის, ჯანმრთელობისა და 
სოციალური დაცვის სამინისტროს ექსპერიმენტული ნევროლო-
გიის სამეცნიერო–კვლევითი ცენტრის დირექტორი.  

2006 – 2011 წ.წ. საქართველოს განათლებისა და მეცნიერების 
სამინისტროს სსიპ ექსპერიმენტული ნევროლოგიის სამეცნიე-
რო–კვლევითი ცენტრის სამეცნიერო საბჭოს თავმჯდომარე.  

2006 – 2011 წ.წ. ივ. ჯავახიშვილის სახელობის თბილისის 
სახელმწიფო უნივერსიტეტის რექტორის მრჩეველთა საბჭოს 
თავმჯდომარე.  

მეცნიერული ინტერესების სფერო:  
ნევროლოგიურ დარღვევათა მოდელირება და მათი ნეირო-

ფიზიოლოგიური მექანიზმების კვლევა; ეპილეფსიის ნეიროფი-
ზიოლოგიური საფუძვლების შესწავლა; ნევროლოგიური ელექ-
ტროდიაგნოსტიკის (კლინიკური ელექტროენცეფალოგრაფიის, 
გამოწვეული პოტენციალების) მეთოდების დახვეწა-განვითა-
რება; ექსპერიმენტული და კლინიკური ნეიროფარმაკოლოგია - 
ნეიროფარმაკოლოგიური სამკურნალწამლო შენაერთების მონი-
ტორირება და მათი ფარმაკოკინეტიკისა და მეტაბოლიზმის 
კვლევა; მეხსიერების შესაძლო ნეირობიოლოგიური მექანიზ-
მების გამოკვლევა ნეირონულ დონეზე; ქცევათმეცნიერული 

კვლევები: მეხსიერების ფორმები და მათი დარღვევების პრობ-
ლემები, ფსიქოპათოლოგიურ მოვლენათა მოდელირება და ა.შ.  

გამოქვეყნებული შრომების საერთო რაოდებონა: 325-ზე 
მეტი.  

პრემიები, ჯილდოები:  

